
))سەركردەی فێڵباز، 
دەتوانێت بەهێز دەسەڵاتی 

دەوڵەت كۆنترۆڵ بكات، 
بەڵام سەركردەی ژیر 
دەتوانێت بە لۆژیك 
پرۆسەی دیموكراتی 

سەربخات((
كینس پۆلاك

بارودۆخی حكومەتی 
ئێستای عێراق
لە ئیتاڵیای 

سەردەمی مكیافیلی 
باشتر نییە

پرۆفیسۆر كینس پۆلاك كە یەكێكە لە تۆژەرە 
باڵاكانی س������ەنتەری سابان لە ئامۆژگای 
بەناوبانگی برۆكینگز، لە ژمارەی ڕۆژی 
24ی ئۆكتۆبەری ڕابردوو، لە گۆڤاری )زە 
ناشناڵ ئینترێست(ی بەناوبانگی ئەمریكی 
وتارێكی درێژی لەسەر عێراق بەناونیشانی 
 - لەعێراق  میكیافیل������ی  )خوێندن������ەوەی 
 )Reading Machiavelli in Iraq
وتەیەكی  ب������ە  وتارەكەی  بڵاوكردۆت������ەوە، 
لەكۆتایی  كە  دەس������تپێدەكات  میكیافیلی 
كتێبی ئەمیردا ئاڕاس������تەی سەركردەكانی 
ئیتاڵیای كردووە، بەوەی ئەو ڕێگەیە بگرنە 
بەر كە بتوانرێت دەوڵەتێكی بەهێز لە ئیتاڵیا 
دروست بكرێت هەتا توانای ئەوەی هەبێت 
ئیتاڵی������ا لە دوژمنە دەرەكی������ەكان بپارێزێت 
و بتوانێ������ت س������ەقامگیری لەوڵاتدا دابین 
بكات، بەڵام 450 ساڵ دوای تەواوبوونی 
كتێبی ئەمیر، ئیتاڵیا نەیتوانی ئەو دەوڵەتە 
ئێستای  پێیوایە  دابمەزرێنێت، بۆیە پۆلاك 
عێراق لە ئیتاڵیای سەردەمی میكیافیلی 
باش������تر نییە، بۆیە بۆ ئێس������تای عێراقیش 
كاتی ئەوە هاتووە هەمان بانگێشە ئاراستەی 
س������ەركردە عێراقیەكان بكرێ������ت بۆ ئەوەی 
عێ������راق لە دوژمنی ناوخۆی������ی و دەرەكی 
ڕزگار بكرێ������ت، پۆلاك تەنی������ا ڕێگە بۆ 
ڕزگاركردنی عێراق بە هەوڵدان بۆ پاراستن 
و بەرگری كردن لەسیس������تمی دیموكراتی 
دەسنیش������ان دەكات و، بۆ ئەمەش پێیوایە 
لەناو س������ەركردە عێراقیەكاندا)مەبەس������تی 
هەس������ت  عێراقە(  عەرەبەكانی  س������ەركردە 
ناكرێت ئەم نییەتە هەبێت بۆ ئەوەی بتوانن 
سیس������تمە دیموكراتیەكە بپارێزن، بۆیە ئەو 
وای دەبینێت تەنیا لایەنێك بتوانێت ئەم كارە 
بكات، ویلایەتە یەكگرتووەكانی ئەمریكایە، 
ئەمریكاش لەبەر ئەوەی هێزەكانی لەعێراق 
كێشاوەتەوە دەسەڵات و نفوزی دیاریكراوە و 
هەتا ئەگەر دووبارە ئۆباما ببێتەوە بە سەرۆك 
ی������ان ڕۆمنی ببێتە س������ەرۆكی داهاتووی 
ناتوان������ن جارێكی دیكە  ئ������ەوا  ئەمریكا، 

هەزاران س������ەرباز ڕەوانەی عێراق بكەنەوە. 
هەتا ئەگەر بشیانەوێت هێز ڕەوانەی عێراق 
بكەنەوە، ئەوا لە ئاییندەیەكی نزیكدا هیچ 
حكومەتێكی عێراقی پێشوازی لەهێزەكانی 

ئەمریكا ناكەنەوە.
حكومەتی ئێستای عێراق

وەك هەڕەشەیەك بۆ سەر بەرژەوەندییەكانی 
ئەمریكا

حكومەتی ئێستای عێراق ئەگەر نەخرێتەوە 
سەر ڕاس������تەڕێی خۆیی و لەسەر بنەمای 
ش������ەراكەتی ڕاس������تەقینەی نێوان پێكهاتە 
جی������اوازەكان دووب������ارە دانەمەزرێتەوە، ئەوا 
ئەو حكومەتەی ئەمریكا دوای كشانەوەی 
هێزەكانی لەعێراقدا بەجێیهێشتووە بەجۆرێك 
واقیعی سیاسیی عێراقی داڕشتۆتەوە كە 
دەبات،  بەرەو شكست  پرۆسە سیاس������یەكە 
ئەم شكستەش بەپێی بۆچوونەكانی پۆلاك 
مەترسی گەورەتر لە مەترسیەكانی ڕژێمی 
پێش������ووی عێراق، لەسەر بەرژەوەندییەكانی 
ئەمری������كا دروس������ت دەكات و، ئەمریكاش 
ناتوانێت لە ئاكام و دەرەنجامی ئەو شكستە 
هەڵبێت و هیچ هەڵوێستێكی نەبێت، بۆیە 
لەم حاڵەتەدا پێویس������تە ئەمریكا هەوڵبدات 
بەرێگە و ش������ێوازی دیك������ە نفوزی خۆی 
لە عێراقدا بخاتە گەڕ بۆ ئەوەی پرۆس������ە 
سیاسیەكە لە شكس������ت ڕزگار بكات، بۆ 
ئەمەش ڕاس������تە ئەمریكا هێزی سەربازی 
لەعێراق������دا نەم������اوە، بەڵام لەب������ەر ئەوەی 
ئەمری������كا خ������ۆی ئەندازیاری پرۆس������ەی 
بەڕێگەی  دەتوانێت  لەعێ������راق  دیموكراتیە 
پێشكەش������كردنی هاریكاری و بانگهێشتی 
سەركردە عێراقیەكان و دیاریكردنی ڕەفتاری 
هەر لایەك بەوەی بە ئاراس������تەی ڕاس������ت 
یان چەوت لەگەڵ پرۆس������ە دیموكراتیەكە 
مامەڵە دەك������ەن، نفوزی خۆی بگێڕێتەوە، 
بەم ش������ێوەیەش دەكرێت بڵێی������ن عێراق بە 

دەبێتە  دیموكراتیەكەی  سیستمە  پاراستنی 
خاوەنی ئاییندەی خۆی، بەڵام ئەگەر ئەم 
پرۆس������ە دیموكراتیە فەش������ەل بهێنێت، ئەوا 
ئەمریكا ناتوانێت لەئاكامی ئەو فەش������ەلە 

هەڵبێت.
ئەوەی پۆلاك ڕای گشتی ئەمریكای لێ 
ئاگادار دەكاتەوە، وەس������فی ڕاس������تەقینەی 
ئێس������تای عێراقە كە لەدوای كش������انەوەی 
هێزەكان������ی ئەمریكا ڕۆژ ل������ەدوای ڕۆژ 
ب������ەرەو خراپت������ر هەن������گاو هەڵدەگرێت و 
ئێس������تا مەزندەی ئەوەی لێدەكرێت دووبارە 
بگەڕێتەوە بۆ ناس������ەقامگیری و ش������ەڕی 
مەزهەبی نێوان ش������یعە و سوننە، سیمای 
ئێستای عێراق دوای كشانەوەی هێزەكانی 
ئەمری������كا بریتییە ل������ە )دەوڵەتێكی لاواز، 
پێكهاتەیەك������ی دابەش������بووی مەزهەبی و 
س������اوا  دیموكراتی  سیس������تمێكی  ئیتنی، 
كە بەدوژمن������ی ناوخ������ۆ و دەرەكی دەورە 
دراوە، كۆمەڵێ������ك دەوڵەت������ی عەرەبی لاواز 
دراوس������ێیەتی، لەگەڵ دوو دەوڵەتی غەیرە 
توركیا((، هەموو  بەهێز))ئێران و  عەرەبی 
ئەمان������ەش بوونەتە ه������ۆكاری ئەوەی كە 
پرۆسەی سیاس������یی عێراق تووشی شەلەل 
بكەن، بۆیە لەم كاتەدا دەبێت سەركردەیەكی 
بەهێز لە عێراق������دا هەڵبكەوێت كە بتوانێت 
سیس������تمە دیموكراتیەك������ە بپارێزێت و ئەم 
ئاس������تەنگانە لەبەردەم پرۆسە سیاسیەكەدا 

لابەرێت.
دیموكراتی

بەسەركردەی فێڵباز ناپارێزرێت
كێشەی س������ەرەكی عێراق كێش������ەی نێوان 
س������ەركردەیەك و ئەوی دیكە نییە، هەروەها 
كێشەی نێوان پێكهاتەیەك و پێكهاتەیەكی 
دیكە نیی������ە، بەڵكو كێش������ەی پێكهاتە و 
سروشتی سیستمی سیاس������یی عێراقە كە 

لەبەر ئەوەی بەتەنیا پارتی 
و ئەلعیراقیە هیچیان 

پێ نەدەكرا، هەر بۆیە بە 
بوونەوەی مالیكی بەسەرۆك 

وەزیران زەمینەی ئەوە 
دروست بووە مەزندە بكرێت 
جارێكی دیكەش هەڵبژاردن 

بباتەوە

سەرۆك بارزانی بەتەنیا 
ناتوانێت ئاڕاستەی سیاسەت 

لەعێراق ڕاست بكاتەوە، 
بەڵام دەتوانێت ڕێگە نەدات 
كورد بە ئاگری ئەو سیاسەتە 

هەڵەیە جارێكی دیكە 
بسووتێتەوە

ئەمریكا هاوكاری مالیكی 
بووە بۆ ئەوەی ئاڕاستەی 
حكومڕانی ئەم ئاڕاستە 

هەڵەیە وەربگرێت

ئەمریكا لەماوەی 2003-2009 لەعێراقدا 
تێنەگەین، هەڵەكانیش هێندە زۆرن هەژمار 
ناكرێ������ن، یەكێك لەو پرس������انەی بەڕووی 
سیاسەتی ئەمریكا لەعێراق وروژاندویەتی 
ئەو پرسیارەیە كە ئەمریكا چۆن ئەو هەموو 
ش������تانەی پێكەوە لەبیرچوو كاتێك بڕیاریدا 
بارودۆخی  بكشێنێتەوە،  لەعێراق  هێزەكانی 
كە)دەوڵەتێكی  ب������وو  لەبەرچ������او  عێراقی 
لاوازە، دابەشبووە، ترس و تۆقاندن لەلایەن 
ڕكەباران������ی ناوخ������ۆوە بەرامب������ەر یەكدی 
زاڵبووە(، لەناو ئەم واقیعەش������دا حكومەت 
خۆی بەش������ێك نەبوو لەكێش������ەكە، بەڵكو 
حكوم������ەت ببووە خەڵات ب������ۆ لایەنێك ئەو 
لایەنەی ئەمریكا هاوكاری كرد بۆ ئەوەی 
لە ش������ەڕی ناوخۆی نێوان ش������یعەو سوننە 
یاخیبووان  ش������ەڕی قەڵاچۆكردن������ی  وەك 
ئەم س������ەركەوتنە حكومەتی  سەربكەوێت، 
عێراق������ی كردە خ������ەڵات ب������ۆ مالیكی و 
حزبەكەی، بۆیە لەم چوارچێوەیەدا ئەمریكا 
هاوكاری مالیكی بووە بۆ ئەوەی ئاراستەی 
حكومڕانی ئەم ئاراستە هەڵەیە وەربگرێت، 
بۆیە لەم چوارچێوەیەدا پرس������یاری ئەوەی 
ئایا لەعێراقدا یاخیب������وون دژ بەحكومەت 
هەبووە؟ لەوەڵامدا بێگومان دەڵێن هەبووە، 
بەڵام دیاردەی یاخیبوون كێشە سەرەكیەكە 
نیی������ە، بەڵك������و لەبەر ئ������ەوەی حكومەتی 
مالیكی ڕەنگدانەوەی پێكهاتە سەرەكیەكان 
نەب������ووە و ئەمەش بۆتە ه������ۆكاری ئەوەی 
بۆش������ایی ئەمنی و سیاسیی دروست بێت، 
بۆتە هۆكاری ئەوەی ش������ەڕێكی ناوخۆیی 
لەنێوان هەردوو مەزهەبی ش������یعە و سوننە 

وەزیرانی عێراق  س������ەرۆك  نوری مالیكی 
لەدوای كش������انەوەی هێزەكان������ی ئەمریكا 
سیاسیەكەی  پرۆس������ە  ئاراستەی  لەعێراق 
بەو ئاراس������تەیە بردووە و هەموو هەوڵی لە 
پێناوی ئەوەیە كۆنترۆڵی هەموو دەسەڵاتی 
دەوڵ������ەت بكات، ئەمەش ڕاش������كاوانە وەك 
لە ڕەفتارەكانی بە ئاش������كرا دیارە هەنگاو 
هەڵگرتنە ب������ەرەو حكومڕانی تاك حزبی و 
تاكە كەس������ی كە جارێكی دیكە مێژووی 
حكومڕانی عێراق دەگێڕێتەوە بۆ پێش ساڵی 
2003، سەبارەت بەم لایەنە پۆلاك شێوازی 
حكومڕانی مالیكی لە عێراقدا بە شێوازی 
سەركردەیەكی فێڵباز وەسف دەكات و پێیوایە 
مالیك������ی بەڕێگەی فێڵكردن توانیوویەتی 
لەدوای كش������انەوەی هێزەكان������ی ئەمریكا 
لە عێراق ئاراس������تەی پرۆس������ە سیاسیەكە 
بەرەو ئەم ئاراس������تەیەی ئێستا بەرێت، بۆ 
ب������ەوە دەكات، مالیكی  ئام������اژە  ئەمەش 
هێشتا لە ئەمریكا بوو لەگەڵ باراك ئۆباما 
كۆبوونەوەی دەكرد س������ەبارەت بە ئاییندەی 
پێوەندییەكان������ی نێوان عێ������راق- ئەمریكا، 
كەچ������ی ئەندامانی حزبەك������ەی مالیكی 
)حزبی دەعوا( لەبەغدا، گەمارۆی ماڵی 
س������ەركردەكانی لیستی ئەلعراقیەیان دەدا و 
پاسەوانەكانی هاشمییان دەستگیر دەكرد و 
لەژێر ئازار و ئەش������كەنجەداندا ئیعترافیان 
پێدەكردن و پێش ئ������ەوەی دادگایی بكرێن 
بە بەرژەوەندی خۆی������ان ئیعترافەكانیان لە 
تەلەفزیۆنەكانەوە بڵاو دەكردەوە، پاش������انیش 
هاشمییان ناچاركرد كە هەڵبێت بۆ هەرێمی 
كوردس������تان، لەس������ەر ئەم ڕەفتارانە ساڵح 
موتڵەگ جێگری سەرۆك وەزیران مالیكی 
بە دیكتاتۆر وەسفكرد، بەڵام مالیكی تەنیا 

لەسەر ئەم قسەیە موتڵەگی لە پۆستەكەی 
لادا، لەكاتێك������دا لابردن������ی موتڵەگ لە 
پۆستەكەی لەدەسەڵاتی پەرلەمانی عێراق 

بوو نەك شەخسی سەرۆك وەزیران.
پ������ۆڵاك كە ئەمانە دەخات������ە ڕوو، دەیەوێت 
ئەوەم������ان پێ بڵێت مالیك������ی بە بیانووی 
بپارێزێت،  س������ەقامگیری  دەیەوێت  ئەوەی 
هەوڵی������داوە هەم������وو دەس������ەڵاتی دەوڵەت 
كۆنترۆڵ بكات و خ������ۆی بەتەنیا خاوەنی 
هەموو دەس������ەڵاتەكان بێت، بۆیە لەمبارەوە 
نووس������یوویەتی )س������ەركردەیەكی فێڵباز و 
بەهێز بەس������ە بۆ ئەوەی دەس������ەڵاتی خۆی 
بەسەر دەوڵەتدا بس������ەپێنێت، بەڵام پاراستن 
و بەرەو پێشەوە بردنی پرۆسەی دیموكراتی 
پێویس������تی بەس������ەركردەیەكی حەكیمە بۆ 
ئەوەی بە لۆژیك بەرنامە بۆ سەقامگیری 
بەداخەوە  دابڕێژێت،  لەوڵاتدا  ڕاس������تەقینە 
لەمێ������ژووی مرۆڤایەتی������دا ئەو س������ەركردە 
حەكیمان������ە دەگمەن بوون ك������ە توانیوویانە 
وڵاتی خۆیان ڕزگار بكەن، ئێس������تا هیچ 
ئاماژەیەك بەدی ناكرێت ئاخۆ لەناو عێراقدا 
سەركردەیەكی لەوجۆرە بوونی هەیە یان نە، 
بۆیە هەس������ت دەكرێت ئاراستەی سیاسەت 
لەعێراق دەگەڕێتەوە بۆ ش������ێوازە كۆنەكەی 
پێش ساڵی  لەعێراقدا)واتە  سیاس������ەتكردن 
2003(، لەم كاتەش������دا كە ڕۆڵی ئەمریكا 
لە كەمبوونەوەیە، ئەوا هیوایەكی زۆر كەم 

هەیە كە بتوانرێت عێراق ڕزگار بكرێت(.
هەڵەكانی ئەمریكا

چواندنی شەڕی ناوخۆ بە یاخیبوون
بەپێ������ی بۆچوون������ی پ������ۆلاك ناتوانین لە 
كێشەكانی عێراق تێبگەین هەتا لەهەڵەكانی 

مالیكی هێشتا لە ئەمریكا 
بوو لەگەڵ باراك ئۆباما 
كۆبوونەوەی دەكرد 

سەبارەت بە ئاییندەی 
پێوەندییەكانی نێوان 
عێراق ئەمریكا، كەچی 
ئەندامانی حزبەكەی 

مالیكی لەبەغدا گەمارۆی 
ماڵی سەركردەكانی لیستی 

ئەلعراقیەیان دەدا

هەڵەی گەورەی ئەمریكا 
ئەوەبوو شەڕی ناوخۆی 

نێوان سوننە و شیعەی بە 
شەڕی قەڵاچۆی یاخیبووان 
وەسفكرد، لە كاتێكدا ئەوەی 

لەعێراق ڕوویدا شەڕی 
ناوخۆی نێوان شیعەو 
سوننە بوو نەك شەڕی 

یاخیبووان

سەركردەیەكی فێڵباز و 
بەهێز بەسە بۆ ئەوەی 
دەسەڵاتی خۆی بەسەر 
دەوڵەتدا بسەپێنێت، 
بەڵام پاراستن و بەرەو 
پێشەوەبردنی پرۆسەی 
دیموكراتی پێویستی 

بەسەركردەیەكی حەكیمە 
بۆ ئەوەی بە لۆژیك بەرنامە 
بۆ سەقامگیری ڕاستەقینە 

لەوڵاتدا دابڕێژێت

دروس������ت بێت، هەربۆیە كۆتایی هێنان بە 
یاخیبوون یان شەڕی نێوان شیعە و سوننە 
تەنیا لەس������ەر ئاستی س������ەربازی تاكتیك 
بوو، بەڵام لەس������ەر ئاس������تی سیاس������یی و 
ستراتیژی ئاراس������تەیەكی دیكەی هەیە و 
ناچێتە چوارچێوەی شەڕی قەڵاچۆكردنی 
یاخیبووان������ەوە و حكومەتەك������ەی مالیكی 
ئەو ش������ەرعیەتەی نییە كە بتوانێت شەڕی 
قەلاچۆكردنی یاخیبووان بكات، بۆ ئەوەی 
حكوم������ەت ئ������ەو ش������ەرعیەتەی هەبێت، 
ئ������ەوا دەبێ������ت حكومەتێ������ك دابمەزرێتەوە، 
حكومەتێك������ی جەم������اوەری بێت و هەموو 
بزانن،  خۆیانی  بەحكومەت������ی  هاووڵاتیان 
ئاش������كرایە دروستبوونی شەڕی  بێگومان 
ناوخۆ، شەڕە لەسەر دەسەڵات، شەڕە لەسەر 
كۆنترۆڵكردنی حكومەت، ئەم ش������ەڕە ئەو 
كاتە ڕوودەدات كە گروپێك لەناو حكومەت 
بخرێت������ە پەراوێ������زەوە و گروپێك������ی دیكە 
كۆنترۆڵی دەسەڵاتەكانی حكومەت بكات، 
بۆی������ە هەڵەی گ������ەورەی ئەمریكا ئەوەبوو 
شەڕی ناوخۆی نێوان س������وننە و شیعەی 
بە شەڕی قەڵاچۆی یاخیبووان وەسفكرد، 
لە كاتێكدا ئەوەی لەعێراق ڕوویدا شەڕی 
ناوخۆی نێوان ش������یعەو س������وننە بوو نەك 
شەڕی یاخیبووان، بۆیە وەك ئێستا دەبینین 
هەتا ئەگەر ش������ەڕی یاخیبووان كۆتایشی 
پێهاتبێت، ئێستا لە ش������ەڕە ناوخۆییەكەدا 
ماونەتەوە و ش������ەڕە ناوخۆییەكە بەردەوامە، 
بوونەتە هۆكاری ئەوەی  هەموو ئەمانەش 
مالیكی بتوانێ������ت حكومەت وەك خەڵاتی 
ش������ەڕی قەڵاچۆكردنی یاخیبووان بباتەوە، 
لەدوای كش������انەوەی هێزەكانی ئەمریكاش 

مالیكی توانی بە ئەنجامدانی ئەم مانۆرانە 
زیاتر پێگەی خۆی قایمتر بكات:

1- مالیكی زوو دەس������تی ك������رد بەلێدانی 
موتڵەگی  ساڵح  عێراقیە،  س������ەركردەكانی 
ژمارەی������ەك  و  لادا  لەپۆس������تەكەی 
لیس������تی  خ������وارەوەی  لەس������ەركردەكانی 
لەگەڵ  دواتر  دەس������تگیركرد،  ئەلعراقیەی 
ساڵح موتڵەگ ڕێككەوتەوەو سەركردەكانی 

عێراقیەشی ئازاد كرد.
2- مالیك������ی توانی ئی������دارەی لێكترازانە 
سیاسیەكان بكات، بەتایبەتی لێكترازانەكانی 
نێ������و لیس������تی ئەلعراقیە، كاتێك لیس������تی 
ئەلعراقیە بانگهێشتی كرد بۆ بایكۆتكردنی 
ئامادەیە  حكومەت، مالیك������ی ڕایگەیاند 

پۆستە ئەمنییەكان دابەشبكاتەوە.
3- مالیكی بە هێشتنەوەی پێوەندییەكانی 
لەگەڵ ئەمری������كا، ئەوەی بە ش������ەقامی 
عێراقی ڕاگەیاند كە ئەو داردەس������تی ئێران 
نییە، بەمەش هەندێك لە عەرەبی سوننەی 
ڕازیك������رد بەش������داری ل������ە حكومەتەكەی 

بكەن.
بەڵام وێ������ڕای هەموو ئەمان������ە، مالیكی 
لەدوای كش������انەوەی ئەمری������كا پەیامێكی 
خراپی بە پێكهاتەكانی عێراق گەیاند، كە 
ئەویش پەیام������ی تاكڕەویی و دیكتاتۆری 

بوو.
كورد و مامەڵەكردن لەگەڵ 

حكومەتەكەی مالیكی
بەڕێز مسعود بارزانی س������ەرۆكی هەرێمی 
كوردس������تان لە نەورۆزەوە بانگێشەی ئەوەی 
كردووە ئەگەر حكومەتی عێراق پابەند نەبێت 
بەدەس������توورەوە، ئەوا كورد ناچار دەبێت ئەم 
مەسەلەیە بگەڕێنێتەوە بۆ گەلی كوردستان 
ب������ۆ ئەوەی خ������ۆی بڕیاری خ������ۆی بدات، 
س������ەرۆك مس������عود بارزانی لەگەڵ ئەوەی 
بەو س������ەركردە حەكیمە ناس������راوە كە دەمێكە 
ڕێگەی ڕاس������تی بۆ پاراس������تنی عێراق و 
سیس������تمە دیموكراتیەكەی دەسنیشانكردووە، 
ئەم دەسنیشانكردنەی بەڕێز مسعود بارزانی 
دەگەڕێتەوە بۆ پێش ڕووخانی ڕژێمی پێشوو 
و ل������ە میانەی كۆنگرەكانی ئۆپۆزس������یۆنی 
عێراقدا كە لەكوردس������تان و دەرەوەی عێراق 
گرێدراون، بەڵام بێگومان ئاشكرایە سەرۆك 
بارزانی س������ەرۆكی هەرێمی كوردس������تانە و 
سەرۆك وەزیرانی عێراق نییە و قەتیش نابێتە 
سەرۆك وەزیرانی عێراق كە خاوەنی دەسەڵاتی 

ڕاستەقینەیە لەعێراقدا، ئەوا سەرۆك بارزانی 
بەتەنیا ناتوانێت ئاراستەی سیاسەت لەعێراق 
ڕاست بكاتەوە، بەڵام دەتوانێت ڕێگە نەدات 
ك������ورد بە ئاگ������ری ئەو سیاس������ەتە هەڵەیە 
جارێكی دیكە بس������ووتێتەوە، بۆیە پەیامی 
خۆی لەنەورۆزدا ئاڕاستەی گەلی كوردستان 
ك������رد و داوای كرد ئەگەر حكومەتی عێراق 
لەبەر ڕۆش������نایی دەس������توور خۆی ڕاس������ت 
نەكاتەوە، ئەوا ئەو بڕیارە جێبەجێ دەكات كە 
گەلەكەی دەیدات، لەمبارەوە كینس پۆلاك لە 
وتارەكەیدا و س������ەبارەت بە هەڵوێستی كورد، 
ئاماژەی بەوەكردووە، زۆربەی سەركردەكانی 
كورد بەتایبەتیش س������ەرۆك بارزانی و پارتی 
دیموكراتی كوردس������تان، ڕەش������بینن بەوەی 
بتوانن ئاستی پێوەندییەكانی نێوان هەرێمی 
كوردس������تان و بەغدا بگاتەوە ئەو ئاس������تەی 
بتوانن پێكەوە كار بكەن، ئەم ڕەش������بینەیەی 
س������ەركردایەتی كورد بەرامب������ەر بەغدا لەوە 
س������ەرچاوەی گرت������ووە، ك������ە زۆر ڕەفتاری 
مالیكی لەگەڵ دەس������تووردا یەكناگرێتەوە 
و ئامادەش نییە ڕاس������تی بكاتەوە، ڕاس������تە 
هەندێك جار بۆ مەبەستی سیاسیی و مانۆر 
كردن هەندێك هەنگاو هەڵدەگرێت، بەڵام ئەو 
هەنگاوانە تاكتیكین و مەبەس������تی دیكەیان 
لەپشتەوەیە، بۆیە لەم حاڵەتەدا كورد ترسی 

لە ڕەفتارەكانی مالیكی هەیە بەمجۆرە:
1- كورد ترس������ی ئەوەی هەیە كە مالیكی 
س������وپاكەی پڕ چەك بكات و هێرش بكاتە 
سەركوردس������تان، بۆیە مەرجی كورد ئەوەیە 
پێ������ش ئ������ەوەی مالیكی ئ������ەم كارەی تەواو 
بكات، ئەوا پێویستە كێشەكانی نێوان هەولێر 

ئەگەر مالیكی هەڵبژاردنی 
داهاتوو بەرێتەوە، مانای 
ئەوەیە ئەو ئەزموونە 

كورتەی دیموكراتی لەعێراق 
دەستی پێكردبوو كۆتایی 
هات و ئیدی لە عێراقدا 
بەیاسا حكومڕانی ناكرێت 

و عێراق دەگەڕێتەوە 
بۆ شێوازە كۆنەكەی 

حكومڕانی

حكومەتی زۆرینە نە 
دەرچوونە لەدەستوور 
نە پێچەوانەی گەمەی 

دیموكراتیە، هەروەك چۆن 
مەبەستی مالیكی لەشەڕی 

یاخیبووان بردنەوەی 
حكومەت بوو، لەمەشیاندا 

مەبەستی زەمینە 
خۆشكردنە بۆ تاكڕەویی 
و دیكتاتۆریەت بەناوی 
دەستوور و دیموكراتیەوە

تەیاری سەدر دەخاتە پەراوێزەوە.
حكومەتی زۆرینە هەنگاوێكی دیكەی 

مالیكی بۆ كۆنترۆڵكردنی دەسەڵات
بەپێی هەموو بۆچوونی چاودێران، مالیكی 
ئێستا لەسەرەتای س������اڵی 2012 بەهێزترە، 
هۆكاری ئەمە لەگەڵ ئەوەی دەگەڕێتەوە بۆ 
دەستێوەردانی ئەقلیمی كە بواری ئەوەی نەدا 
متمانە لەحكومەتەكەی مالیكی بسەنرێتەوە، 
لەهەمانكاتدا وەك پێشتریش ئاماژەمان پێكرد، 
لەچاوی ئێراندا ل������ە چەلەبی و جەعفەری 
باش������ترە، بۆی������ە بۆ مان������ەوەی مالیكی كە 
گوشار خرایە سەر موقتەدا سەدر و هەروەها 
بەش������ێك لە لایەن������ە كوردس������تانییەكانیش، 
هۆكارەكەی وەك پۆلاك ئاماژەی پێكردووە، 
گوش������اری دەرەكی بووە، بۆیە لەم قۆناخەدا 
كە مالیكی ناتوانێت پرۆسەكە ڕاستبكاتەوە 
و پابەند بێت بەدەس������توورەوە، بانگێش������ە بۆ 
حكومەت������ی زۆرینە دەكات، بەڵام پرس������یار 
لێ������رەدا ئەوەیە ئای������ا پێكهێنانی حكومەتی 
زۆرینە دەرچوونە لەدەستوور یان گەمەیەكە 
لەوەڵامدا  دیموكراتی؟  پرۆسەی  لەدەرەوەی 
دەڵێی������ن نەخێ������ر حكومەت������ی زۆرین������ە نە 
دەرچوونە لەدەستوور نە پێچەوانەی گەمەی 
دیموكراتی������ە، بۆیە لەمەش������یاندا كێش������ەكە 
حكومەت������ی زۆرینە نییە، بەڵكو كێش������ەكە 
مەبەس������تی مالیكی-ی������ە ل������ە حكومەتی 
زۆرینە، هەروەك چۆن مەبەس������تی مالیكی 
لەشەڕی یاخیبووان بردنەوەی حكومەت بوو، 
لەمەشیاندا مەبەستی زەمینە خۆشكردنە بۆ 
تاكڕەویی و دیكتاتۆریەت بەناوی دەستوور و 
دیموكراتیەوە، لەم قۆناخەدا كە عێراق هێشتا 
قۆناخی ئینتیقالی تێنەپەڕاندووەو ئەس������ڵەن 
حكومەتێك دروست نەبووە لەسەر شەراكەتی 
ڕاس������تەقینەی پێكهاتە جی������اوازەكان و ئەو 
حكومەتە شكس������تی هێناوە و، هۆكاری ئەو 
شكس������تهێنانەش پابەندنەبوونە بەدەستورەوە، 
ئەوا س������ەرۆك وەزیرانێك فەش������ەلی هێنابێت 
ئەو شەرعیەتەی  بەدەستورەوە  پابەندبوون  لە 
نابێت بەناوی دەستوورەوە داوای پێكهێنانی 
حكومەت������ی زۆرینە بكات، ه������ەروەك چۆن 
پ������ۆلاك حكومەتی  بۆچوونەكەی  بەپێ������ی 
مالیكی ئ������ەو ش������ەرعیەتەی نییە بڕیاری 
شەڕی قەڵاچۆكردنی یاخیبووان بدات، لەبەر 
ئەوەی حكومەتەكەی ڕەنگدانەوەی ئیرادە و 
خواستی تەواوی پێكهاتەكانی عێراق نییە.

و بەغدا چارەسەر بكرێت.
2- ل������ە پڕچەككردن������ی س������وپای عێراقدا 
هاوس������ەنگی لەگەڵ هێزی پێش������مەرگەی 
كوردستان)گاردی كوردستان( نییە، ئەمەش 
مانای ئەوەیە دوای ئەوەی مالیكی سوپاكەی 
بەتەواوی پڕچەك دەكات، هێزی پێشمەرگە 
ناتوانێت بەرامبەری ڕابووەستێتەوە، ئەمەش 
مەترسی لەسەر هەرێمی كوردستان دروست 

دەكات.
3- بۆ ئ������ەوەی كورد خۆی لەم مەترس������یە 
بپارێزێت، پێدەچێ كورد پەنا بۆ ڕێگەچارەی 
بڕیاری سەربەخۆیی یان سەربەخۆیی ئەمری 
واقیع بەرێت كە لەئێستادا كورد وای دەبینێت 

ئەمە چارەسەرێكی مامناوەندی بێت.
ئەگەر جارێكی دیكە مالیكی هەڵبژاردن 

بباتەوە مەترسیەكان چی دەبن
پۆلاك پێیوای������ە هەڵەیەكی دیكەی ئەمریكا 
ئەوەب������وو ك������ە ل������ە هەڵبژاردنەكانی 2010 
پش������تگیری لیس������تی ئەلعراقیەی نەكرد بۆ 
ئەوەی عەللاوی ببێتە سەرۆك وەزیران، ئەو 
دەڵێت ڕاستە هەڵبژاردنەوەی مالیكی لەسەر 
خواستی ئێران بوو، بەڵام ئەم هەڵبژاردنەی 
ئێرانی������ش لەبەر ئەوەبوو لەنێوان جەعفەری و 
چەلەبی������دا، ئێران مالیكی پێ باش������تر بوو، 
هەربۆیە گوشاری خستە سەر تەیاری سەدر 
بۆ ئەوەی ب������ە مانەوەی مالیكی ڕازی بن، 
هەروەها یەكێتی نیش������تمانی كوردستانیشی 
ڕازی كرد و پارتی دیموكراتی كوردستانیش 
پاش������ان ڕازی ب������وو، لەبەر ئ������ەوەی بەتەنیا 
پارت������ی و ئەلعراقیە هیچی������ان پێ نەدەكرا، 
هەر بۆیە بە بوونەوەی مالیكی بەس������ەرۆك 
وەزیران زەمینەی ئەوە دروس������ت بووە مەزندە 
بكرێت جارێكی دیكەش هەڵبژاردن بباتەوە، 
بەڵام پرسیاری سەرەكی لێرەدا ئەوەیە ئەگەر 
مالیكی لە هەڵبژاردنی داهاتوو سەربكەوێت، 
دەبێتەوە؟  چ مەترسیەك ڕووبەڕووی عێراق 
كین������س پۆلاك بەمج������ۆرە مەترس������یەكانی 

دیاریكردووە:
1- ئەگ������ەر مالیك������ی هەڵبژاردنی داهاتوو 
بەرێت������ەوە، مان������ای ئەوەیە ئ������ەو ئەزموونە 
كورتەی دیموكراتی لەعێراق دەستی پێكردبوو 
كۆتای������ی هات و ئیدی لە عێراقدا بەیاس������ا 
حكومڕان������ی ناكرێت و عێ������راق دەگەڕێتەوە 
بۆ شێوازە كۆنەكەی حكومڕانی، واتە پێش 

ساڵی 2003.
2- هەتا ئەگەر مالیكی لەس������ەر ئاس������تی 

سیاسیی زۆرینە بەدەست بهێنێت، ئەوا چەند 
پەراوێزی  دەكەونە  س������ەرەكی  پێكهاتەیەكی 
حكومڕانییە وەك كورد و س������وننە و تەیاری 

سەدر.
بەڵام ئ������ەوەی جێگەی هەڵوەس������تەكردنە و 
دەبێتە جێگەی پرس������یارێكی دیكە ئەوەیە، 
ئایا ئەو زەمینەیە دروس������تبووە كە مالیكی 
هەڵبژاردنی داهاتوو بباتەوە؟ س������ەبارەت بەم 
لایەنەش پۆلاك بەمج������ۆرە واقیعەكە دەخاتە 

ڕوو و دەڵێت:
* ل������ە بەغدا ك������ە پایتەخت������ە و ژمارەی 
دانیش������توانی زۆر زۆرە، ئێس������تا مالیك������ی 
باڵادەس������تە، لەبەر ئەوەی بەتەواوەتی هێزی 
ئاسایش و پۆلیس و سوپایان كۆنترۆڵكردووە، 
ئەوا دارو دەس������تەی مالیكی بە ئاش������كرا 
دەڵێن لیس������تی ئەلعراقیەمان تێكشكاندووەو 
هیچ حزبێكی سیاسی بە ڕكابەری خۆمان 

نازانین.
* مالیكی و حزبەكەی توانیویانە لەموسڵیش 
پێوەندی بەچەند سەرۆك هۆزێكەوە بكەن و 
پێوەندیان لەگەڵدا دروس������ت بكەن، ئەمەش 
مانای ئەوەیە مالیكی لەموس������ڵیش نفوزی 

هەیە.
* مالیكی لەماوەی ئەو چەند س������اڵەی كە 
سەرۆك وەزیران بووە توانیوویەتی حزبەكەی 
زۆر ف������راوان بكات، بەم������ەش دەكرێت بڵێین 
گەورەترین حزبە لەناو پێكهاتەی ش������یعەداو، 
لەبەر ئەوەی ئەنجوومەنی باڵای ئیسلامی 
عێراق پێوەندی بە ئێرانەوە نەماوە و دەیەوێت 
وەك پێكهاتەیەك������ی س������ەربەخۆیی عێراقی 
كاربكات، ئەوا ئەنجوومەنی باڵای ئیسلامی 

تەواو بچووك بۆتەوە.
* ئەگ������ەر مالیكی لە هەڵبژاردنی داهاتوو 
پێویس������تی بە تەیاری س������ەدر نەبێت، ئەوا 

سەرۆك وەزیرانێك فەشەلی 
هێنابێت لە پابەندبوون 

بەدەستوورەوە ئەو 
شەرعیەتەی نابێت بەناوی 

دەستوورەوە داوای 
پێكهێنانی حكومەتی 

زۆرینە بكات

)لەبەریەكهەڵوەشاندن  دەستەواژەی  وتارەدا  لەم 
 )DECONSTRUCTION � تفكیكیە   �
وەكوو ئەو دەس������تەواژەیە بەكارنەهێنراوە كە )جاك 
دری������دا( وەكوو رێبازێك������ی رەخنەیی لە ئەدەب و 
زمان������دا بەكاریهێناوە. بەڵك������و میكانیزمێكە بۆ 
وردكردنەوەی كێش������ەیەكی گش������تگیر بۆ بەشە 
بچووكترەكانی و مامەڵەكردن لەگەڵ ئەو بەشانە و 
چارەسەركردنی هەر یەكەیان بۆ خۆیان لەدەرەوەی 
بازنە گشتگیرەكە، پاشان دووبارە كۆكردنەوەیان لە 

گشتێكدا كە چارەسەرە نەك كێشە.
كردنم كە  ئین������كاری  س������ەرەڕای  لەوانەی������ە 
دەستەواژەی »لەبەریەكهەڵوەشاندن« لەم بابەتەدا 
پەیوەندی نییە بەوەوە كە »جاك دریدا« بۆ ئەدەب 
و زمان بەكاریهێناوە، بەڵام ئەوەی ئەو رەس������ەن و 
بنچینەیەكی فەلسەفیش������ی هەیە كە لەوەدا ئەم 
وتارە پشتی پێدەبەستێ، بەتایبەتی لە دوو تێزدا:
لەبەریەكهەڵوەش������اندن  یەكەمی������ان: كرۆك������ی 

نەهێشتنی سەنتراڵ- ناوەندێكی جێگرە.
دووەمیان: نەهێش������تنی میتۆدی سەنترالیزم و 

رەهایە و گۆڕینییەتی بە میتۆدی رێژەیی. 
لەنێوان������ی بەغ������داد و هەرێمی كوردس������تاندا 
كێش������ەیەكی گش������تگیر هەیە، ئەویش كێشەی 
دەوڵەتی عێراقە. تەمەنی ئەم كێش������ەیە هێندەی 
تەمەنی دەوڵەتی عێ������راق خۆیەتی. چونكە هەر 
لەبناغ������ەوە دروس������تكردنی دەوڵەت������ی عێراق بە 
لێكگرێدانی س������ێ ویلایەتی پاشماوەی دەوڵەتی 
عوسمانی، سێ لەیەكترنەچووی، جیاوازبەیەكی، 
ناك������ۆك ل������ە رووی نەتەوەی������ی و مەزهەبییەوە، 
دروستكردنی كێشە بوو نەك دروستكردنی دەوڵەت. 
لەوانەیە دروست بێ ئەگەر بڵێین: دروستكردنی 

)دەوڵەتە كێشە( بوو.
ئ������ەم دەوڵەتەكێش������ەیە، ل������ە هەن������اوی خۆیدا 
هەڵگ������ری كۆی ئەو كێش������انەیە ك������ە لەوەتەی 
دروست بووە بەشێوازی جۆراوجۆر و بە میكانیزم 
و رادەی جی������اوازی توندوتیژی دەركەوتوون و لە 
قۆناغێكەوە بۆ قۆناغێكی دیكە و لەسەردەستی 
حوكمڕانێكەوە تا حوكمڕانێكی دیكە، بە هەندێ 
جیاوازی رواڵەتانەوە، وەل������ێ بە هەمان كرۆك و 
فەلسەفە چەندین بارە بوونەتەوە. لە ترۆپكیشیدا 
گەیش������تە ئەنفالكردن و كیمیابارانكردن و هەوڵی 

سڕینەوەی نەتەوەیەك.
ل������ە قۆناغ������ی ئێس������تای پاش������ی رووخانی 
شۆفێنیترین حوكمڕانەكانی مێژووی هاوچەرخی 
ئەم دەوڵەتەكێشەیە، دیس������انەوە هەمان ئەو كێشە 
گش������تگیرە دەركەوتۆت������ەوە و حوكمڕانانی نوێ 
بەرگ������ی نوێی لەبەر دەكەن. ئەگەر جاری جاران 
بێ هیچ دەس������توورێك، بۆ پاراس������تنی ئاسایش 
و بەه������ا باڵاكانی ئوممەی عەرەب������ی بەتوندی 
ل������ە دوژمن������ە ناوخۆییەكان������ی دەدرا ك������ە كورد 
لەپێش������ەوەی هەموویان بوو، ئەوا ئەمڕۆ بەناوی 
پاراس������تنی دەستوورەوە نەخش������ە بۆ هەمان لێدان 
دادەڕێژرێ. لێدانێك كە س������ەرەتاكانی بریتین لە 

لەنێوان هەرێمی كوردستان و بەغدادا

ستراتیژی 
لەبەریەكهەڵوەشاندنی كێشەكان

ئازا حەسیب قەرەداخی
 دوو هەفتە جارێك بۆ گوڵانی دەنووسێت 

كۆنترۆڵكردنەوەی ناوچە دابڕێنراوەكان و ئەوانەی 
ماددەی 140 دەیانگرێتەوە لە رێی بەس������تنەوەی 
هەموویان بە س������ەركردایەتی ئۆپەراس������یۆنەكانی 
دیجلەوە، پاش������ان كەمكردنەوەی دەس������ەڵاتەكانی 
هەرێمی كوردس������تان وەكوو هەرێمێكی فیدراڵ، 
ت������ا دەگات ب������ە س������ڕینەوەی هەرێ������م وەك������وو 
هەرێمێكی فیدراڵی پێكهاتوو لە سێ پارێزگا و 
پارێزگا جیاجیاكان  ئیعتیمادكردنی فیدرالییەتی 
نەك فیدرالییەتی یەكگرتنی س������ێ پارێزگا یان 
زیاتر. ئەمەیش بە هەمواركردنی دەستوور دەگات 
كە ئ������ەم بنەمایانەی تێدا بگۆڕدرێ بۆ بنەمای 
ئەڵتەرناتیڤ ك������ە لەلایەك ماددەی 140ی تێدا 
ئیلغ������ا دەكرێ بەو پێیەی ماوەی بەس������ەر چووە 
و ه������ەر لە بنچین������ەوەش بۆئەوە دان������راوە كە ئەو 
ناوچانە پاشی ئاساییكردنەوە و قەرەبووكردنەوە و 
سەرژمێری تیایاندا، خەڵكەكەی لە ریفراندۆمدا 
دەن������گ ب������دەن بەگەڕان������ەوە بۆ س������ەر هەرێمی 
كوردستان یان مانەوەیان وەكوو پارێزگا و فیدراڵی 
جیا. لەلایەكی تریشەوە بۆئەوەی پاساوی یاسایی 
و دەس������تووری بۆ ئەو هەموارەی سەرەوە هەبێ، 
دەبێ ئەو بنەمایەی دەس������تووریش هەمواربكرێ 
كە فیدرالییەتی كردۆتە فیدرالییەتی هەرێمەكان 
لەسەر بناغەی فیدرالیەتی سێ پارێزگا و زیاتر. 
ئەوس������ا هیچ یەكێك لە پارێ������زگا جێناكۆكەكان 
ناگەڕێنەوە س������ەر هەرێمی كوردستان و هەرێمی 
پارێزگای فیدراڵ  وەكوو س������ێ  كوردس������تانیش 
نامێنێتەوە و پێكهاتە و دەسەڵاتەكانی پارێزگاكان 
لە فیدرالییەت������ی فراوان������ەوە دەگەڕێنرێنەوە بۆ 
دەسەڵاتی س������نوورداركراوی بەستراوە بە ناوەندی 
حوكمڕانێتییەوە لە بەغداد. ئەمەیش س������ەرەتای 
دەستپێكردنەوەی حكومەتی سەنترالی گشتگیرە 
كە گەڕانەوەیە بۆ چوارچێوەی یەكەمی كێشەكە 
كە كێش������ەی دەوڵەتی عێراقە لەوەتەی دروس������ت 

بووە.
تیمەك������ەی س������ەرەك وەزیران ل������ە حكومەتی 
فیدراڵدا ئاوا بە یەك پەكێجی گش������تگیر مامەڵە 
لەگەڵ دۆزەكەدا دەكەن. بە یەك یەكەی گشتگیر 

هەموو ئەو بەشانە دەجووڵێنن كە لە كۆی گشتی 
كێشەكەدا هەیە. 

لەیەك كاتدا پەڵپ بە گرێبەس������تەكانی نەوتی 
هەرێم دەگرن، كێشەی پێشمەرگە و بوودجەكەی 
دەخولقێن������ن، فەرماندەی ئۆپەراس������یۆنی دیجلە 
پێكدەهێنن و كەركووك و دیالە و س������ەڵاحەدینی 
پێوە گرێ دەدەن، بودجەی س������یادی لە عێراقدا 
زۆر زیاد دەك������ەن و بوودجەی هەرێم بەو هۆیەوە 
زۆر كەمدەكەن������ەوە، پەڵ������پ ب������ە داهاتی خاڵە 
س������نووریەكانی هەرێم دەگرن، یاس������ای ژێرخان 
دەبەنە ناو پەرلەمان بۆئەوەی یاسایەك دەرچووێنن 
هەموو سەرمایەگوزاری و پرۆژەی ئاوەدانكردنەوە 
و كارك������ردن ل������ە پارێزگاكان������دا ببەس������تنەوە بە 
بەغدادەوە، هێزی سەربازی دەجووڵێنن بۆ ناوچە 

سنوورییەكانی توخوبی هەرێم،....تاد.
ب������ە واتایەكی دیكە هەموو ئەم بەشەكێش������انە 
كە كرۆكی كێشە سەرەكییەكەی دەوڵەتی عێراق 
پێكدەهێنن ل������ە نێوانی ئەوەی عێ������راق دەوڵەتی 
سەنترالیزمی توندكراوە بێ، یان دەوڵەتی فیدراڵی 
دەسەڵات دابەشكراوی هاوش������ان و پێكەوەژیانی 
ئاشتییانە بێ، لەسەر دەس������تی تیمەكەی نوری 
مالیكی جارێك������ی دیكە زیندووكراونەتەوە، وەلێ 
بە بەرگی نوێ و چەمك و دەستەواژەی نوێ و 
پاس������اوی نوێ، وەلێ بۆ هەمان ئامانجی كۆنی 

– نوێ.
ئایا لەم حاڵەتەدا هەرێمی كوردس������تان وەكوو 
یەك كێشەی گشتگیر مامەڵە لەگەڵ ئەم پرسەدا 
لەبەریەكهەڵوەشاندنی  بە س������تراتیژی  یان  بكات 

بەشەكێشەكان مامەڵە بكات؟
بەواتایەكی دیكە ئایا ل������ە كاتێكدا تیمەكەی 
نوری مالیكی كە لە بەرژەوەندی ئەواندایە هەموو 
ئەم پرسانە وەكوو كێشەیەكی گشتگیر بجووڵێنن 
چونكە دەرەنجام دەیانەوێ دەوڵەتێكی گش������تگیر 
بنیات بنێنەوە، هەرێمی كوردس������تانیش بە هەمان 
میكانیزم رووبەڕووی بێتەوە و داوای چارەسەری 
گش������تگیر بكات یان بەرژەوەندی هەرێم لەوەدایە 
كێشە گشتگیرەكە لەبەریەكهەڵوەشێنێ و لەگەڵ 
هەر بەش������ێكی كێشەكەدا بە میكانیزم و رێكاری 
تایبەت و پەیوەندیدار مامەڵە بكات و هەوڵ بدات 

چارەسەری بكات؟
بەرژەوەن������دی هەرێم لە دواج������اردا ئەوەیە كە 
دەوڵەتی سەنتراڵی گش������تگیر دروست نەبێتەوە، 
كەوات������ە دەبێ ناوەندێكی چڕبۆوە بۆ كێش������ەكان 
نەهێڵ������ێ و لە حاڵەت������ی رەهایی و س������ەنترالیزە 
و گش������تگیرییەوە بیانخات������ە حاڵەت������ی ریژەیی 

لەبەریەكهەڵوەشاوەی بەش بەش كراو.
بەرژەوەن������دی هەرێم لەوەدا ك������ە هەوڵ بدات 
كێشەی كەركووك و مادەی 140 بەجیا لە كێشەی 
پێش������مەرگە و بوودجە و نەوت و گاز چارەس������ەر 
ب������كات. هەروەها هەر یەكێ������ك لەوانی دیكەیش 
بە جیا لە كۆی گش������تی چارەس������ەر بكات. هەر 
یەكەیان بەپێی دەرفەت و هەڵكەوت و سروش������تی 

خۆی چارەس������ەری تایبەت بەخۆی بۆ بدۆزێتەوە 
و تیم������ی بۆ پێكبهێنێت و میكانیزمی كاركردنی 
تایبەتی بۆ دیاری بكات و بە ئاراس������تەی جیادا 
بۆی بچێ. دەرەنجام س������تراتیژی چڕكردنەوە و 
سەنترالیزەكردن و گشتگیری تیمەكەی مالیكیش 
لەبەر یەكهەڵوەش������ێنێ و ئەوانی������ش ناچار بكات 

خۆیان دابەش بكەنەوە بەسەر بەشەكێشەكاندا.
لەم ج������ۆرە مامەڵەی������ەدا، بەرژەوەندی هەرێم 
لەوەدایە كە كێشە گشتگیرەكە لەبەریەكهەڵوەشێنێ 
و وردی بكات������ەوە بۆ بەشەكێش������ەكان، وەلێ لە 
تەكنیك������ی كارەكەدا وردی نەكاتەوە بۆ ئاس������تی 
تەكنۆكرات������ی و هونەری������ی. بەواتایەك������ی دیكە 
دانوس������تان بۆ چارەس������ەركردنی ه������ەر یەكێك لە 
بەشەكێش������ەكان نەداتە دەس������ت تەكنۆكراتەكانی 
خوارەوە، بەڵكو وەكوو )فیكر(، وەكوو )ستراتیژی 
سیاس������ی( وەكوو )تێڕوانین و ئاراستە و رێچكە( 
سیاس������ی  بڕیاربەدەس������تانی  دەس������تی  لەس������ەر 
چارەس������ەریان بكات. لەگەڵ س������ەری سەروەی 
هەڕەمی هەر یەكێك لەو بەشەكێش������انە دانوستان 
و مامەڵ������ە و چارەس������ەر بكات، ن������ەك لەگەڵ 
فەرمانبەرانی مەسلەكی ئەو سلكانە. بۆ كێشەی 
بودج������ە ژمارەیەك فەرمانب������ەری هەرێم لەگەڵ 
فەرمانبەرانی وەزارەتی دارایی عێراق كۆنەبنەوە 
و باس������ی ژمارە و دەروازە و وردەكاری خەرجی و 
داهات بكەن، بەڵكو لەسەری سەرەوەی هەڕەمی 
دارایی هەرێم لەگەڵ ئەوانەی هاوش������انی خۆیان 
لە بەغدا كۆبنەوە و دانوس������تان لەسەر سیاسەتی 
دارای������ی عێراق بكەن وەكوو ئ������ەوەی دەوڵەتێكی 
فیدراڵە و پاش������ی رێككەوتن لەسەر ئەو سیاسەتە 
ئەوسا وردی بكەنەوە بۆ وردەكارییە هونەرییەكان. 
ئەمەیش بۆ هەموو بوار و پرسە هەڵپەسێراوەكانی 
دیكەیش دروس������تە، تا دەگات بەوەی كێش������ەی 
گش������تی هەرێم وەكوو فیدراڵێكی پشتبەس������توو 
بە دەس������تووری عێراق و ش������ەراكەتی سیاسی و 
پێكەوە ژیانی ئاش������تەوایی لەگەڵ سەركردایەتی 
هاوپەیمانیی نیش������تمانیی عێراقیدا باس دەكەن، 

نەك لەگەڵ نوری مالیكی و تیمەكەی.

دروستكردنی دەوڵەتی 
عێراق بە لێكگرێدانی 
سێ ویلایەتی پاشماوەی 

دەوڵەتی عوسمانی، 
سێ لەیەكترنەچووی، 
جیاوازبەیەكی، ناكۆك 
لە رووی نەتەوەیی و 

مەزهەبییەوە، دروستكردنی 
كێشە بوو نەك دروستكردنی 

دەوڵەت

ئەگەر جاری جاران بێ هیچ 
دەستوورێك، بۆ پاراستنی 
ئاسایش و بەها باڵاكانی 

ئوممەی عەرەبی بەتوندی 
لە دوژمنە ناوخۆییەكانی 
دەدرا كە كورد لەپێشەوەی 

هەموویان بوو، ئەوا 
ئەمڕۆ بەناوی پاراستنی 
دەستوورەوە نەخشە بۆ 
هەمان لێدان دادەڕێژرێ

ئابووریناسان 
لەدۆڵێك و...
حكومەتی 

عێراقیش لە 
دۆڵێكی دیكە

بەجیاوازی������ی  عێ������راق  ئابووریناس������انی 
ئاس������ت وبوارەكانیان������ەوە كەوتوونەت������ە نێو 
مشتومڕیێكی سیاسەتی ئابووریی دەوڵەتی 
عێراق������ەوە، هەروەها گفتوگۆكردن لەس������ەر 
سیاس������ەتی دارایی و دراو كە بۆ ئەم جۆرە 
سیاسەتە پێویستە، هەتا ئەگەر لە میتۆدی 
ئایدیۆلۆژی و نموونەی ئابووری وناوەرۆكی 
سیاسەتە ئابوورییەكان جیاوازییان هەبێت، كە 
هەر تیمێك یان تاكێك لەگرووپە ئابوورییەكان 
لەن������اوەوە دەرەوەی وڵات بیگرێتەئەس������تۆو 
بانگەشەی بۆ بكات. بێگومان ئەم مشتومڕە 
تا ئێستا جۆرێك لە جووڵەو گفتوگۆیەكی 
تێروتەسەلی بەخۆوە بینیوە،وێرای جیاوازی 
لەدی������دو بۆچوون س������ەبارەت ب������ە واقیع و 
ئاییندەی ئابووریی عیراق و گۆش������ەنیگاو 
نووس������ەری  كە  كۆمەڵایەتی  بەرژەوەندیی 
ئابووری پش������تی پێ دەبەستێت، یانیش بەو 

پاشخانە سیاسییەی كە هەیەتی. 
نموون������ەی زیندووی ئەم مش������تومڕەش 
عیراق������دا  ئابووریناس������انی  ت������ۆڕی  ل������ە 
بەرچاودەكەوێت كە تا ئێستا چەندین بابەت 
و گقتوگۆی لەم شێوەیەی تێدا خراوەتەڕوو 
لەلای������ەن نووس������ەرانی ن������اوداری ئابووری 
ئەوان������ەی كە ئەزموونێك������ی دەوڵەمەندیان 
لە ب������واری ئابووریدا هەیە، ئەو گوتارانەی 
بڵاوكرانەوە هەموویان دووپاتی دەكەنەوە كە 
ئابووریناس������انی  لەلایەن  بایەخێكی گەورە 
عیراقەوە لە ئارادایە چ لەلایەن بەشداربووانی 
ئابووریناس یان ئەوانەی لەدەرەوەی ئەم بازنە 
بچووك������ە، كە بەش بەحاڵی خۆیان گرنگی 
ئابووریی عیراق وگەشەی  بە چارەنووسی 
ئابووری وكۆمەڵایەتی������ی وڵات دەدەن، لە 
پاڵ لاكردنەوە لە ش������ێوازەكانی وەبەرهێنان و 
بەكارهێنانی كەرستەی سەرەتایی و سامانی 
نیش������تمانی بۆ بەرژەوەندی������ی كۆمەڵگەو 
چۆنییەتی هەمەجۆركردن ودەوڵەمەندكردنی 
داهاتی نەتەوەیی و شێوازی دابەشكردنی و 

ئینجا بەكارهێنانەوەی جارێكی دیكە. 
 ب������ەڵام ئایا حكومەت س������وود لەو جۆرە 
گفتوگۆیانە دەبینێت؟بە دەربڕینێكی وردتر 
ئایا بۆ نەخش������ەدانانی سیاسەتی ئابووریی 

خۆی لەمە سوودمەند دەبێت؟
هەم������وو ئ������ەو زانیارییان������ەی لەژێ������ر 
دەستماندان ئاماژە بە چەند راستییەكی 

بنەڕەتی دەكەن لەقۆناغی ئێستادا:
1- هەموولایەن������ە سیاس������ییەكان 
سیاسی  پرۆس������ەی  لە  بەش������دار 
پێشووی  ئێس������تاو  وحكومەتی 

عیراق بێجگە لە حزبی شیوعی عیراق كە 
بەیەك وەزیریش بەش������داری لەم حكومەتەدا 
نەكرد ه������ەروەك لەحكومەتی پێشووش������دا، 
دیموكراتی،  نیش������تمانی  حزب������ی  هەروەها 
ئ������ەو لایەنان������ە ململانێیەكی تون������د دەكەن 
لەسەر دەس������ەڵات و داهات و هەژموون لە 
كۆمەڵگ������ەدا، هیچ گوێ ب������ە كاروباری 
ئاب������ووری و گەش������ەپێدان ن������ادەن، خەمی 
حكومەت تەنیا بریتییە لە زیادكردنی سامان 
و داهات ل������ە رێی دەرهێنان وهەناردەكردنی 
نەوت������ی خ������اوەوە و دوور ل������ە بەكارهێنانی 
لەپرۆسەی گەشەپێدانی نیشتمانی جگە لە 

سوودوەرگرتن بۆ كڕینی دەنگی خەڵك.
2- حكومەتی عیراق س������تراتیژییەتێكی 
گەش������ەپێدانی نییە ب������ۆ ماوەیەكی دوور، 
دیدێك������ی واقیعبینان������ەو بابەتیان������ەی بۆ 
بیر  نییە،حكومەتێكە  گەش������ەپێدانە  ئ������ەم 
لە ئاب������ووری وگەش������ەپێدان ناكاتەوە،تەنیا 
گرنگی بە ئابووریی سوودوەرگرتن و قازانج 

دەدات.
 3- حكومەت������ی عی������راق تەنی������ا بیری 
لای دۆس������تەكان و ئی������ش و كارەكان������ی 
خۆیەتی،پێویستیی بە شارەزایانی ئابووری 
و سوودوەرگرتن لە ش������ارەزایی و زانیارییە 

ئابوورییەكان نییە! 
4- ئەگەر هەندێ ئابووریناسی بە توانا 
و دڵسۆز لە دامەزراوەكانی دەوڵەت هەبن بە 
مەبەستی بەدیهێنانی گەشەپێدانی ئابووری 
كار بكەن،ئەوا سەرۆكی حكومەت یەكسەر 
هەوڵ دەدات دووری������ان بخاتەوە چونكە بە 
پێی ویس������ت و خواس������تی ئ������ەو كارناكەن، 
هەروەك ب������ەم دواییە لەگ������ەڵ پارێزگاری 
بانكی ناوەندیی دكتۆر سنان محەمەد رەزا 

كازم حەبیب 

حكومەتی عیراق 
ستراتیژییەتێكی 
گەشەپێدانی نییە 
بۆ ماوەیەكی دوور، 

دیدێكی واقیعبینانەو 
بابەتیانەی بۆ 

ئەم گەشەپێدانە 
نییە،حكومەتێكە بیر 

لە ئابووری وگەشەپێدان 
ناكاتەوە،تەنیا گرنگی بە 
ئابووریی سوودوەرگرتن و 

قازانج دەدات

تایبەت بۆ گوڵان نووسیوێتی

ئەلشبیبی روویدا،ئەو تەنیا بەشەرمەزارییەوە 
لەس������ەركاری لان������ەدا بەڵكو یاداش������تێكی 
دەستگیركردنیشی بۆ دەركرد تا نەگەڕێتەوە 
وڵات، ل������ە كاتێكدا كە پارێزگاری بانكەكە 
لە دەرەوەی عی������راق لە كۆنگرەی ئابووری 

بەشدار بوو كە لە ژاپۆن بەسترا. 
ئ������ەم راس������تییە تاڵەیە كە س������نوورێكی 
جیاكەرەوەیە لە نێوان ئابووریناسانی دڵسۆز 
و حكومەتێكی ناهۆش������یار بە ئەركەكانی 
بەرامب������ەر بە گەل، هەر ئەوەش������ە ئابووری 
وا لێك������ردووە ب������ە هۆی بوون������ی گەندەڵی 
و خ������راپ بەكارهێنان������ی س������امانی وڵات 
زیانێكی گ������ەورەی دارایی بەدوای خۆیدا 
بهێنێت،ب������ەڵام دەرئەنجامی ئەو لێكدابڕانە 
هزری و پراكتیكییەی نێوان ئابووریناس������ان 
و حكومەتی عیراق لە چیدایە؟ زانراوە كە 
داهاتی دەستكەوتوو لە ئابووریی دەرهێنانی 
نەوت������ی عی������راق دزەدەكاتە ن������او ئابووریی 
س������ەرمایەداری جیهانی و بازاڕی سامانی 

دەوڵەتان، ئەمەش لە سێ رێگەوە: 
1- لە رێی بازرگانیی دەرەوە كە زۆربەی 
كەرەستەكانی بەكاربردنی خێراو هەمیشەیی 
دەگرێتەوە، لەجیاتی ئەوەی بەش������ێكی بۆ 
پرۆسەی گەش������ەپێدان و وەبەرهێنان تەرخان 
بكەن هەروەها بۆ هەمەجۆركردنی ئابووریی 
نیشتمانی و زیادكردنی توانای بەرهەمهێنان 
بە تایبەتیش لە هەردوو كەرتی پیشەسازی 

و كشتوكاڵدا.
پ������ارەو س������امانی دزەكراو  2- لەرێ������ی 
لەبودج������ەی دەوڵەتەوە ب������ۆ كەرتی تایبەت 
و بە چەندین ش������ێواز ئەمەش دەبێتە هۆی 
كەمكردنەوەی توانای كۆكردنەوەی سامانی 

كەرتی تایبەت و ئابووریی نیشتمانی. 
دیك������ەی  ش������ێوازی  لەڕێ������ی زۆر   -3

پارە  ئاڵوگۆڕكردنی  دارایی وەكو پرۆسەی 
پارە وبەرتیل  یان هەڕاجكردنی  لەبازاڕەكان 

وبەرتیلكاری لەمۆركردنی گرێبەستدا.
ئ������ەو عیراق������ەی ك������ە خوازیارب������وو لە 
ئابوورییەكی سەنترالی دەست دەسەڵاتێكی 
س������ەنترالی فاش������ی و س������تەمكارەوە بەرەو 
هەنگاوبنێت،ك������ە  ئ������ازاد  ئابوورییەك������ی 
پێداویستی و تواناكانی ئەم گواستنەوەیەی 
تێدا نییە نە لەس������ەر ئاستی كەرتی دەوڵەت 
نە لەسەر ئاستی كەرتی تایبەت. لەلایەنی 
زانس������تییەوە دەكرێ دەرئەنجامەكان ئاشكرا 

بكرێن لەواقیعی ئەم قۆناغەی ئابووریدا:
 1- بەردەوام نەبوونی س������تراتیژییەتێكی 
گەش������ەپێدان و ئاب������ووری و كۆمەڵایەتی، 
دوات������ر ئەو زیانە گەورەیەی بەر ئابووری و 
كۆمەڵگە دەكەوێت، زیان گەیاندن بە كات 
و توانا بۆ گەیشتن بەكاروانی گەشەپێدانی 

زۆربەی وڵاتانی جیهان.
2- بەردەوامبوون������ی دیاردە بنەڕەتییەكان 
ك������ە ئابووری عیراق جیادەكاتەوە بەوەی كە 

ئابوورییەكی نەوتی وقازانجهێنە.
3- بەردەوام پشتبەس������تن بە هاوردەكردن 
بۆ پڕكردنەوەی پێداویستییەكانی ئابووریی  
نیش������تمانی و بەفیڕۆدانی سامانێكی زۆر 
كە دەكرا بەشێكی گرنگی بۆ بەرژەوەندیی 

گەشەپێدان و وەبەرهێناندا خەرج بكرایە.
4- لەبەرئەوە بەردەوام پش������ت بە سامانی 
ل������ە بەرهەمهێنان و  ن������ەوت دەبەس������ترێت 
بەكاربردن������ی داهات������ی نەتەوەیی لەجیاتی 
دەوڵەمەندكردنی سامانی  و  هەمەجۆركردن 

نیشتمانی یان داهاتی نەتەوەیی.
دوورخس������تنەوەی  بەواتای  5-ئەم������ەش 
پیشەس������ازیی  لە  نیش������تمانی  ئابووری������ی 
مۆدێرن وتازەكردنەوەی كشتوكاڵ و بەردەوام 
هاوردەكردن بۆ پڕكردنەوەی پێداویستییەكانی 

ناوخۆ.
6- ه������ەر ئەمەش ب������ە وات������ای بوونی 
بێكارییەكی زۆر وئاش������كرا و كەڵەكەبوونی 
بێكاری داپۆش������راو ل������ە دەزگا مەدەنی و 
نێگەتیڤیان  دەرئەنجامی  كە  سەربازییەكان 

لێدەكەوێتەوە.
7- هەرچەن������دە تێكڕایی پش������كی تاك 
لەداهاتی نەتەوەیی زی������ادی كردووە لەبەر 
زێدەبوون������ی داهاتەكانی نەوت لە ئەنجامی 
هەناردەكردن������ی بڕێك������ی زۆری نەوت������ی 
خاو، ب������ەڵام ئ������ەم دابەش������بوونەی داهات 
لەنێ������و تاكەكانی كۆمەڵگە نایەكس������ان و 
نادادپەروەرانەیە، لەبەر نەبوونی دەستەبەریی 

كۆمەڵایەت������ی لە حاڵەتەكان������ی بێكاری و 
پەككەوتن ونەخۆشیدا..تاد.

8- بەڵام لەمەش مەترسیدارتر ئەو هەموو 
سامان و داهاتە زۆرەیە كە ئابووریی قازانج 
كۆنترۆلی كردووەو وا لە بەرپرس������ان دەكات 
زیاتر هەژموون ودەس������ەڵاتی تاكەكەس������ی 
خۆیان بسەپێنن و بڕیارەكان لەدەست خۆیاندا 
بمێنێتەوە و س������امانەكە پەخشان و تەخشان 

بكەن.
گفتۆكردنی نێوان ئابووریناس������ان بەتەنیا 
بەس نییە س������ەبارەت بەو بابەتانەی تایبەتن 
بە لایەنی تەكنیكی باڵا كەتوێژەكانی گەل 
دركی پێ ناكەن،بەڵكو ئێمە پێویستیمان بە 
دووگوتاری ئاشكرا و ڕوون هەیە، گوتارێك 
ب������ۆ گفتوگۆی نێ������وان ئابووریناس������ان و 
مشتومڕ لەسەر كێشەتیۆری وپراكتیكییەكان 
وگوتارەك������ەی دیكەش بۆ جەم������اوەر تاكو 
هۆش������یاربێت، ئەمەش مانای ئەوەنییە كە 
ئ������ەو دوو گوتارە لێكدی ج������ودا بكرێنەوە، 
بەڵكو دەبێ پێكەوەبن، ئەمەش زۆر گرنگە 
تاكو گوتاری زانس������تیی ئابووری بەشدار 
بێت لەبەرزكردنەوەی ئاس������تی خوێنەرێكی 
س������ادە كە حەزبكات زانیاری و ش������ارەزایی 

ئابوووریی خۆی پەرەپێبدات.
بەڕاس������تی ئەمە ئەركێكی قورسە بەڵام 
پێویس������ت و هەستیاریشە و دەبێ پێی قایل 
بین، چونكە بەبێ ئەو دەوستەوەستان دەبین 
لەقایلكردن������ی حكومەت تاك������و گوێ لە 
بۆچوونی ئابووریناس������ان بگرێت، دواتر راو 
بۆچوونەكانی ئەم ئابووریناسانە بۆ جەماوەر 
ڕوون بكات������ەوە، ئا بەم ش������ێوەیە ئابووری 
دەتوانێت ئەركی پیش������ەیی و نیش������تمانیی 

خۆی لەیەك كاتدا بەجێ بگەیەنێت. 

 خەمی حكومەتی 
عیراق تەنیا بریتییە 
لە زیادكردنی سامان و 

داهات لە رێی دەرهێنان 
وهەناردەكردنی نەوتی 

خاوەوە و دوور لە 
بەكارهێنانی لەپرۆسەی 

گەشەپێدانی نیشتمانی جگە 
لە سوودوەرگرتن بۆ كڕینی 

دەنگی خەڵك

ئەگەر هەندێ ئابووریناسی 
بە توانا و دڵسۆز لە 

دامەزراوەكانی دەوڵەت 
هەبن بە مەبەستی 

بەدیهێنانی گەشەپێدانی 
ئابووری كار بكەن،ئەوا 

سەرۆكی حكومەت یەكسەر 
هەوڵ دەدات خۆیان لێ 
رزگاربكات و دووریان 
بخاتەوە چونكە بە پێی 
ویست و خواستی ئەو 

كارناكەن

فه ره نس������ا، یه کێك������ه   ل������ه و پێنج وڵات������ه  هه رە 
به هێزه ک������ه ی جیه������ان، ئه ندامی هه میش������ه یی 
ئه نجومه نی ئاسایش������ه ، شه ست و پێنج ملیۆن و 
سێ سه د و په نجا هه زار که سه ، یه کێك له  گه وره  
له  جیهاندا، وڵاتێكه    زانستە  به رهه مهێنه ره کانی 
به  نۆس������ه د و په نجا ه������ه زار توێژه ره وه  که  به لای 
که م������ه وه  هه ر توێژه رێك خاوه ن������ی دکتۆرایه که ، 
فه ره نس������ا  ده توانێت له س������ه ر هه موو ئاسته کاندا 
: سیاس������ی، کۆمه ڵایه تی، ئابووری، وه رزشی، 
کولتووری، زانس������تی، ئه ده بی، کارایی به سه ر 
جیهانه وه  دابنێت. له  وڵاتێک������ی ئاوادا، تاچه ند 
ئێمه ی کورد ده توانین، وه ك ئه رمینی، جووله که ، 
تورک و مه غریبیيەكان، خۆمان وه ربگێڕینه  سه ر 
هێزێکی سیاسی و کۆمه ڵایه تی کاراییدانه ر و 
له  ساته  پێویسته کاندا ئه م وڵاته   بۆ به رژه وه نديیه  
باڵاکانی کوردستان و کوردایه تی به کاربێنین؟

له  ش������ه ریف پاش������ه وه  تا کرێکاره  ڕه ش و ڕووته  
کورده کان������ی ئه مڕۆی پاری������س، کورد پێی له م 
وڵات������ه  نه بڕیوه . پاریس هه میش������ه  یه کێک بووه  
له و پانتاییانه ی که  سیاس������ی و ڕۆش������نبیران و 
ته نانه ت کرێکارانی کوردیش ڕوویان تێکردووه . 
ئه م مێژووه ش ته مه نی له  سه ده یه ك  تێده په ڕێت. 
ئه وه ی جێ������گای وردبوونه وه  و ڕامانه  لاوازیی و 
کرچ و کاڵیی ئاماده یی سیاسی و کۆمه ڵایه تيی 
کورديی������ه  له م ڕووبه ره دا. ڕاس������ته  که  مێژووی 
ئێمه  له م وڵاته دا س������ه ده یه ك  تێده په ڕێنێت، به ڵام 
ئه وه ش ڕاسته  که  ئه م سه ده یه ، به  به راورد له گه ڵ 
ئاماده یی ئه و گرووپانه ی که  پێشتر ناومانهێنان، 
سه د س������اڵه  له  شکستی سیاسی، کۆمه ڵایه تی، 

ئابووری و ته نانه ت زانستییشدا. 
په یوه نديیه  سیاس������یيه کانی ئێمه  له م وڵاته دا ئه و 
بازنه یه  تێناپه ڕێنن که  پێکهاتووه  له  چه ند کۆنه  
س������ه فیرێکی خانه نش������ین، چه ند دیپلۆماتێکی 
په راوێزکراو یاخود چه ند سیاسیيه کی میدیاتیك 
که  ب������ۆ ده رکه وتنی زیاتر ل������ه  ته له فزیۆنه کاندا 
هه میش������ه  باس ل������ه  قوربانیيه کان، ب������ه  ئێمه ی 
کوردیشه وه ، ده که ن. ئه م بازنه  ته سك و بچووکه ، 
له  ڕووبه رێکی ته واو س������نورداردا نه بێت هه رگیز 
ناتوان������ن بجوڵێنرێن و کاری گه وره ی پێناکرێت. 
ئه وه ی نوێنه رایه تی سیاسی ئه رمینیه کان توانی 

به  په رله مانتاره  فه ره نسیيه کانی بکات سه باره ت 
ب������ه  جینۆس������ايدی ئه رمینی، ب������ۆ نوێنه رایه تی 
سیاسی کرچوکاڵی کورد به  خه ونیش نابینرێت. 
نوێنه رایه تيی کورد تا ئێستاش له سه ر گۆڕه که ی 
دانیال میتێران ده گری و تێنه گه شتووه  له وه ی که  
دنیای تازه ، دنیای پۆست دانیال میتێرانه  و به بێ 
تۆڕێکی فراوانی سیاس������ی نیشتمانی ته مه نی 

کاراییمان له  ته مه نی په پوله یه ك  زیاتر نابێت.
ئاس������تی »کۆمه ڵگ������ه ی مه ده نی«،  له س������ه ر 
ئاماده ی������ی کوردی نه ك  ه������ه ر کرچ و کاڵ و 
لاوازه ، به ڵکو هه ر بونیش������ی نیی������ه . به  به راورد 
له گه ڵ ئه رمینیه کان، جوله که کان، مه غریبیه کان 
و تورک������ه کان که  خاوه نی س������ه دان ڕێکخراوی 
کۆمه ڵگه ی مه ده نین : ڕێکخ������راوی ئافره تان، 
لاوان، خوێن������دکاران، ڕۆش������نبیران، کرێکاران، 
مامۆستایان، هتد. هه موو کورده کانی باشوری 
کوردس������تان، ئه وه نده ی من ئ������اگام لێبێت ته نيا 
ڕێکخراوێکی������ان هه ی������ه  ک������ه  ئه ندامه کانی له  
په نجه ی ده ست تێناپه ڕێن و نه ك هه ر پشتگیری 
ناکرێت، به ڵک������و به  تووندیش دژایه تی ده کرێت. 
ئێمه  هه زاران کوردمان له  شاره کانی وه ك  پاریس، 
لیۆن، مارس������یلیا، لیل، بۆردۆ، نیس، کلێرمۆ، 
ستراسبورگ، تولوز، ...هه یه . به شێکی زۆری 
ئه م کوردانه  له  فه ره نسادا خێزانیان دروستکردووه  
فه ره نس������یدا  کۆمه ڵگ������ه ی  قووڵای������ی  وب������ه  
ش������ۆڕبوونه ته وه . گه ر نوێنه رایه تيی کوردی له  
فه ره نسادا خاوه نی پرۆژه یه کی ستراتیژی بووایه ، 
ده یتوانی تۆڕێکی فراوان������ی کۆمه ڵایه تی له م 
س������ه رمایه  به شه ريیه  دروس������تبکات و له ڕێگای 
ئه م تۆڕه شه وه  ده س������تکاريی وێنه ی کوردی له  
به ڵام  یاده وه ريی کۆلێکتیڤی فه ره نسیدا بکات. 
به داخه وه  له  ئاماده نه بوونی پرۆژه یه کی له م جۆره دا، 
فه ره نسییە کورده کان وه ك ئه تۆم په رشوبڵاوبوون و 

هیچ شتێك به یه کیانه وه  نابه ستێته وه .
له سه ر ئاستی زانس������تيی تراژیدیا ئێمه  هیچی   
ل������ه  ئاس������ته کانی دیک������ه  که مترنيیه.مێژووی 
پیه ر  ناتوانێت فه ره نس������ای  ئێمه   نوێنه رایه تي������ی 
بۆردیۆ، ئالان تورێن، لوك  بۆلتانسکی، رێجیس 
دوبرێ، میشێل فوکو، جاك دێریدا، جیل دولوز، 
ئۆلیڤه ر ڕوا، جیل که پێل، دانیال ئێرڤیۆ لێژێ و 

سه ده یه ك شکستی کوردی له  فه ره نسادا

بۆ كورد نەیتوانیوە وەك ئەرمەن و 
جوولەكەو تورك و مەغریبیەكان سوود 

لە فەرەنسا وەربگرێت؟

بۆ گوڵانی نووسیوە

ل���ه   کوردم���ان  ه���ه زاران 
ش���اره کانی وه ك  پاری���س، 
لی���ۆن، مارس���یلیا، لی���ل، 
ب���ۆردۆ، نی���س، کلێرم���ۆ، 
ستراس���بورگ، تول���وز،... 
هه ی���ه . به ش���ێکی زۆری ئه م 
فه ره نس���ادا  ل���ه   کوردان���ه  
دروس���تکردووه   خێزانی���ان 
وب���ه  قووڵای���ی کۆمه ڵگ���ه ی 
فه ره نسیدا ش���ۆڕبوونه ته وه . 
گه ر نوێنه رایه تيی کوردی له  
فه ره نسادا خاوه نی پرۆژه یه کی 
ده یتوانی  بووایه ،  ستراتیژی 
کۆمه ڵایه تی  فراوانی  تۆڕێکی 
به ش���ه ريیه   س���ه رمایه   له م 

دروستبکات.

له  شه ریف پاشه وه  تا کرێکاره  ڕه ش و 
ڕووته  کورده کانی ئه مڕۆی پاریس، کورد 
پێی له م وڵاته  نه بڕیوه . پاریس هه میشه  
یه کێک بووه  له و پانتاییانه ی که  سیاسی 

و ڕۆشنبیران و ته نانه ت کرێکارانی 
کوردیش ڕوویان تێکردووه .

به شێکی زۆری ئه م کوردانه  له  
فه ره نسادا خێزانیان دروستکردووه  
وبه  قووڵایی کۆمه ڵگه ی فه ره نسیدا 
شۆڕبوونه ته وه . گه ر نوێنه رایه تيی 

کوردی له  فه ره نسادا خاوه نی 
پرۆژه یه کی ستراتیژی بووایه ، ده یتوانی 

تۆڕێکی فراوانی کۆمه ڵایه تی له م 
سه رمایه  به شه ريیه  دروستبکات

گه ر عه قڵی سیاسيی کوردی له  
فه ره نسادا خاوه نی جیهانبینيیه کی 
بابه تیانه  و پرۆژه یه کی ستراتیژيی 
نیشتمانی بووایه ، زۆر به  ئاسانی 
ده یتوانی له م هه زاران خوێندکاره  
بزووتنه وه یه کی خوێندکاریی به هێز 
له سه ر ئاستی فه ره نسادا دروستبکات

هه ر چه ند له سه ر ئاستی پراکتیك 
هیچ ئاماژه یه ك  به ڕێوه  نيیه  بۆ 
ئه وه ی عه قڵی سیاسيی کوردی 
له  فه ره نسادا ئه م قه یرانانه  

تێبپه ڕێنێت، به ڵام هه ر هیچ نه بێت 
له سه ر ئاستی تیۆری ده کرێت ئێمه  
پێشنیاری بۆچوونێك بۆ چوونه  
ده ره وه  له م کۆڵانه  داخراوه  بکه ین

هه زاران گه وره  زانای دیکه ، ببینێت. ئه وه ی ئه م 
نوێنه رایه تیيه  ده یبینێت ته نيا چه ند »به حساب« 
ڕۆش������نبیرێکه  ک������ه  خاوه نی هی������چ پێگه یه کی 
زانستی نین له  نێو کێڵگه ی زانستیی فه ره نسیدا. 
مێ������ژووی نوێنه رایه تيی ئێمه  بریتیيه  له  مێژووی 
نزیکبوونه وه  له و که س������انه ی که  له  په راوێزه کانی 
زانس������تيی فه ره نس������یدا ده ژین. باشترین به ڵگه ش 
ئه و ڤیس������تیڤاڵ و بۆنه و به یه کگه ش������تنانه یه  که  
له  کوردستاندا ئه نجامده درێن وهه ندێك فه ره نسی 
به شداریپێده که ن که  به  ده گمه ن له  په راوێزه کانی 
کێڵگه ی زانستیش������دا ده بینرێن. له کاتێکدا ئه و 
سه رمایه ی که  له م جۆره  که سانه دا سه رفده کرێت، 
ده کرێت به کاربهێنرێت ب������ۆ هێنانی پیاوانی وه ك  
ئ������الان تورێ������ن، هابرماس یان ئۆلیڤ������ه ر ڕوا که  
نه وه یه ك  له  کوردس������تان خه ون  ب������ه  دیداریانه وه  

ده بینێت. 
بێگومان ناکرێت ل������ه  بابه تێکی وادا ئاماژه  به و 
شه پۆله  خوێندکاره  نه ده ین که  ساڵانه  رووده که نه  
فه ره نس������ا و له  زانکۆ جیاوازه کاندا ده س������ت به  
خوێندن ده که ن. گه ر عه قڵی سیاس������يی کوردی 
له  فه ره نسادا خاوه نی جیهانبینيیه کی بابه تیانه  و 
پرۆژه یه کی س������تراتیژيی نیشتمانی بووایه ، زۆر 
به  ئاس������انی ده یتوانی له م ه������ه زاران خوێندکاره  
بزووتنه وه یه کی خوێندکاریی به هێز له سه ر ئاستی 
فه ره نس������ادا دروس������تبکات. بزووتنه وه یه ك که  له  
داهاتوویه کی نزیکدا ده یتوانی )ده توانێت( ببێت 
ب������ه  خاوه نی س������ه دان دکتۆر له  سۆس������یۆلۆژیا، 
زانس������ته  سیاس������یه کان، ئه نترۆپۆلۆژیا، ماف و 
یاس������ا، جيۆگراف������ی، پزیش������کی، ئه ندازیاری، 
فه لسه فه ،...، له هه لومه رجێکی ئاواشدا، نه ك هه ر 
به ته نيا وه ڵامی پێداویس������تیيه کانی زانکۆکانی 
کوردس������تانی ده دایه وه ، به ڵکو ئ������ه م بزووتنه وه یه  
ده یتوانی ببێت به  هێزێکی چالاکی کشاو به نێو 
ته واوی موخته به ره  زانس������تیه  فه ره نسیه کانیشدا. 
ل������ه  کرچوکاڵی������ی عه قڵی سیاس������يی ئێمه دا، 
ئ������ه م بزووتنه وه ی������ه  نه ك  ه������ه ر دروس������تنه بووه ، 
به ڵک������و به ش������ێکی زۆری ئ������ه و خوێندکارانه ش 
که  گه ش������تونه ته  فه ره نس������ا، له  ئاستی جیاوازدا 
تووش������ی نه خۆش������يی ده روونی بوون و دوورنيیه  
که  له داهاتوودا ته نان������ه ت دیارده ی خودکوژیش 
له نێویاندا س������ه رهه ڵبدات. عه قڵی سیاسيی ئێمه ، 
له بری باوه شکردنه وه  بۆ ئه م خوێندکارانه ، له بری 
کۆمه ڵایه تی«  »یاریده ده ری  ده ستنیشانکردنی 
بۆی������ان بۆئه وه ی هاوڕێیه تیي������ان بکات و فێری 
چۆنیيه تی تێکه ڵبوون به  کۆمه ڵگه ی فه ره نسیان 
ب������کات، به خۆیانیان ده س������پێرێت و بەرەلڵای نێو 

کۆڵانه کانی مۆدێرنیتێی فه ره نسیان ده کات.
بێگوم������ان ئه م شکس������تانه ، له  ئێس������تا و ئێره دا 
بینانه کراون و په یوەنديیان به  که سێکی تایبه ته وه  
نیي������ه ، به پێچه وان������ه وه ، ئ������ه م شکس������تانه  له نێو 

مێژوویه کی درێژدا دروستبوون و هه ر له نێو ئه و 
مێژووه شدا، به  ئێستاشه وه  خۆیان دووباره ده که نه وه . 
ده ستنیش������انکردنی که سێکی تایبه ت بۆ ئه وه ی 
وه ك مه سیح هه موو ئه م شکستانه ی بخرێته  سه ر 
ش������ان، هه ڵه یه ، به ڵام به رده وامی هه ر که سێکیش 
له س������ه ر هه مان ئ������ه و سیس������ته می کارکردنه ی 
به رهه مهێناوه  ڕاسته وخۆ  ئه م شکس������تانه ی  که  
ده یکات به  »به رپرس������یار« له  به شێکی گرنگ 

له م شکستانه .
ئای������ا ڕێگایه ك  هه یه  بۆ چوونه ده ره وه  له م قه یرانه  
ی������ه ك له دوای یه کانه   که  هه موو ئاس������ته کانی 
گرتووه ته وه  ؟ هه ر چه ند له سه ر ئاستی پراکتیك 
هی������چ ئاماژه یه ك  به ڕێوه  نيیه  بۆ ئه وه ی عه قڵی 
سیاس������يی کوردی له  فه ره نس������ادا ئه م قه یرانانه  
تێبپه ڕێنێت، به ڵام هه ر هیچ نه بێت له سه ر ئاستی 
تیۆری ده کرێت ئێمه  پێش������نیاری بۆچوونێك بۆ 
چوون������ه  ده ره وه  له م کۆڵانه  داخ������راوه  بکه ین. ئه م 
بۆچوونه ش ده کرێت له سه ر ئه و پرانسیپه  بینابکرێت 
که  عه قڵی سیاسيی کوردی له  فه ره نسادا ده بێت 
عه قڵێکی نیش������تمانی بێت و سنوره  ته سکه کانی 
تاکه که س، حیزب، گروپی دروس������تکراو له سه ر 
بنه مای هاوڕێیه تی، ن������ه وه ی کۆن، نه وه ی تازه  
تێبپه ڕێنێت. پاش������ان ئه نجومه نێکی نیش������تمانيی 
کوردی له  فه ره نس������ادا دروس������تبکات و کاری 
س������ه ره کی بریتی بێت له  دروستکردنی پرۆژه ی 
ستراتیژی بۆ هه موو ئه و مه یدانانه ی که  ئاماژه مان 
پێکردن و ل������ه  نزیکه وه  چاودێري������ی چۆنیيه تی 
نوێنه رایه تيی حکومه تی  له لایه ن  جێبه جێکردنیان 
هه رێمه وه  بکات. ئه س������تەمه  به  ته نیا که سێك، جا 
ئیتر هه ر که سێك بێت و له  هه ر ئاستێکی حیزبی 
و حکومیدابێ������ت، بتوانێت له  ژوورێکی داخراودا 
ئه م هه موو به رپرس������یاریه تیيه  بگرێته  ئه س������تۆی 
خۆی، گه ر هه ر که سێك ئاره زووی ئه وه بکات که  
ئه م جۆره  که س������ه  بێت بێگومان ده یه وێت مێژووی 
ئه م قه یرانانه  به رده وامبێت. به ڵام له  هه لومه رجی 
وه رگرتنی ئه م پێشنیاره ی ئێمه دا، ئیتر له  کاری 
تاک������ه  که س������یيه وه ، پرۆژه ی تاکه  که س������یيه وه ، 
به رپرس������یاریی تاکه  که س������یيه وه  ده په ڕینه وه  بۆ 
کاری ده زگایی، پرۆژه ی ده زگایی وبه رپرسیاريی 
ده زگایی. پێموایه  گه ر عه قڵی سیاسیى کوردیش 
له  فه ره نس������ادا، له ب������ه ر به رژه وه نديیه  دابه ش������بووه  
جیاوازه کانی، ئه م پێشنیاره ی بۆ هه رس نه کرێت 
و جێبه جێی نه کات، ئه وا س������ه رۆکایه تيی هه رێم 
و س������ه رۆکایه تبی حکومه تی هه رێم، له  پێناوی 
به رژه وه نديیه  باڵاکانی کوردایه تیدا ده بێت به سه ر 
هه موو لایه کیدا ف������ه رز بکه ن، گه رنا هه موومان 
پێکه وه ، ده لکێین به  مێژووی ئه م شکس������ته  یه ك  

له دوای یه کانه وه .
* سۆسیۆلۆگ و مامۆستای زانکۆ 
لە پاریس



18

20
12

/1
1/

5 
 )9

02
ە )

مار
ژ

ـی
ـــ
ـاس
ـــ
سـی

سبەی ئەمریكیەكان      دەنگ بەكێ دەدەن؟
ئۆباما بەڕێژەیەكی كەم      لـــەپێـش ڕۆمنی-یەوەیە

سبەی ئەمریكیەكان      دەنگ بەكێ دەدەن؟
ئۆباما بەڕێژەیەكی كەم      لـــەپێـش ڕۆمنی-یەوەیە

س������بەی یەكەم س������ێ ش������ەمەی مانگی 
نۆڤەمب������ەر جارێكی دیك������ە ئەمریكیەكان 
ڕوودەكەنە س������ندوقی دەنگ������دان بۆ ئەوەی 
س������ەرۆكی وڵاتەكەی������ان بۆ چوار س������اڵی 
داهاتوو دەسنیش������ان بكەن، لەگەڵ ئەوەی 
لەگەڵ  هاوكات������ە  ئەمس������اڵ  هەڵبژاردنی 
گێژەڵووكەی س������اندی كەچەند ویلایەتێكی 
ئەمریكای گرتۆتەوەو پێش������نبینی دەكرا كە 
ئەم گێژەڵووكەیە ئەنجامدانی هەڵبژاردنەكە 
هەڵبژاردنەكان  وادی������ارە  ب������ەڵام  دوابخات، 

لەكاتی خۆی ئەنجامدەدرێت.
لەگەڵ  ئەمریكا  هەڵبژاردنەكانی  پرۆسەی 
ئەوەی پرۆسەیەكی سیاسییە لە چوارچێوەی 
یەك دەوڵەت������داو تەنیا ئەمریكیەكان دەنگی 
هەڵبژاردنی  پرۆس������ەی  ب������ەڵام  تێدادەدەن، 
س������ەرۆكی ئەمریكا، بۆتە پرسێك پێوەندی 
بەهەموو جیهانەوە هەی������ە و هەموو جیهان 
هۆكاری  دەكات،  چاودێ������ری  لەنزیك������ەوە 
ئەمەش لەبەر ئەوەیە ئەمریكا وەك گەورەترین 
هێز بێ ڕكابەر لەجیهاندا كاریگەری لەسەر 
ئاراستەی سەرجەم سیاسەتی جیهانی هەیە، 
لەمەش گرنگتر بۆ ئێمە وەك كورد یان وەك 
بەشێك لە عێراق، سیاس������ەتی ئەمریكا بۆ 
هەرێمی كوردستان و عێراق گرنگی خۆی 
هەی������ە، لەبەر ئەوەی سیاس������ەتی ئەمریكا 
بەرامبەر بە هەرێمی كوردس������تان و عێراق، 
ڕاستەوخۆ كاریگەر لەسەر پرۆسەی سیاسیی 
عێراق و باری سیاسیی هەرێمی كوردستان 
دەبێت. بۆیە ل������ەم ڕوانگەیەوە بۆ ئێمە وەك 
كورد و هەرێمی كوردستان لە عێراقدا، ئەم 
هەڵبژاردنە گرنگی خۆی هەیە، هەرچەندە 
سیاس������ەت و س������تراتیژیەتی ئەمریكا وەك 
دەوڵەتێكی دامەزراوەی������ی تارادەیەكی زۆر 
پەیوەستە بە ئاراس������تەی بەرژەوەندییەكانی 
ئەمریكا لەبەشە جیاوازەكانی جیهان، بەڵام 
دیسان ئاراس������تەی بەڕێوەبردنی سیاسەت و 
لەشێوازی  ئەمریكا  حكومەتی  ستراتیژیی 
ئەو میكانیزمەی بۆ جێبەجێكردن دەیگرنە 
ب������ەر، لەحزبێك������ەوە بۆ حزبێك������ی دیكە و 
ل������ە س������ەرۆكێكەوە بۆ س������ەرۆكێكی دیكە 
دەگۆڕێت، لەم چوارچێوەیەدا ئەگەر سەرنج 
لە عێراق و هەرێمی كوردستان بدەین، ئەوا 
لەدوای پرۆس������ەی ئازادكردن������ی عیراقەوە 
لەماوەی زیات������ر لە 9 س������اڵی ڕابردوودا، 
ئاشكرایە سیاس������ەتی ئەمریكیمان بەرامبەر 
بەعیراق و هەرێمی كوردس������تان، لە هەردوو 
پۆس������تی كۆماریی������ەكان و دیموكراتییەكان 

ئەنقەرە بە ئاس������تی س������ەرۆكی دەوڵەتێكی 
س������ەربەرخۆ پێش������وازی لەبەڕێز مس������عود 
بارزانی سەرۆكی هەرێمی كوردستان بكات 
و لەمەش زیاتر ئێستا كونسوڵخانەی توركیا 
هاوشانی كونسوڵخانەی ئەمریكاو دەوڵەتانی 
ناتۆ و یەكێتیی ئەوروپا لە هەولێر كراونەتەوە 
و ڕەجەب تەیب ئەردۆگانی سەرۆك وەزیران 
و داود ئۆغلۆی وەزی������ری دەرەوەی توركیا 
س������ەردانی هەرێم������ی كوردس������تان دەكەن و 
ئامادەن لەبەردەم ئاڵای كوردستان و توركیا 
س������ەرۆك  لەگەڵ  كۆنگرەی ڕۆژنامەوانی 

بارزانی گرێبدەن. 
خس������تنە ڕووی ئەم باكگراوەندە خێرایە بۆ 
ئاماژەكردن������ە بەوەی ئی������دارەی ئەمریكی 
ی������ان  بی������ت  كۆمارییەكان������ەوە  بەدەس������ت 
دیموكراتەكان، ئ������ەوا پێوەندی نێوان هەولێر 
و واش������نتۆن بەرەو پێش������ەوە دەچێت و ڕۆژ 
لەدوای ڕۆژیش واشنتۆن زیاتر لەو ڕاستیە 
نزیكدەبێتەوە كە هەرێمی كوردس������تان چەند 
لەس������ەربەخۆیی نزیك بێت������ەوە هێندە زیاتر 
دەبێتە فاكتەرێك بۆ سەقامگیری و بونیادی 
دیموكرات������ی لەناوچەك������ە و ڕۆژهەڵات������ی 

ناوەڕاستدا.
بەپێی ڕاپرسیەكان

چانسی ئۆباما لە ڕۆمنی زیاترە
بەپێ������ی ئ������ەو ڕاپرس������یانەی ئەنجامدراون 
چانس������ی ئۆباما بۆ ئەوەی جارێكی دیكە 
هەڵبژێردرێتەوە بۆ س������ەرۆكی ئەمریكا لە 
می������ت ڕۆمنی ڕكابەری زیات������رە، تەنانەت 
پرۆفیس������ۆر دیڤید میدنیكۆف ئوس������تادی 
و  ماسیۆش������یت  لەزانك������ۆی  سیاس������ەت 
ڕۆژهەڵاتی  پرۆگرامەكانی  بەڕێوەب������ەری 
ناوەڕاس������ت لەهەمان زانكۆ پێیوایە لەگەڵ 
پێشبینی زەحمەتە لەنێوان ئۆباما و ڕۆمنی، 
لەبەرژەوەندیی  ساندیش  گێژەڵووكەی  بەڵام 
سەرۆك ئۆباما بوو، لەمبارەوە و لەلێدوانێكی 
تایب������ەت بۆ گوڵان بەمج������ۆرە ڕای خۆی 
دەرب������ڕی و وتی: )لە ڕاس������تیدا ئەنجامی 
بنەمای  لەس������ەر  -هەڵبەتە  هەڵبژاردنەكان 
پێش������بینەكان- ئەوەندە نزیك������ن كە ناتوانین 
دەبێت،  ئەوە یەكلابكەینەوە كێ سەركەوتوو 
ئەگەرچی پێموایە هەواڵەكانی پەیوەس������ت 
بە گێژەڵووكەی س������اندیەوە كە بوونەتەهۆی 
ئەوەی بۆ چەند ڕۆژێك باس������ی هەڵمەتی 
ل������ە هەواڵەكاندا،  هەڵبژاردن������ەكان نەكرێت 
لە بەرژەوەندیی س������ەرۆك ئۆباما بوونە. لە 
ئەمریكادا خەڵكی لەبەر چەندین هۆكاری 

بینیووە و لەمیانەی هەردوو ئیدارەكەش������دا 
هەستمان بەوەكردووە كە دیموكراتیەكان یان 
كۆمارییەكان هەر كامیان ئیدارەی ئەمریكا 
هەڵبسوڕێنن سیاسەتەكانیان بەرامبەر عیراق 
و هەرێمی كوردستان جیاوازییەكی ئەوتۆی 
نیی������ە، ئەمە لەكاتێكدا وەك هاوس������ۆزییەك 
ب������ۆ ئی������دارەی كۆمارییەكان كە لەس������اڵی 
2003 ڕژێمی س������ەدام حوسێنیان ڕووخاند 
و عیراقیان لەدیكتاتۆری������ەت ڕزگار كرد، 
لەوانەی������ە بۆچوونی ئێمە وەك كورد لەگەڵ 
ئەوەبێ������ت ك������ە كۆماریی������ەكان لەبڕیارداندا 
خێرات������رن لەچاو دیموكرات������ەكان و هەروەها 
لەبەر ئ������ەوەی ش������ەڕی ئازادكردنی عێراق 
زیاتر كۆمارییەكان خۆیان لێ بە بەرپرسیار 
دەزانن تا دیموكراتەكان، بۆیە لەم ڕوانگەیەوە 
لەوانەیە لای ڕای گش������تی كورد ئیدارەی 
كۆمارییەكان پەس������ەندتر بێ������ت، بەڵام وەك 
لەماوەی چوار ساڵی ڕابردووشدا ئەزموونمان 
لەگەڵ سیاسەتی ئەمریكا لەگەڵ ئیدارەی 
دەكەین  هەست  پەیداكردووە،  دیموكراتیەكان 
ئەم ئیدارەیەش بە ش������ێوازی تایبەتی خۆی 
پش������تگیری لە ئاسایش و س������ەقامگیری 
هەرێمی كوردستان دەكات و پێوەندییەكانی 
نێ������وان هەرێمی كوردس������تان و واش������نتۆن 
وەرچەرخانی گەورەی بەخ������ۆەوە بینیوە و، 
وەك لەیەكێ������ك لەوتارەكانیدا بۆ گوڵان تید 
گەلن كارپینتەر جێگری سەنتەری كاتۆ بۆ 
دیراساتی س������تراتیژی ئاماژەی پێكردبوو، 
 B ئەمری������كا لەهەوڵ������ی ئەوەدای������ە پلانی
دابڕێژێت بۆ ئەوەی مامەڵە لەگەڵ هەرێمی 
كوردستان بكات، ئەمەش واتە ئەگەر پێشتر 
لەچوارچێوەی سیاسەتی ئەمریكا بەرامبەر 
عێراق مامەڵە لەگەڵ هەرێمی كوردس������تان 
كرابێت، ئەوا لە ئێستا بەدواوە پێویستە لەناو 
سیاس������ەتی ئەمریكا بەرامبەر بەعێراق بە 
شێوەیەكی تایبەتی مامەڵە لەگەڵ هەرێمی 
كوردس������تان بكرێت، ئەمەش خۆی لەخۆیدا 
نیش������انەی ئەوەیە ك������ە پێوەندییەكانی نێوان 
هەرێمی كوردستان و ئەمریكا، گەیشتۆتە 
قۆناخێك كەدەكرێت هیوای ئەوەی لەس������ەر 
هەڵبچێنرێت كە ئایین������دەی ئەم پێوەندیانە 
بەرەو ئاسۆیەكی گەشتر هەنگاو هەڵدەگرن، 
ئەوج������ا كۆمارییەكان لەدەس������ەڵاتدا بن یان 
بەنیس������بەتی  حاڵەتەش  ئەم  كۆمارییەكان، 
ناوەڕاس������تەوە  ڕۆژهەڵات������ی  دەوڵەتان������ی 
تەنانەت توركی������اش حاڵەتێكی دەگمەنە كە 
وڵاتێ������ك توانیویەتی بەجۆرێك ئاراس������تەی 

سیاسەتی خۆی لەسەر ئاستی نێودەوڵەتی 
پی������ادە ب������كات، ك������ە گۆڕینی ئی������دارەی 
ئەمریكی ل������ە كۆمارییەكان بۆ دیموكراتی 
و بەپێچەوانەش������ەوە كاریگ������ەری لەس������ەر 
شێوازی پێوەندییەكان نەبێت، لێرەدا جێگەی 
خۆیەتی هەڵبژاردنەكانی س������اڵی 2008 و 
هەڵوێستی توركیا بەرامبەر ئەو هەڵبژاردنە 
ئەوەبوو هەڵبژاردنەكە  بەبیربهێنینەوە كەوەك 
بەتوركی������ا و بەهەڵبژاردنی  بێ������ت  تایبەت 
ئۆباما لەهەموو شارەكانی توركیا ئاهەنگ 
گێ������ڕدرا، ب������ەڵام لەهەمانكات������دا هەرێمی 

مامەڵەی  دۆستانە  بەشێوەیەكی  كوردستان 
لەگ������ەڵ ئ������ەو ڕووداوە كرد، ئ������ەم مامەڵە 
لەگەڵ  دۆس������تانەیەی هەرێمی كوردستان 
لای  دیموكراتیی������ەكان،  و  كۆماریی������ەكان 
هەندێك ب������ەو جۆرە لێكدرای������ەوە كە دوای 
ڕۆشتنی كۆمارییەكان پێوەندییەكانی نێوان 
هەرێم و واشنتۆن كەمدەبێتەوە، بەڵام دوای 
چوارس������اڵ لەئیدارەی دیموكراتیەكان، جیا 
ئەمریكی  كۆمپانیای  گەورەتری������ن  لەوەی 
وەك ئەكس������ن مۆبیل ئێس������تا ل������ە هەرێمی 
كوردستان وەبەرهێنان دەكات، لەهەمانكاتدا 
پێوەندییەكان������ی نێ������وان توركی������او هەرێمی 
كوردستانیش گەیش������تۆتە ئەو ئاستەی كە 

دیڤید میدنیكۆف بۆ گوڵان:

پارتەكەی ڕۆمنی 
باوەڕیان بە 

گرتنەبەری سیاسەتێك 
هەیە كە پێدەچێت 

كەمتر هاوكاری كردن 
لەخۆبگرێت لەگەڵ 

وڵاتانی دیكەدا

جۆراوج������ۆر دەنگ بە پاڵێ������وراوەكان دەدەن، 
زۆرێك هاوڕان لەگ������ەڵ بۆچوونەكانی ئەو 
پارتە سیاس������یەی پاڵێوراوەكە س������ەر بەوە، 
بنەمای كەسایەتی  لەس������ەر  ئەوانی دیكە 
پالێوراوەك������ە دەنگ دەدەن یاخود پش������ت بە 
هەستی خۆیان دەبەستن. لەم هەڵبژاردنەدا، 
پێدەچێت مەس������ەلەی ئەوەی چ پاڵێوراوێك 
ب������ە باش������ترین ش������ێوە ئاب������ووری وڵاتەكە 
بەرەوپێش������ەوە دەب������ات هۆكاری س������ەرەكی 
بێ������ت كە ئ������ەوە دی������اری دەكات دەنگدەران 
دەنگ ب������ە كێ بدەن. ب������ەڵام ئەمەریكاش 
ئەوەندە گەورەیە ك������ە زۆر زەحمەتە بتوانین 
گشتاندن بكەین. بەڵام ئەگەری ئەوە هەیە 
هەڵبژاردنەكان كاریگەریان هەبێت بەس������ەر 
پارتەكەی ڕۆمنی و  سیاسەتی دەرەكیەوە. 
ڕاوێژكارە سیاسیە سەرەكیەكانی باوەڕیان بە 
گرتنەبەری سیاس������ەتێك هەیە كە پێدەچێت 
كەمتر هاوكاری كردن لەخۆبگرێت لەگەڵ 
وڵاتانی دیك������ەدا، هەروەها پتر تاكلایەنە و 
ڕەنگ������ە زیاتر توندتر بێت بە ب������ەراورد بەو 
سیاس������ەتەی ئۆباما گرتویەتیەبەر. ئەگەر 
ڕۆمن������ی س������ەركەوتوو بێت، ئ������ەوا زیاتر 
دەكەوێت������ە ژێ������ر فش������اری پارتەكەیەوە بۆ 
ئەوەی پتر ڕووبەڕوو بێتەوە لەگەڵ ئێران و 
چیندا. لەوەش زیاتر، بێئەزموونی ڕۆمنی 
لە سیاس������ەتی دەرەوەدا و ئەو هەڵانەی لە 
هەڵمەتەكەی������دا كردی ئەگ������ەری ئەوە زیاد 
دەكەن ئیدارەك������ەی گیروگرفتی هەبێت لە 
بواری سیاسەتی دەرەوەدا. بە دڵنیاییەوە، ئەو 
تەفزیڵكردنە گشتیەی لە دەرەوەی ئەمریكا 
بۆ ئۆباما هەیە بەسەر ڕۆمنیدا دەبێتەهۆی 
ئەوەی ڕۆمن������ی دووچاری دژواری بێتەوە 
ل������ە گرتنب������ەری دیپلۆماس������یەتێكی كارا 
ئەگەر هاتوو س������ەركەوتوو بوو. س������ەرەڕای 
نێوان هەردوو  هەموو ئەمانەش جی������اوازی 
پارتەكەی ئەمریكا و سیاس������ەتی دەرەكیان 
لە ئاست ڕۆژهەڵاتی ناوەڕاستدا لە ماوەی 
دەیەكانی ڕابردوودا، ئەوا واشنتۆن لە بواری 
سیاسیەتی دەرەوەیدا لە ئاست ڕۆژهەڵاتی 
ناوەڕاس������تدا هەڵوێس������تگەلێكی بنچینەیی 
هەی������ە كە پێدەچێت بە نەگ������ۆڕی بمێننەوە 
بە چاوپۆش������ین لەوەی چ پارتێكی سیاسی 
مەسەلەكانی  دەگرێتەدەس������ت.  دەس������ەڵات 
ن������ەوت، ئێران و س������ەقامگیری بەرفراوانی 
ناوچەیی و ئیس������رائیل پەیوەستن بە پرسی 
س������ەرۆكایەتیكردنی ئەمری������كاوە. و ه������ەر 
كەسێك سەركەوتوو بێت لە هەڵبژاردنەكاندا 

دەبێت هەوڵ و كۆشش������ێكی زۆر بدات بۆ 
كۆنتڕۆڵ������ی داینامیەكیەتی ئاڵۆزی دوای 
بەهاری ع������ەرەب. لەبەرچاوگرتنی ئەوەی 
وترا، ئ������ەوا حاڵی حازر ئی������دارەی ئۆباما 
وزەیەكی زۆری خستۆتەگەڕ لە هەوڵداندا 
ئ������ەو ئاڵوگۆڕەی  بۆ مامەڵەكردن لەگەڵ 
دروس������ت بووە ب������ە ئاڕاس������تەی پێكهاتنی 

حكومەتە ئیسلامیەكان لە ناوچەكەدا(. 
كەواتە ئەوەی پرۆفیسۆر دیڤید میدنیكۆف 

ئاماژەی پێكرد بەش������ێوەیەكی ناڕاستەوخۆ 
ئاماژەی������ە ب������ەوەی ك������ە ئۆبام������ا پی������ش 
دەكەوێ������ت، هەربۆیە وەك پش������تگیریەك بۆ 
ئەم بۆچوونە پرۆفیس������ۆر س������تیفن زۆنەس 
زانستی سیاس������ەت و سەرۆكی  ئوستادی 
لەزانكۆی  ناوەڕاست  بەش������ی ڕۆژهەڵاتی 
لێدوانێكی  سانفرانسیسكۆ، بەڕاشكاوانە لە 
تایبەتدا بۆ گوڵان ئام������اژەی بەوەكرد كە 
ئ������ەو پێیوای������ە ئۆبام������ا هەڵدەبژێردرێتەوە، 
لەمب������ارەوە بەمجۆرە ڕای خۆی بۆ گوڵان 

خس������تەڕوو و وتی: )من پێشبینی دووبارە 
هەڵبژاردن������ەوەی ئۆباما دەكەم، ئەگەرچی 
بۆی هەیە ئەنجام������ی هەڵبژاردنەكان زۆر 
نزی������ك بن. زۆرج������ار ئەمریكی������ەكان لەبەر 
چەند هۆكارێكی ڕواڵەتی و بانگەش������ەی 
تەلەفزیۆنەكان پشتیوانی پاڵێوراوەكان دەكەن-
كە بۆی هەیە هەندێكیان چەواشەكار بن-كە 
ئەمە فاكتەرێك������ی گرنگە. هەندێك لەبەر 
بەرژەوەندی������ە ئابووریەكان������ی خۆیان دەنگ 
دەدەن و هەندێكیش لەس������ەر بنەمای بەها 
و بنەما ئەخلاقییەكان، وەك پش������تیوانیكردن 
بۆ مافەكانی مرۆڤ، پاراس������تنی ژینگە، 
دادپەروەری كۆمەڵایەتی و بەرهەڵستیكردنی 
لەباربردن، هاوڕەگەزبازی و باجی زۆر. ئەوە 
نەریتێكە كە سیاس������ەتی دەرەوە ئەولەویەتی 
ب������اڵای نەبێت. ب������ەڵام ئەگ������ەر ڕۆمنی 
هەڵبژاردن������ەكان بباتەوە ئەگەری ئەوە هەیە 
زۆرێك لە سیاس������ەتەكانی سەردەمی بۆش 
بگرێتەبەر. زۆربەی ڕاوێژكارە سەرەكیەكانی 
سیاس������ەتی دەرەوەی- ڕۆمنی- كەسایەتی 

دیار بوون لە ئیدارەی بۆشدا((. 
هەر لەم چوارچێوەیەدا پرۆفیس������ۆر تۆماس 
شوارتز ئوس������تادی زانس������تی سیاسەت لە 
زانكۆی ڤاندەربیلت و تایبەتمەند لەمێژووی 
هەڵبژاردنەكان������ی س������ەرۆكایەتی ئەمریكا، 
ئەویش پێیوایە چانس������ی ئۆباما لە ڕۆمنی 
زیاترە، لەمبارەوە و لە لێدوانێكی تایبەتدا بۆ 
گوڵان بەمجۆرە ڕای خۆی دەربڕی و وتی: 
)پێشبینی دەكەم س������ەرۆك ئۆباما بباتەوە، 
ب������ەڵام تەنان������ەت گەر حاك������م ڕۆمنی-ش 
بباتەوە ئەوە بەڕای من سیاسەتی دەرەوەی 
ئەمریكا بەگشتی هەروەك خۆی دەمێنێتەوە 
لەبەرئەوەی ل������ە مونازەرەكەدا جیاوازییەكی 
زۆر لەس������ەر بابەتەكان لەنێ������وان كاندیدەكان 
نەبینراوە. لەوانەیە لەلایەن ڕۆمنی-یەوە زیاتر 
پێداگری هەبێ لەس������ەر سیاسەتی دەرەوەی 
ئەمری������كا، هەروەها لە ڕا و بۆچوونەكانیدا 
لایەنگیریی ئیسرائیل دەكات، بەڵام گومانم 
لەوە هەیە گۆڕانكاری������ی جێگیر و گەورە 
ڕووبدات. سەبارەت بە وڵاتانی عەرەبی من 
پێموایە پێویستە ئەمریكا لەگەڵ حكومەتە 
نوێكەی میس������ر بگونجێ، جارێ دیار نییە 
گۆڕان������كاری لە ش������وێنەكانی دیكە چی 
دەبن لەبەرئەوەی هێشتا كەیسەكەی سوریا 
تەنانەت گ������ەر هەرچیش  ب������ەڵام  نادیارە، 
ڕووبدات ئەوە گەڕان������ەوە بۆ پێوەندییەكانی 
ڕاب������ردوو زەحمەتە. بەڵام ڕاس������تیەك هەیە 

تۆماس شوارتز بۆ گوڵان:

سیاسەتی دەرەوەی 
ئەمریكا بەگشتی 
هەروەك خۆی 

دەمێنێتەوە لەبەرئەوەی 
لە مونازەرەكەدا 
جیاوازییەكی زۆر 
لەسەر بابەتەكان 

لەنێوان كاندیدەكان 
نەبینراوە

خەڵكی ئەمریكا بەرهەڵستكارە لەدژی هەر 
جەنگێكی دیكە لە ڕۆژهەڵاتی ناوەڕاست 
و بێگومان هەڵوێستەكانی ئۆباما لەبارەی 
كەیس������ەكەی س������وریا هۆكاری ئەوەیە كە 
پێش������بینی دەكرێت دووب������ارە هەڵبژاردنەكە 
بباتەوە، ئەوش������تەیش ڕوون و ئاش������كرا بوو 
كاتێك كە ڕۆمنی-ش پاڵپشتیی لە هەمان 
سیاسەت كرد و بانگێشتی بۆ ئەوە كرد كە 

ئەمریكا تێنەوەگلێت((.
ئۆباما بێت یان ڕۆمنی

سیاسەتی دەرەوەی ئەمریكا وەك خۆی 
دەبێت

ل������ە مونازەرەكەی نێ������وان ئۆباما و ڕۆمنی 
سەبارەت بە سیاس������ەتی ئاییندەی دەرەوەی 
ئەمری������كا، یەكێ������ك ل������ە ت������ۆژە باڵاكانی 
ئام������ۆژگای واش������نتۆن ب������ۆ دیراس������اتی 
ڕۆژهەڵاتی نزیك بۆچوونی بەوجۆرە بوو كە 
میت ڕۆمنی نەیتوانیوە ڕەخنەیەكی ئەوتۆ 
لەسیاسەتی دەرەوەی ئۆباما بگرێت، ئەمەش 
مانای ئەوەیە هەركامیان ببنە س������ەرۆكی 
داهات������ووی ئەمریكا سیاس������ەتی دەرەوەی 
نایەت،  بەس������ەردا  ئەمری������كا گۆڕانكاری 
سەبارەت بەم لایەنە و ئەو گۆڕانكارییانەی 
وڵاتان������ی عەرەب������ی بەخۆیان������ەوە بینیوە و 
بەوەی ئایا سیاسەتی ئەمریكا گۆڕانكاری 
بەس������ەردادێت، پرس������یارمان لە پرۆفیسۆر 
سەمەر شەحاتە ئوستادی زانستی سیاسەت 
لەزانك������ۆی ج������ۆرج ت������اون ك������رد، ئەویش 
لەوەڵام������دا بەمجۆرە ڕای خۆی بۆ گوڵان 
خس������تە ڕوو و وتی: )سیاس������ەتی دەرەوەی 
ئەمریكا بە ئاس������تێكی ئەوت������ۆ نەگۆڕاوە، 
بەڵام  گ������ۆڕاوە،  ناوەڕاس������ت  ڕۆژهەڵاتی 
سیاس������ەتی دەرەوەی ئەمریكا بە ئاستێكی 
زۆر نەگۆڕاوە لەبەرئەوەی ئەمریكا لەگەڵ 
لەسەر  ئیسرائیل هێش������تا هەر هاوپەیمانە، 
حیسابی فەڵەستینییەكان، هەروەها ئەمریكا 
هێش������تا هەر پاڵپش������تی لە عەرەبس������تانی 
سعودیە و زۆربەی وڵاتە موحافزكارەكانی 
وڵاتانی كەن������داو دەكات وێڕای ئەوەی كە 
حكومەتەكان������ی ئەو وڵاتانە ش������موولین و 
پێش������ێلكاریی مافەكانی م������رۆڤ دەكەن، 
هەربۆی������ە سیاس������ەتی دەرەوەی ئەمری������كا 
نەگۆڕاوە، جیهان گۆڕاوە، بەڵام سیاسەتی 
ئەمریكا نەگۆڕاوە بۆیە پێویس������تە ئەمریكا 
لەگ������ەڵ جیهانی نوێ مامەڵە بكات، بۆیە 
پێموای������ە كە سیاس������ەتی دەرەوەی ئەمریكا 
بەوشێوەیە نەگۆڕاوە. بەڵام پێشبینی ئەوە 

دەكرێت سەبارەت بەكەیسی سوریا سیاسەتی 
ئەمریكا گۆڕانكاری بەس������ەردا بێت ئەگەر 
ئۆباما هەڵبژێردرێت������ەوە یان ڕۆمنی ببێتە 
س������ەرۆكی داهاتوو بەڕای م������ن زۆربەی 
خەڵكی پێیانوایە سەرۆكی داهاتوو ئۆباما 
بێت یان ڕۆمنی، سیاس������ەتەكانی ئەمریكا 
دەگۆڕێت  س������وریا  كەیس������ەكەی  لەبارەی 
س������وریا  كەیس������ەكەی  ئەمڕۆ  لەبەرئەوەی 
لەڕووی سیاس������ییەوە زۆر مەترس������یدارە و 
دەس������تێوەردانێكی زۆر لە سوریا-دا هەیە و 
مایەی ئەوەیە كە ئەمریكا دەستێوەردانێكی 
ب������كات بەلایەن������ی كەم������ەوە  س������ەربازی 
 no-fly zone ناوچەیەكی دژەفڕی������ن
ناوچەیەكی  دابینكردنی  یاخود  دابینبكات 
ئارام بۆ ئۆپۆزس������یۆنەكەی س������وریا لەناو 
خاكی س������وریا، هەر لەبەرئەمەیشە زۆربەی 
خەڵك������ی پێیانوایە كە بۆچی تاكو ئێس������تا 
ئاكتیڤ  بەش������ێوەیەكی  ئۆباما  ئی������دارەی 
كەیس������ەكەی  لە  نەكردووە  دەس������تێوەردانی 
س������وریا، هەربۆیە گریمانەیەكی بەهێز هەیە 
كە پ������اش هەڵبژاردنەكان ئی������دارەی ئۆباما 
یاخود ئیدارەی ڕۆمنی جموجۆڵی زیاتری 
دەبێت و زیاتر پاڵپش������تی لە ئۆپۆزس������یۆن 
دەكات و لەوانەیش������ە چەكی قورس������تر بۆ 
ئۆپۆزس������یۆن دابین بكات و لەوانەیە زیاتر 
ناوچەیەكی  دروس������تكردنی  بۆ  بیربكاتەوە 
دژەفڕین لەگەڵ چەندین ڕێوشوێنی دیكە، 

حكومڕانی گۆڕانكارییەك لە سیاس������ەتی 
دەرەوەی ئەمریكا وەدیبێنێت و لەوانەیش ئەو 
ش������تە ڕێگە بە ئۆباما بدات فشاری زیاتر 
بخاتە سەر ئیس������رائیل و نەتانیاهۆ، یاخود 
هەر حكومەتێكی دیكەی ئیسرائیل تا ئەو 
بەرەوپێشەوەچوون  وەدیهێنانی  لەپێناو  كاتە، 
ئیسرائیل،  پرسەكەی فەڵەستین و  لەبارەی 

من هیوادارم ئەو شتە ڕووبدات.((.
سیاسەتی ئەمریكا

بەرامبەر توركیا و هەرێمی كوردستان و 
عێراق

لەعێراق  ئەمری������كا  هێزەكانی  كش������انەوەی 
ئاكامێكی باشی نەبوو، ئاراستەی پرۆسەی 
سیاسی لەعێراق بەرەو هەڵدێر دەچێت، بۆیە 
وێڕای ئەوەی ئۆبام������ا هەڵبژێردرێتەوە یان 
ڕۆمن������ی، هیچ كامیان ناتوانن هێز بنێرنەوە 
بۆ عێراق، بەڵام لەهەموو حاڵەتێكدا هەر كام 
لەهەردوو ڕكابەر ببنە س������ەرۆكی ئاییندەی 
ئەمریكا دەبێت سیاس������ەتی خۆیان بەرامبەر 
عێراق گۆڕانكاری بەسەردا بێنن، سەبارەت 
بەم لایەنە پرۆفیس������ۆر س������تیفن زۆنەس لە 
درێژەی لێدوانەكەی بۆ گوڵان سەبارەت بەم 
لایەنە بەمجۆرە ڕای خۆی دەربڕی و وتی: 
)پێموایە ئەمریكا ش������ەڕی عێراقی دۆڕاند، 
دۆڕانی شەڕەكە پێش گرتنەدەستی دەسەڵات 
بوو لەلایەن ئۆباماوە. هیچ سەرۆكێك ناتوانێت 
س������ەربازەكانی  حكومەت  مۆڵەتپێدانی  بێ 

ئەمەیە گریمانەكان ل������ە ئەمریكا لەبارەی 
كەیسەكەی س������وریا پاش هەڵبژاردنەكان.. 
وێڕای هەم������وو ئەمانەش ك������ەس نازانێت 
بەڵام  چییە،  هەڵبژاردن������ەكان  ئەنجام������ی 
ئومێدێك هەیە كە ئەگ������ەر هات و ئۆباما 
هەڵبژاردنەكانی بردەوە ئەوە ئەوكات ئۆباما 
زیاتر سەربەست دەبێت و بواری زیاتری بۆ 
دەڕەخسێت بۆئەوەی لە خولی دووەمیدا لە 

 ستیفن زۆنەس بۆ گوڵان:

ئەگەر ڕۆمنی 
هەڵبژاردنەكان بباتەوە 

ئەگەری ئەوە هەیە 
زۆرێك لە سیاسەتەكانی 
سەردەمی بۆش بگرێتەبەر

ب������ەڕای من نەك ئۆبام������ا، بەڵكو ئەمریكا 
شەڕەكەی عێراقی دۆڕاند بە چەند ساڵێك 
لەمەوپێش، بەڕای من ش������ەڕی عێراق هەر 
لەسەرەتاوە شكس������تی خواردبوو لەبەرئەوەی 
ئەمریكا نەیتوانی عێراقێكی سەقامگیر و 
ئارام و دیموكرات بەرهەمبێنێت و نەیتوانی 
ئابوورییەكی زین������دوو لە عێراق وەدیبێنێت، 
ش������ەڕەكەی عێ������راق شكس������تی خواردبوو 
لەبەرئەوەی زۆربەی عێراقییەكان، تەنانەت 
بوون لەدژی  بەرهەڵستكاریش  ئەوانەی كە 
س������ەددام حوسێن، پاش ش������ەڕەكە بێكارن و 
هەست بە ئارامی و ئاسایش ناكەن، هەربۆیە 
شكستی ئەمریكا لە شەڕەكەی عێراق پێش 
هاتنی ئۆباما بوو. بەڵام ئایا سیاس������ەتی 
ئەمریكا گۆڕانكاری بەس������ەردا دێت؟ من 
پێموایە گۆڕانكارییەكی ئەووتۆ ڕوونادات، 
ئەمە لەگ������ەڵ ئ������ەوەی بیروبۆچوونەكانی 
نێوان ئۆباما و ڕۆمنی جیاوازییان تێداهەیە 
لەب������ارەی عێراق، بەڕێ������ز ڕۆمنی لە بەڕێز 
ئۆباما زیاتر دوودڵ بوو لە پاشەكشەپێكردنی 
هێزەكانی ئەمریكا لە عێ������راق لەبەرئەوەی 
بەڕێز ڕۆمن������ی لە ئۆبام������ا زیاتر لەگەڵ 
مان������ەوەی هێ������ز و بنكە س������ەربازییەكانی 
ئەمریكا بوو لە عێراق، بەڵام تەنانەت گەر 
ڕۆمن������ی-ش هەڵبژاردن������ەكان بباتەوە ئەوە 
پێش������بینیی هی������چ گۆڕانكارییەكی ئەوتۆ 

ناكەم لەبارەی عێراق((.

ل������ە عێراقدا بهێڵێتەوە بەب������ێ ئەوەی خۆی 
ڕووب������ەڕووی مەترس������ی س������ەرهەڵدانەوەی 
یاخیبوون ب������كات. پێش ئەوەی ئۆباما ببێتە 
س������ەرۆك، پارتە شیعیەكان كە باڵادەستبوون 
بەس������ەر عێراقدا و پێوەندیان لەگەڵ ئێراندا 
گرێدابوو دەس������ەڵاتیان بەدەس������تەوە بوو لە 
بەغدا. كەواتە بە چاوپۆش������ین لەوەی كێ 
دەبووە س������ەرۆك لە 2008دا ئەوا كاریگەری 
ئەمری������كا لە عێراق������دا ب������ەرەو كەمبوونەوە 
دەچوو. بەڵام س������ەبارەت ب������ە كورد، پێموایە 
ئی������دارەی ئۆبام������ا هاوس������ەنگیەكەی زۆر 
بە باش������ی ڕاگرتووە، ئیدارەی ئۆباما وەك 
باش������ترین دۆس������تی ئەمریكا لە ناوچەكەدا 
دەگرێت،  لەبەرچاوی  كوردس������تان  هەرێمی 
لەگەڵ خواس������تی پاراستنی پێوەندی نزیك 
لەگەڵ هەردوو حكومەتی توركیا و عێراق. 
ئەمەریكا بەردەوام دەبێت لە پشتیوانیكردنی 
هەرێمی كوردەكان، بەڵام بەردەوامیش دەبێت 
س������ەربەخۆبوونێكی  بەرهەڵس������تیكردنی  لە 
ڕەسمی، لەبەر ئەوەی واشنتۆن لەوە دەترسێت 
ئەمە سەربكێشێت بۆ شەڕ و ناسەقامگیری. 
س������ەبارەت بەتوركیاش، ئەمەریكا درك بەوە 
دەكات توركی������ا زیات������ر و زیات������ر ڕۆڵێكی 
لە سیاسەتی ڕۆژهەڵاتی  دەبینێت  گرنگ 
ناوەڕاس������تدا و بەو پێیە درك بەوە دەكات كە 
گرنگ������ە پارێزگاری ل������ە پێوەندیەكی باش 

بكات لەگەڵیدا((. 

پرۆفیسۆر سەمەر شەحاتەش هەر سەبارەت 
بەم لایەنە و سیاس������ەتی ئەمریكا بەرامبەر 
عێراق و هەرێمی كوردس������تان وای دەبینێت 
س������ەركەتوو  عێراق  لەش������ەڕی  ئەمری������كا 
نەب������ووە و پێناچی������ت بەرامب������ەر عێراقیش 
بێت،  بەس������ەردا  ئەوتۆی  گۆڕانكارییەكی 
لەمب������ارەوە و لەدرێ������ژەی لێدوانەكەیدا بۆ 
گ������وڵان بەمجۆرە ڕای خ������ۆی دەربڕی:) 

سەمەر شەحاتە بۆ گوڵان:

سەرۆكی داهاتوو 
ئۆباما بێت یان ڕۆمنی، 
سیاسەتەكانی ئەمریكا 
لەبارەی كەیسەكەی 

سوریا دەگۆڕێت

بیركردنەوە لە فەزای گشتیدا
تیشك خستنەسەر فكرەكانی فەیلەسوفی هاوچەرخی ئەڵمانیایی )یۆرگن هابرماس(

)گۆڕینی پەیكەربەندی لە فەزای گشتیدا:
 لێتوێژینەوە لەهەمبەر جۆر لە كۆمەڵگەی بۆرجوازیدا( 

هابرماس)لەدایكبووی 1929( هەرلە تافی لاوێتیەوە خۆی 
سەرقاڵكردووە بە ئازادی مرۆڤەوە چۆن چۆنی دەكرێت مرۆڤ 
لە كۆت و تەوق و بەندێ ڕزگار بكرێت كە جڵەوگیری دەكەن، 
یان ڕێگر دەبن لە بەرانبەر دیاریكردنی چارەنووسیدا و ناهێڵن 
بەش������دارییەكی كارای هەبێت بە تایبەتیش بەشداریكردنی لە 
ئەستێڵكی سیاسەتدا، هەر بۆیە ئەم زانایە ڕەخنەی ئاڕاستەی 
كۆمەڵگەی س������ەرمایەدارێتی بۆرژواز كردووە، بەو سیفەتەی 
ل������ە ڕووی هزرییەوە سیس������تمێكی ڕەتكراوەی������ە، لەمبارەیەوە 
پرۆژە فەلس������ەفیە فكرییە مەزنەكەی خۆی خس������تۆتە ڕوو 
كە پێوەندیدارە ب������ە )عەقڵانیەتی پێكەوەڕۆیی � تواصلی(بەو 
ش������ێوازەی كە ئەو پرۆژەیە پێكهاتەیەك������ی ئازادە بۆ پێوەندی 
كردن و وابەس������تەش نییە بە ئیرادەگەرێتی میللییەوە، دواجار 
ب������ۆ خۆی دەبێتە ئەو ئامڕازەی كە بە هۆیەوە بە بێ دابڕان و 
بە بەردەوامی دیالۆگ و لێكتێگەیش������تنی هاوبەش لە نێوان 

هاووڵاتیاندا دەخوڵقێنێت..
ئەم مەیدانەیە كە هابرماس بە مەیدانی)فەزای گشتی(1 
ن������اوزەدی كردووە، مەیدانەكە دەروازەیەك������ە بۆ دیموكراتیەتی 
ڕاوێژكاری������ی، كە كار بۆ ئ������ەوە دەكات ببێت������ە ناوەندێك بۆ 
لێكبەس������تنەوەی دەوڵەت بە هاووڵاتیانەوە ی������ان گرێدانەوەی 
دەوڵ������ەت ب������ە كۆمەڵگەیەكی مەدەنی تژی ب������ە بەرژەوەندی 
هەمەچەشن و لێكجیاوازو لێكدژەوە، بەم شێوەیە هابرماس لەو 
تێزەیدا كە س������اڵی 1961 بۆ ئوستادی پێشكەشی كردووە بەم 

ناوەی خوارەوە چەسپێنراوە:  
Strukturwandel der Oefentlichkeit 

 Untersuchungen zur einer Kategorie der
 buergerlichen

 Gesellschaft
 )گۆڕینی پەیكەربەندی لە فەزای گشتی: لێتوێژینەوەیەك 

لەسەر جۆر لە كۆمەڵگەی بۆرجوازیدا(2
گرنگترینی ئەو بابەتانەی هابرماس لە تێزەكەیدا باس������ی 

لێوەكردبن ئم دۆزانەیە:
*پەیكەربەندی كۆمەڵایەتی بۆ فەزای گشتی

*وەزیفە سیاسییەكانی فەزای گشتی
*فەزای گشتی بۆرژوازییەت:فكرو ئیدیۆلۆژیا

*گۆڕانی كۆمەڵایەتی لە فەزای گشتیدا
* سەبارەت بە چەمكی ڕای گشتی  بڕوانە:

 Juergen Habermas، Strukturwandel der(  
 Oeffentlichkeit ،Suhrkamp ،F/M،1990،pp 7-9

ئامانجەكەی ئەم تێ������زەی ئەوەی دیاریكردووە كە بریتییە لە 
ش������یكاركردنی چەشن یان ش������ێوەیەكی فەزای گشتییە بۆ 
بۆرژوازی و پەرەسەندنیی، لە پێناوی وەدیهاتنی ئەم ئامانجە 
یەكانگیرەش������دا، هابرماس ل������ە لێكۆڵینەوەكەیدا هەوڵی داوە 
تێرمی فەلس������ەفی و سیۆسیۆلۆژی و ئابووری و یاسایی و 
سیاسییەكان لەگەڵ مێژووی فكری سیاسی و كۆمەڵایەتی 
تێكەڵ بكات، بەو شێوەیە لێی كۆڵیوەتەوەو دروستبوونەكەی 
شیكردۆتەوەو دواتر بەستاویەتیەوە بە سەرهەڵدانی گرووپێكی 
عەقڵانگەرایی سەدەی هەڤدەیەمەوە، بە واتای بەستنەوەیەتی 
بە سەقامگیربوونی هۆش������یارانەی ڕێنیسانس و لیبرالیەتی 

كلاسیكی تا دەگاتە كۆتاییەكانی سەدەی نۆزدەیەمین.
بەو شێوەیە هابرماس چەمكی فەزای گشتی بۆرژوازی 
وا خوێندۆت������ەوە وەك ئەوەی فیگۆرێك������ی مێژوویی بێت بە 
واتای چەمكێكە قابیلی پەرەپێدانی مێژووییە، دەش������كرێت 
لەس������ەر چەش������نی ڕای گشتی قس������ەی لێوەبكرێت، چ لە 
ئینگلتەرای س������ەدەی هەڤدەیەمین یان فەرەنس������ای سەدەی 
هەژدەیەمیندا، كاتێك لە ڕێی كۆمەڵێك گۆڤارو ڕۆژنامەوە، 
بەراییەكانی ئەم تێزەی لە ش������وێنە گش������تییەكاندا بڵاوبۆوەو 
ب������ە تایبەتیش لە قاوەخانەكاندا، وێڕای هەبوونی ژمارەیەكی 
نادیاریكراو لەو كەس������ایەتییانەی كە لە مەزەندەیاندا هەبووە 
ڕاش������كاوانەو ئازادانە دۆزە گش������تییەكان موتاڵاو تاووتوێ 
بكەن، ئەم دۆخ������ە نزیك بۆتەوە لەو ناوهێنانەی هابرماس كە 
گوزارش������تی لێ كردووە بە )دۆخی ئایدیالی بۆ دیالۆگ(، 
س������ەرەڕای ئەمەش ئەم پرۆس������ەیە لە جوغزێكی بەرتەسكدا 
گیری خواردبوو بە هۆی س������تراكتۆری چینایەتی قۆناغی 
س������ەرهەڵدانی س������ەرمایەدارییەوە، كە جگە لە توێژێكی كەم 
و دیاریكراو نەبێ بۆ كەس������ی تر نەبوو بەش������داری لە ژیانی 

سیاسەتوانیدا بكەن. 
هابرم������اس وای لێ دەڕوانی: كە س������ەرمایەدارێتی تازەو 
پەرەس������ەندوو، بە هەژموون و باڵادەس������تێتی دەوڵەت بەس������ەر 
بوارەكان������ی ئاب������ووری و ب������وارە جیاجیاكانی ت������ری ژیانەوە 
دەناسرێتەوە، بۆیە كاروباری گش������تی خرابوونە ئەو خانانەی 
كە بۆ هاووڵاتیان نەبوو دەس������تیان تێوە وەرب������دەن، بەڵكو ئەو 
بابەتانە بوون كە جگە لە گرووپی گەش������ەكردووی پس������پۆران 
بە كەس������ی تر ش������رۆڤە نەدەكران)بڕوانە: ئەیان كریب، تیۆری 

كۆمەڵناسی،1999، ل355(
پێشبینیكردنەكەی هابرماس، داكەلان و داڕووخانی فەزای 

دكتۆر شێرزاد نەجار*
تایبەت بۆ گوڵان نووسیوێتی

هابرماس چەمكی 
فەزای گشتی 
بۆرژوازی وا 

خوێندۆتەوە وەك 
ئەوەی فیگۆرێكی 
مێژوویی بێت بە 
واتای چەمكێك 
بێت قابیل بە 
پەرەپێدانی 

مێژوویی 

1ــ3

گش������تی س������ەرمایەدارێتی و كۆمەڵگەی س������ەڵتەنەتخواز و 
بۆرژوازی لە هەردوو مامۆس������تاكەی خۆیەوە كە)ئەدۆرنۆ(
و)هۆركهایم������ەر(ن، ئیقتیباس������ی كردبوو، لەب������ەر ئەوە، وەك 
دەریچەیەك بۆ قەیرانی س������ەرمایەدارێتی، ل������ەم بیردۆزەیەدا 
هابرماس تیش������كە نیگای بیرۆكەكەی خۆی لەسەر فەزای 
گش������تی خستبوەڕوو، هەروەها لەبەر ڕۆشنایی پێوەندییەكان و 
كارلێكەكانی نێوان بنەما ئابوورییەكان و س������تایلە سیاسیەكان 
و دیاردەكانی رۆش������نگەری ب������ۆ بونیادنانەوەی س������ەرخانی 
كۆمەڵگەی������ی، كۆمەڵگ������ەی مۆدێرنەی ش������رۆڤە دەكردەوە، 
وەك س������وژەیەكی مۆڵەق ل������ەم پێوەندییان������ەی دەنواڕی بێ 
ئەوەی بتوانێ خۆی لە ڕوانینی ڕەش������بینانەی ڕەخنەگرانە 
دەربازب������كات، دواجار لە میان������ەی لێكجیاكردنەوەی ئەو دوو 
ئەستێڵكە كۆمەڵایەتیەوە، توانی تێڕوانینێكی گەشبینانە بۆ 
پەرەپێدانی كۆمەڵگەو بیرۆكەی فەزای گشتی پێكبێنێت كە 

بریتین لەم دوو ئەستێڵكە:
*ئەس������تێڵكێ لە ژێر ڕۆش������نایی ئەو فرمانانە كاردەكات 
و دەگ������وزەرێ كە لە ئام������ڕازە عەقڵیەكانەوە س������ەرچاوەیان 

گرتووە..
*ئەس������تێڵكێ گرێبەن������دە ب������ە پێ������وەری عەقڵانیەت������ی 

پێكەوەڕۆیی..
كەوات������ە خۆگرێدانەوە ب������ەم پرۆژە نوێیەوە بە مەبەس������تی 

پێكهاتنێكی عەقڵانییە بۆ كۆمەڵگە..بڕوانە لە:
 F.M.G.Leguizamon،Vom Klassischen zum  
 virtuellen oeffentlichen Raum:Das Konzept der
 Oeffentlichkeit und ihr Wandel im Zeitalter des

)Internet،Diss.Berlin،2009،p.37
لەم پرۆژە عەقڵانیەدا زمان وەك ئامڕازێكە بۆ لێكتێگەیشتن، 
كەواتە لە فەزای گش������تییەوە وەك مەیدانێك بۆ پێكەوەڕۆیی 

لە زمان دەڕوانرێت.
ل������ە ژێر ڕۆش������نایی ئەم ناس������نامەیەدا ب������ۆ بونیادنانی 
پرۆژەیەكی عەقڵانی كۆمەڵگ������ەی مۆدێرنە، هابرماس لە 
ناو زانایانی زانس������تی سیاسەت و زانس������تی كۆمەڵایەتیدا 
بەو فەیلەس������ووفە دەناسرێتەوە كە بنەماكانی فەزای گشتی 
داڕێژتۆت������ەوە، ئەگەر بە پێی ڕاو ئایدیای بورهان غەلیونی 
بیرمەند بێت، بنەچەی بەكارهێنانی سەرەتای زاراوەگەلی) 
بواری گشتی/فەزای گش������تی( دەگەڕێتەوە بۆ ئەمانۆئێل 
كانت ی فەیلەسوف، بەڵام ئەو كەسەی بیردۆزەیەكی ڕوون و 
ئاشكرای بۆ ئەم زاراوانە داڕشتبێتەوە هابرماس بووە، ئەویش 
لە تێزەكەیدا، )بڕوانە: خالید كازم ئەبو دۆح، چەمكی بواری 
گش������تی: ڕەهەندە تی������ۆری و تەتبیقاتیەكانی، لە:گۆڤاری 

ئیزافات، ژمارە:11، بیروت 2011، ل142(
فەزای گشتی ئاماژە دەدات بە:

*كارلێكك������ردن و پێوەندیی������ە ئاڵوگۆڕكراوەكان������ی نێوان 
هاووڵاتیان كە بۆ دیالۆگی نێوانیان بە بناغە دادەنرێت..

* گفتوگۆگش������تییەكان و دیالۆگ كە بە ڕای جەماوەر 
دەزانرێن و لە میانەو لە ڕێی ماسمیدیاكانەوە دەگەنەوە لای 

دەسەڵاتی سیاسی
*ل������ەم وتووێژن������ەدا قاوەخانەكان ڕۆڵێك������ی كارا دەگێڕن 
ئەمەش هۆیەكەی بۆ باكگراوەندی مێژووییان دەگەڕێتەوە، 
چونكە ئەم قاوەخانانە بۆ یەكەمین جار لە س������اڵی 1650 لە 
لەندەن دامەزراون و لەوێدا ئەو گفتوگۆیانە س������از كراون كە 
پێوەندیداربوون بە بەرژەوەندی گشتییەوەو كاریگەری قووڵیان 
هەبوو لەس������ەر دۆزەكانی سیاس������ی و ئابووری) بڕوانە ئەبو 

دۆح، ل143( لە س������ەردەمی گەشەس������ەندنی قاوەخانەكانی 
فەرەنساو ئینگلتەرا لە نێوان ساڵانی 1680 تا 1730 بواری 
كۆمەڵایەتی و سیاس������ی وەك دەزگایەكی كۆمەڵایەتی تازە 
زیاترو پتر برەویان سەند، لە بەراییەكانی ساڵانی سەرەتاكانی 
س������ەدەی هەژدەیەمین������ەوە ژمارەی قاوەخان������ەكان لە لەندەن 
گەیش������تنە 3000 قاوەخان������ە و ژمارەی س������ەردانكارانی بە 

)Habermas،1990،p 92(هەمیشەیی زیادی دەكرد
* س������اڵۆنە كەلتووریی������ەكان لە مەیدانە گش������تیەكان و 
لە ناو فەزای گش������تیدا، بوون������ە گۆڕەپانێكی كاریگەر بۆ 
گفتوگۆكردن������ی نێ������وان پیاوماق������وڵان و بۆرژوازییەكان و 
بیرمەن������دان وەك هابرماس جەختی لێ دەك������ردەوە، كە تێیدا 
ه������زر لە خزمەت������ی حوكمڕانەكان هەڵنەدەس������وڕا بەڵكو هزر 
سەربەس������ت و بیروڕا لە هەموو پاش������كۆبوونێكی ئابوورییانە 

ئازاد بوو)بڕوانە: ئەبودۆح،143، بۆ زانیاری زیاتر(
بەو ش������ێوەیە قاوەخانەو س������اڵۆنە كەلتوورییەكان بۆ خۆیان 
بوونە دامودەزگای فەزای گش������تی، ك������ە تێیاندا ئەدەبیات 
و هونەرو مۆس������یقاش پەرەی س������ەند وەك جۆرێكی تازە لە 
كارلێك������ی كۆمەڵایەت������ی كە ب������ە هۆی وتووێ������ژی نێوان 
تاكەكانەوە گەرم دەبوون، ئەو تاكانەی خۆیان بە هاووڵاتیی 
دەزانی بەڵام لە دەرەوەی دەوڵەت)بەكورتی بەش������ێك نەبوون 
ل������ە دەزگاكانی دەوڵەت( ئەوان وەك هەنگاوێكی لە پێش������تر 
دەس������تیان دەكرد بە وتوێژكردن لەسەر ئەو بابەتانەی كە لای 
خۆیان������ەوە دڵگیر ب������وون، لە بابەتە ئەدەب������ی و هونەرییەكان 
دەدوان و گفتوگۆكان باڵی دەكێشایە ناو بابەتە كۆمەڵایەتی 
و سیاس������یەكانەوە، لە هەموو ئەو گفتوگۆیانەدا بە ش������وێن 
لێكتێگەیش������تنی عەقڵانیدا دەگ������ەڕان، لە چوارچێوەی ئەم 
دیالۆگ و لێكتێگەیشتنە عەقڵانیانەوە هیچ بوارێكیان بۆ 
كۆت و بەندو سنووردانان نەدەهێشتەوە، چونكە بەشداربووانی 
گفتوگۆ خۆیان بە بەشێكی دانەبڕاو دەزانی لە جەماوەرێكی 
بەرفراوانPublikum، كە هەر یەكێك لەو تاكانە بە چەشنێك 
لە چەش������نەكان هەس������تی یان بەرژەوەندی وا دەیخواس������ت 
ئینتیمای بۆ ئازادی یان پەروەردە یان سەربەخۆییی خودی 
و تاكایەتی هەبێ������ت ئەویش بە نوێنەرایەت������ی بەرژەوەندییە 
 )Leguizamon 39(ڕۆحییەكانی كۆمەڵ������ی مرۆڤایەتی

ئەمەش بە گوزارشت لێكردنی هابرماس وا دەگەیەنێت:
ئەو مەس������ەلانەی قابیل بە گفتوگۆكردنن بە شێوەیەكی 
گش������تی مەرج نیی������ە پڕاوپڕی مانای خۆی������ان بن، بەڵكو 
پش������ت دەبەستن بە هاوبەش������ی كردنی بەش������داربووانی، كە 
پێویس������تە دەرفەت بۆ هەمووان بڕەخس������ێت بەش������داری تێدا 

)Habermas،p 98(بكەن
گرنگتری������ن چركەس������اتە سیاس������ییەكان ب������ۆ وەس������ف و 
شرۆڤەكردنی هابرماس دەربارەی پەرەسەندنی فەزای گشتی 
ئەو چركە س������اتانەیە كە جەماوەر لە میانەیانەوە متمانەبەخۆ 
وەدەس������ت دەخات لە پێناوی ئاڕاس������تەكردنی ڕەخنە بەرانبەر 
پەیكەربەند و س������تراكتۆری ڕێكخس������تنی كۆمەڵایەتیانەی 
خ������ۆی، ئەمەش واتە دەوڵەت بڕیار لەس������ەر ئەوە دەدات كە 
جەماوەر خۆی نوێنەری ڕاس������تەقینەو ش������ەرعیی گشتییەو 
بەشێكیش������ە لە داخوازییەكان بۆ دامەزراندنی سیس������تمێكی 
یاسایی و سیاس������ی) Leguizamon،39( لەم پرۆسەیەدا 
هابرماس پێی وایە ئەزموون������ی كەڵەكەبووی ئەو جەماوەرە 
دەستەبژێرە)جەماوەری فەزای تایبەت( دەچێتە ناو چڕایی 

فەزای گشتی سیاسییەوە. 
* سەرۆكی زانكۆی كوردستان- هەولێر

هابرماس 
لەبەر ڕۆشنایی 
پێوەندییەكان و 

كارلێكی نێوان بنەما 
ئابوورییەكان و 

ستایلە سیاسیەكان 
و دیاردەكانی 
رۆشنگەری بۆ 
بونیادنانەوەی 

سەرخانی كۆمەڵگە، 
كۆمەڵگەی مۆدێرنەی 

شرۆڤە دەكردەوە

 بنەچەی 
بەكارهێنانی 

سەرەتای زاراوەگەلی 
)بواری گشتی/فەزای 
گشتی( دەگەڕێتەوە 

بۆ ئەمانۆئێل 
كانت-ی فەیلەسوف، 
بەڵام ئەو كەسەی 
بیردۆزەیەكی ڕوون 
و ئاشكرای بۆ ئەم 

زاراوانە داڕشتبێتەوە 
هابرماس بووە

لەگ������ەڵ بەردەوامبوونی نائارامییەكانی 
س������وریادا، زیاتر لە چەند چاودێریك باس 
لە ئەگەری ئەوە دەكەن كوردستانی سوریا 
ببێتە هەرێمێكی ئۆتۆنۆمی«خۆبەڕێوەبەر« 
بە هەمان ش������ێوەی كوردس������تانی عێراق. 
پێدەچێت هێزە ئەمنیەكانی ڕژێمی سوریا بە 
ڕاددەیەكی گەورە لە هەرێمەكە كشابێتنەوە، 
ناوچەیەكەی������ان جێهێش������ت بۆ ئ������ەوەی بۆ 
یەكەمج������ار كوردەكان خۆی������ان حكومڕانی 
خۆیان بكەن. ئەمە هاوشێوەی ئەو دۆخەیە 
كە ب������ۆ یەكەمجار كوردەكانی عێراق تامی 
ب������ەری ئۆتۆنۆمیان كرد كاتێك لە س������اڵی 
1991دا هێزەكانی سەددام ناچاركران بەرەو 

باشوور بكشێنەوە. 
هەرچۆنێك بێت، جیاوازیەكی بنچینەیی 
هەی������ە. لە س������اڵی 1991دا هاوپەیمانەكان 
بەهۆی ناوچەی دژە فڕینیان س������ەپاند بۆ 
تاوەكو  پاراس������تنی كوردەكانی عێراق. كە 
س������اڵی 2003 لە س������ایەی ئەم ناوچەیەدا 
پارێزران، كە لەو ساڵەدا ئەمەریكا عێراقی 
س������ەددام حوس������ێنی  داگیركرد و ڕژێمی 
ڕوخان������د. دوای ئ������ەم یارمەتیی������ە توانیان 
هاوكاری������ی هێزەكان������ی ئەمەریكا بكەن لە 
كردنەوەی » بەرەی باكوور«ی ش������ەڕەكە، 
پاس������اوێكی بەهێزیان  كوردەكان������ی عێراق 
ئ������ەوەی داوای ئۆتۆنۆمییەكی  هەبوو بۆ 
هاوش������ێوەی ئەو ئۆتۆنۆمییە بكەن كە لە 
ماوەی دوانزە س������اڵی ڕابردوودا هەیانبوو. 
دوای بەرهەڵس������تیی زۆرێك لە عەرەبەكان 
بەرپرس������ەكانی ئەمەریكا)كە  و زۆرێك لە 
حكومەتێكی ناوەندیی بەهێزیان پێ باشتربوو 
بە چەش������نی ئەوەی لە ئەمەریكادا هەیە(، 
لە كۆتاییدا و لە دەستووری عێراقی ساڵی 
2005دا دان بە ئۆتۆنۆمییەكی بەهێزدا نرا 

بۆ كوردەكانی عێراق.
 ب������ە پێچەوان������ەوە، ڕەنگە لە س������وریادا 
هاوش������ێوەی  س������ەربازی  دەس������تێوەردانی 
ئەو دەس������تێوەردانەی لە عێراق������دا بینیمان 
ڕوونەدات، یاخود ئەوەی بەم دواییە لە لیبیا 
بینیمان. حاڵی حازر وڵاتانی ناتۆ ئارەزووی 
ئەنجامدانی ئەركێكی لەم شێوەیەیان نییە، 
بە تایبەتی كە زەمانەتێكی كەم هەیە بەوەی 
حكومەتێك دۆس������ت ب������ە ڕۆژئاوا لە دوای 
ئەسەد بێتەئاراوە. هەروەها ڕووسیا و چین و 
ئێران پشتیوانیی ڕژێمی ئەسەد دەكەن و بە 
توندی بەرهەڵستیی دەستێوەردانی ڕۆژئاوا 

  
مانگی جارێك 

تایبەت بە گوڵان دەینووسێت
  

دەیڤید رۆمانۆ*

كوردستانی سوریا دەرفەتی 
ئەوەی لەبەردەمدایە 

لە ئۆتۆنۆمی ئەمری واقیع 
زیاتر بەدەست بێنێت

دەبێتە پێشینەیەكی یاسایی كە خزمەتێكی 
باش ب������ە كوردەكانی س������وریا دەكات، ئیتر 
گرنگ نییە شەڕەكە لە بەشەكانی دیكەی 
وڵاتەكە چ������ۆن دەكەوێتەوە. ئەگەر ڕژێمی 
ئەس������ەدیش بە هەزار حاڵ دەسەڵاتی خۆی 
بپارێزێت و كوردستانی سوریاش بە ئارامی 
بمێنێتەوە و بە ڕەس������می لە ژێر حكومڕانی 
ڕژێمەكەدا بێت، ئەگەرچی حكومڕانییەكی 
لەرزۆكیش بێت، ئەوا دیمەش������ق پاڵنەرێكی 
كەمی دەبێ������ت بۆ ئەوەی ئەو س������ەرچاوە 
كەمەی ماویەتی بەفێڕوی بدات بۆ ئەوەی 
ئ������ەو ئۆتۆنۆمییە لە كوردەكان زەوت بكات 

كە پێشتر دانی پێداناوە. 
نیش������تنەوەی تەپ و تۆزی ش������ەڕەكە 
كاتی دەوێت ولەو كاتەشدا ئەسەد نایەوێت 
تووشی سەرئێش������ەی زیاتر بێت. ئەو كاتە 
ئۆتۆنۆمییەك������ی كوردی لە ژێر س������ایەی 
حكومڕانی دیمەشقدا دێتەئاراوە، ئەگەرچی 

دیمەشق بە نابەدڵیش ئەم كارە دەكات. 
لەلایەكی دیكەوە ئەگەر شۆڕش������گێڕان 
س������ەركەوتووانە دەس������ەڵاتی عەلەوی������ەكان 
بڕوخێنن، ئەوا دووچاری زەحمەتی دەبنەوە 
لە هێنانەوەی پاس������او بۆ هەڵوەشاندنەوەی 
ئۆتۆنۆمیی كوردستان كە بە فەرمی دانی 
پێدانرابێت. لەبەر ئەوەی ڕژێمی نوێ نایەوێت 
كەمتر دیموكراسی دەركەوێت بە بەراورد بە 
ڕژێمی پێشوو. هەروەها ئەگەری ئەوە هەیە 
ڕژێمی نوێ ڕووبەڕوی قەیرانێكی جیددی 
نەبوونی س������ەرچاوەكان بێت������ەوە، ئەگەر وا 
ئۆتۆنۆمی  كوردس������تانی  ك������ە  دەركەوێت 
س������وریا بە بێ شەڕ وەك بەشێك لە وڵاتەكە 
دەمێنێتەوە، ئ������ەوا ڕەنگە بڕیاری ئەوە بدەن 

كە دۆخەكە وەك خۆی جێبهێڵرێت. 
هەروەها ئەگەری س������ێیەم هەیە لەبەردەم 
كوردس������تانی ئۆتۆنۆمی������ی دان پێدانراو لە 
س������وریا: ئەگەر ش������ەڕە ناوخۆییەكە زیاتر 
ئۆتۆنۆمیی  دەكرێت  ئەوا  درێژەبكێش������ێت، 
ك������وردەكان ببێتە مۆدێلێ������ك بۆ چۆنییەتی 
كۆتای������ی هێنان ب������ەو ناكۆكیی������ە. ئەگەر 
س������وننەكانی س������ووریا ببین������ن دیمەش������ق 
دەستێوەردان لە ئۆتۆنۆمی كوردەكان ناكات 
و دیمەش������قیش بەو ش������ێوەیە ل������ەو هەرێمە 
ئۆتۆنۆم������ی بڕوانێ������ت ك������ە كاروبارەكانی 
خ������ۆی بەڕێوەدەب������ات و وەك بەش������ێك لە 
وڵاتەكە دەمێنێتەوە و گیروگرفت درووست 
ناكات بۆ ڕژێمەك������ە، ئەوا ڕەنگە ئەوانیش 

دەكەن. ئەگەر كوردس������تانێكی ئۆتۆنۆمی 
لە سوریا دروس������ت بێت، ئەوا لە دۆخێكی 
جیاوازت������ر ل������ە دۆخی كوردەكان������ی عێراق 
دێتەئاراوە.ئەو ناس������ەقامگیرییەی لە بەشە 
عەرەبیەكەی وڵاتەك������ەدا هەیە كپدەبێتەوە. 
كەس������ێكیش باڵادەس������ت دەبێ������ت. ئیتر یان 
شۆڕشگێران ڕژێمەكەی ئەسەد بە چەشنێك 
شەكەت دەكەن كە هەوڵی هێنانەدی ئاشتی 
بدات، یاخود وردە وردە ڕژێمەكە كۆنتڕۆڵی 
یەك لە دوای یەكی ش������ارۆچكە تەختكراو 
و وێرانكراوەكانی عەرەبە سوننەكان دەكات. 
س������یناریۆی یەكەم پاكۆكردنی حساباتێكی 
توندوتیژ و پڕ لە پش������ێوی لەگەڵ خۆیدا 
دەهێنێت، لەگەڵ ململانێی دەسەڵات كاتێك 
س������ەركردە نوێیەكان لە س������وریا دەردەكەون. 
س������یناریۆی دووەم دڵڕەق������ی و توندوتیژی 
بەردەوام لە خۆدەگرێ������ت لەلایەن هێزەكانی 

حكومەتەوە. 
هەرچۆنێ������ك بێ������ت، ئەگ������ەر هەریەكێك 
لەم س������یناریۆیانە لە كوردستانی سوریادا 
بێنەئاراوە، ئەوا لە كۆتاییدا ئەو ئەگەرانەی 
تەواو  س������وریادان  كوردەكان������ی  لەب������ەردەم 
مەترسیدارن. ئەگەر سەركردە عەرەبە سوننە 
نوێی������ەكان حكومڕان������ی وڵاتەكە بكەن، لە 
كاتی سەركەوتنیاندا، ئەوا چاو دەبڕنە ناوچە 
كوردییەكەی س������وریا. چونكە چەسپاندنی 
دەسەڵات بەسەر ئەم ناوچەیەدا دەبێتە یەكێك 
لە ئەولەویەتە باڵاكانیان لە دوای ڕووخانی 
ئەسەدەوە. بە هەمان شێوە، ئەگەر هێزەكانی 
ئەوا  بارودۆخەكە بكەن،  ئەسەد كۆنتڕۆڵی 
هەرزوو چاو لە قامیشلۆ، جەزیرە و ناوچە 

كوردییەكانی دیكە دەبڕن. 
ڕوونی  ڕێگاچارەیەكی  خۆش������بەختانە، 
دیكە هەیە. ئەگەر كوردەكانی سوریا بتوانن 
قەناعەت بە ڕژێمی ئەسەد بكەن بۆ ئەوەی 
بە زوویی دان بە ئۆتۆنۆمی بۆ كوردەكاندا 
بنێت لە چوارچێوەی س������وریادا، ئەوا ئەمە 

ڕێگاچارەیەك بۆ خۆیان بدۆزنەوە. 
دەكرێت دیمەش������ق ئۆتۆنۆمی بدات بەو 
ناوچانەی ب������ە ڕاددەیەكی گەورە ناوچەی 
ناوچەی دروز  عەرەبی س������وننەن، لەگەڵ 
مەس������یحی و عەلەوییەكان. ب������ەڵام لەبەر 
ئەوەی هەموو ئ������ەم ناوچانە تێكەڵن، ئەوا 
بنەمای  لەس������ەر  ئۆتۆنۆمییەكە  ڕەنگ������ە 
بێت، لەگەڵ هەندێ  پارێزگاكان  سنووری 
دەستكاریكردن لەو سنوورانەدا، ئەمە ئەگەر 
سەر بگرێت. هەر ناوچەیەك هێزی بەرگری 
خۆی دەبێت) بە تایبەتی كوردستانی عێراق 
پێشەكییەكی باشە لەم ڕووەوە، لەبەر ئەوەی 
شۆڕشگێڕەكان متمانە بە دیمەشق ناكەن بۆ 
ئەوەی چەكەكانی خۆیانیان بەدەستەوە بدەن( 
و دیمەش������قیش س������وپای خۆی دەهێڵێتەوە. 
ئەگەرچی هەرگیز ئەس������ەد ڕازی نەبووە 
هەڵبژاردن بكرێت لەب������ەر ئەوەی دڵنیابووە 
ل������ە دۆڕانی، ئەوا دەكرێت ئەم دابەش بوونە 
بەلای كەمەوە ببێتەهۆكارێك بۆ ئەوەی لە 

كۆتاییدا دۆخەكە بەردەوام بێت. 
بە دڵنیاییەوە م������ن گومانم هەیە لەوەی 
دوایین س������یناریۆ ڕووبدات یان سەركەوتوو 
بێ������ت. بەلەبەرچاوگرتنی ئ������ەوەی لەم دوو 
س������اڵەی دواییدا لە س������وریا ڕوویدا، ئەوا 
پێدەچێت هیچ لایەك بیرۆكەی باش������ی لا 
نەمابێت، ئەگەر ئەمە حاڵەكە بێت، ڕەنگە 
كات������ی ئەوە هاتبێ������ت خەیاڵم������ان فراوانتر 

بكەین. 

* ئوستادی سیاسەتەكانی رۆژهەڵاتی 
ناوەڕاست لە زانكۆی میزوری

ئەگەر شۆڕشگێڕان 
سەركەوتووانە دەسەڵاتی 
عەلەویەكان بڕوخێنن، 

ئەوا دووچاری زەحمەتی 
دەبنەوە لە هێنانەوەی 
پاساو بۆ هەڵوەشاندنەوەی 
ئۆتۆنۆمیی كوردستان كە 
بە فەرمی دانی پێدانرابێت

دەكرێت دیمەشق ئۆتۆنۆمی 
بدات بەو ناوچانەی بە 

ڕاددەیەكی گەورە ناوچەی 
عەرەبی سوننەن، لەگەڵ 
ناوچەی دروز مەسیحی 
و عەلەوییەكان. بەڵام 

لەبەر ئەوەی هەموو ئەم 
ناوچانە تێكەڵن، ئەوا 
ڕەنگە ئۆتۆنۆمییەكە 
لەسەر بنەمای سنووری 
پارێزگاكان بێت، لەگەڵ 

هەندێ دەستكاریكردن لەو 
سنوورانەدا

ئەو ئاگربەستەی لە ڕۆژانی جەژن ڕاگەیەنرابوو، 
ڕژێمی ئەس������ەد پێوەی پابەند نەبوو، لەبەرامبەردا 
هەڵوێستێكی  نێودەوڵەتی  ئەمجارەش كۆمەڵگەی 
ئەوتۆی نەب������وو، ئەمەش مانای ئەوەیە لەس������ەر 
نێودەوڵەتی بۆچوونەكان بە ئاراستەیەك  ئاس������تی 
لێكجی������اوازن ناتوانن هیچ هەڵوێس������تێكی جددی 
لەهەمب������ەر ڕژێم������ی ئەس������ەد وەربگیرێ������ت، ئەم 
حاڵەتە لەس������ەر وەرەقەی جنیفیش بۆ دامەزراندنی 
دەسەڵاتێك بۆ قۆناخی ئینتیقالی ڕەنگیداوەتەوە و 
ڕوس������یا بە ئاشكرا بانگێشە بۆ ئەوە دەكات ئەگەر 

ڕۆژئاوا هەڵوێستی سەبارەت بە ئەسەد نەگۆڕێت، 
واتە ڕازی نەبێت بەمانەوەی ئەسەد و ڕژێمەكەی 
ل������ە قۆناخی ئینتیقالیدا، ئ������ەوا گۆمی خوێن لە 
س������وریا هەر بەردەوام دەبێت، ئەمەش ڕاش������كاوانە 
مانای ئەوەیە ئێس������تا گەلی س������وریا لەم پرسەدا 
بۆتە مەسەلەیەكی لاوەكی و مەسەلەی سەرەكی 
مانەوەی ئەس������ەد و ڕژێمەكەیەتی، سەبارەت بەم 
جی������اوازی نێوان هەڵوێس������تەكان پرس������یارمان لە 
پرۆفیس������ۆر كریس������تۆفەر فلیپس تۆژەری باڵا لە 
ئامۆژگای چاتام هاوس������ی بەریتانی و پس������پۆر 

لەسەر پرس������ی س������وریا كرد، لەوەڵامدا بەمجۆرە 
بۆ گوڵان هاتە ئاخاوت������ن و وتی: )زۆر زەحمەتە 
بتوانی������ن ئ������ەوە دی������اری بكەین هەت������ا كەی ئەم 
جیاوازییە لەبۆچوونە نێودەوڵەتیەكاندا بوونی دەبێت 
و هەتاكەی ئاوا دەستەوەس������تان دەبن سەبارەت بە 
كێشەی سوریا، بێگومان ئەوەی ئێوە دەسنیشانتان 
كردووە ڕاستە و هەڵوێستی كۆمەڵگەی نێودەوڵەتی 
هۆكارێكی س������ەرەكی بەردەوام بوونی توندوتیژیە 
لەس������وریادا، هەردوولای هاوكێشەكە، لایەنگرانی 
ڕژێمەكەی ئەس������ەد ب������ە س������ەركردایەتی ئێران و 

جیــــــاوازی هەڵـــــوێستی كۆمەڵگەی نێودەوڵــەتی     دەستی ڕژێمی ئەسەدی بۆ كۆمەڵكوژی واڵا كردووە

پابەندبكات بە دابینكردنی پش������تیوانی سەربازیەوە 
بۆ ئەوەی هاوكێشەكە بەلایەكدا بشكێتەوە، نە هێزە 
ڕۆژئاوایی������ەكان ئامادەن هەڵمەتی س������ەربازی دژ 
بە ئەس������ەد بكەن و نە ئێران و ڕوس������یاش ئامادەن 
س������وپای خۆیان بنێرن بۆ تێكشكاندنی یاخیبووان، 
كەواتە ئەگەری ئەوە هەیە هەردوولا بۆ ماوەیەكی 
دوورودرێژ بەردەوامبن لەشەڕكردن لەگەڵ یەكتردا، 
لەگەڵ بوونی هەمان ئاس������تی توندوتیژی دژی 
مەدەنیی������ەكان، ك������ە هیچ لایەكیش بە ڕاس������تی 
سەركەوتن بەدەس������ت نەهێنێت و هیچ لایەكیشیان 

ئەوەندە پش������تیوانی نێودەوڵەتیان نییە بۆ ئەوەی بە 
شێوەیەكی یەكلاكەرەوە شكست بە لایەنی بەرامبەر 
بهێنن. ئ������ەوەی پەیوەندی بە وەرەق������ەی جنێفەوە 
هەبێت، ئەوا ئەمە پەیوەس������تە بە نێودەوڵەتیكردنی 
ناكۆكیەوە، كە موعارەزەی س������وری سەرسەختانە 
مانەوەی بەشار ئەس������ەد لە دەسەڵاتدا لە ماوەی 
ئینیتقالی������دا ڕەتدەكاتەوە، لەبەر ئ������ەوەی پێیانوایە 
گ������وڕ و تینیان هەیە و پێیانوایە ئەتوانن ڕژێمەكە 
ببەزێنن، هۆكاری ئەم هەڵوێس������تە سەختەش������یان 

ئەوەیە پشتیوانییەكی زارەكی زۆریان هەیە 

ڕوسیا تەواو پشتگیری ئەسەد دەكەن و نایانەوێت 
لە دەس������ەڵات دووربخرێت������ەوە و یەكێك لە هۆكارە 
سەرەكیەكانی ئەم هەڵوێستەشیان ئەوەیە پێیانوانییە 
بەدیلەك������ەی ئەس������ەد بەدیلێك������ی واقیعی بێت و 
پێیانوایە موعارەزە ئەوەندە دابەش بووە كە ناكرێت 
سوریا بە یەگكرتوویی بهێڵنەوە. لەلایەكی دیكەوە 
سەركردەكانی ڕۆژئاوا، یەكێتی ئەوروپا و ئەمریكا 
و هاوپەیمانە ئیقلمیەكانیان، توركیا و س������عودیە و 
قەتەر نایانەوێت بەش������ار لە دەسەڵاتدا بمێنێتەوە و 
لە ڕاس������تیدا هیچ لایەنێكی������ش ئامادەنییە خۆی 

جیــــــاوازی هەڵـــــوێستی كۆمەڵگەی نێودەوڵــەتی     دەستی ڕژێمی ئەسەدی بۆ كۆمەڵكوژی واڵا كردووە

بەڵام كێشەكە  نێودەوڵەتیەوە،  لەلایەن كۆمەڵگەی 
ئەوەیە ئەو پش������تیوانییە زارەكیە هاوشان نەبووە بە 
پشتگیری سەربازی، لەبەر ئەوە لەلایەك پێیانوایە 
بەرەو س������ەركەوتن دەڕۆن، لەلایەكی دیكەش������ەوە 
پشتیوانی سەربازی پێویستیان نییە بۆ ئەنجامدانی 
ئەم كارە، ئەمەش ڕۆڵی هەیە لەو چەقبەستوویەی 
هاتۆتە ئ������اراوە. لە هەمانكاتدا ئەگەر هەوڵبدرێت 
ئۆپۆزس������یۆنیش پڕچەك بكرێ������ت چەكداركردنی 
ئۆپۆزس������یۆنیش نابێتەهۆی ڕووخاندنی ڕژێمەكە، 
لەبەر ئەوەی تا ئێس������تا ڕژێمەكە هێزی ئاسمانی 
هەیە و ئەگەری ئەوە نییە شتێك-چەكێك- بدەن بە 
ببێتەهۆی گۆڕینی هاوكێشەكە،  ئۆپۆزسیۆن كە 
بەڵام ئەمریكا بانگەشەی ئەوەی كردوە كە نایەوێت 
دەس������تێوەردان بكات لەم دۆخ������ەدا، لەبەر ئەوەی 
بەرژەوەندی نیی������ە، چونكە دوای ئەوەی لە لیبیا 
ڕوویدا ئۆباما دەیەوێت وەك سەرۆكێك باس بكرێت 
كە ش������ەڕی لە ڕۆژهەڵاتی ناوەڕاس������تدا كۆتایی 
پێهێناوە نەك ش������ەڕی هەڵگیرساندبێت، لەبەر ئەوە 
تەواو ڕوونە ك������ە ئەمریكا بەرژەوەن������دی نییە لە 
دەس������تێوەردانی ڕاس������تەوخۆ، ئەوەی پێوەندی بە 
نەتەوە یەكگرتووەكانەوە هەبێت، ئەوا بە دڵنیاییەوە 
نێودەوڵەتی  ش������ەرعیەتی  مەس������ەلەكە  دەیانەوێت 
هەبێت، بەڵام ڕوسیا و چین سەرسەختانە پشتیوانی 
ڕژێمی سوریا دەكەن، كەواتە نەتەوەیەكگرتووەكان 
بە ڕێگایەكی داخراو گەیش������تووە و هیچ ش������تێك 
تێناپەڕێت، چونكە  ئاس������ایش  ئەنجوومەن������ی  لە 
ڕوسیا و چین ڕێگری لێدەكەن، لەبەر ئەوە ئەگەر 
ئەمریكا و هاوپەیمانەكانی دەیانەوێت شتێك بكەن، 
ئەوا دەبێت هاوپەیمان������ی ئارەزومەندانە پێكبهێنن، 
ئەمەش هەمان ئەو حاڵەتە دووبارە دەكاتەوە كە لە 

2003 لە عێراق ڕوویدا((.
هەر س������ەبارەت بەوەرەقەی جنیف ڕای پرۆفیسۆر 
نەدی������م ش������ەهادی بەڕێوەب������ەری پرۆگرامەكانی 
ڕۆژهەڵاتی ناوەڕاس������ت لە ئام������ۆژگای چاتام 
هاوس وەرگ������رت، ئەویش بەمجۆرە ڕای خۆی بۆ 
گ������وڵان دەربڕی و وت������ی: )وەرەقەی جنێف ڕوون 

نیی������ە لەم ڕووەوە، بەڵكو تەمومژاویە، بەڵام نەتەوە 
یەكگرتووەكان بەو ش������ێوەیە تەفسیری كرد، ئەوەی 
هەوڵ������ی بۆ دەدەن ئەوەیە گفتوگۆ لە نێوان ڕژێم و 
موعارەزەدا بكرێت، ك������ە گفتوگۆ لە خۆدەگرێت 
پێش ئەوەی گەرەنتی ئەوە بكرێت ئەس������ەد بڕوات، 
م������ن پێموانیی������ە ئەمە ش������تێكی مومكین بێت و 
ئەمەش چارەنووسی شكست دەبێت، چونكە باوەڕم 
وانییە موعارەزە ئەمە قبوڵ بكات و لە ڕاس������تیدا 
متمانەش بە پرۆسەكە ناكرێت. جیاوازی نێوان ئەم 
دوو هەڵوێس������تە و ئەم چەقبەستوییە كارەساتە بۆ 
خەڵكی س������وریا و ئەگەر بارودۆخەكە بەم شێوەیە 
بەردەوام بێت، ئ������ەوا باجێكی گران دەدرێت و من 
باوەڕم وای������ە ئەنجامدانی گفتوگۆ كە ڕازیبوونی 
تێدا بێت بە مانەوەی ئەسەد لە دەسەڵاتدا شتێكی 
مەحاڵ������ە و ئەمە چارەنووس������ی شكس������ت دەبێت 
و ئەم������ە تەنیا بە فێڕۆدان������ی كات دەبێت ئەگەر 

نیی������ە بە چەش������نی لیبیا بۆ ئەوەی بە ئاس������انی 
ناوچەی دژەفڕین بس������ەپێنرێت، هەروەها وڵاتێكی 
هەژارە، واتە دەستكەوتی دارایی نییە لەم وڵاتەدا 
لە ش������ێوەی ئەنجامدانی گرێبەس������تدا، لەلایەكی 
دیكەوە سوریا ترسێكی زۆری هەبوو لە ئیسرائیل 
و قەڵغانێكی مووش������ەكی پێشكەوتووی هەیە كە 
لەبەرامبەر  ب������كات  ئەتوانێت بەرگ������ری لەخۆی 
هێرشەكاندا، لەبەر ئەوە ئەگەر سوپا و فڕۆكە بەكار 
بهێنرێت لەم قەیرانەدا، ئەوا ئەگەری زۆرە بخرێنە 
خوارەوە و ڕای گشتی ئەمریكاش نایانەوێت لەوە 
زیاتر خەڵكی خۆیان لە ڕۆژهەڵاتی ناوەڕاستدا لە 
دەست بدەن و تەنانەت ئەگەر تەنیا هێزی ئاسمانی 
بەكاربهێنن، ئ������ەوا ئەگەری كەوتن������ە خوارەوەیان 
هەیە، ئەم هاوینە دوو فڕۆكەوانی توركیا كوژران 
كاتێك فڕۆكەكانیان لەلایەن سوریا خرانە خوارەوە، 
كەواتە موش������ەكی بەرگری پێشكەوتوویان هەیە و 

كۆمەڵگەی نێودەوڵەتی ئەمە قبوڵ بكات، و ئەم 
جۆرە گفتوگۆیەش سەرناكێش������ێت بۆ ئەنجامێكی 
خوازراو لە س������وریادا، بەڵكو دەبێت گفتوگۆیەك 
بێت مانەوەی بەش������ار ئەسەد لە خۆنەگرێت، واتە 
پێویس������تە بە ئامانجی س������وریایەكی نوێ بێت و 
بە سازش������كردن نەبێت بۆ ڕژێمەكە. بۆیە دیس������ان 
دووبارەی دەكەمەوە ئەگەر بارودۆخەكە وەك خۆی 
جێبهێڵرێت ئەوا باجێكی گران دەدەین، واتە باجی 
دەستێوەرنەدان و نەبوونی سیاسەتێك بۆ پاراستنی 
خەڵك������ی س������وریا، یاخود بۆ ڕێگەن������ەدان لەوەی 
بەرگ������ری لە خۆیان بك������ەن، زۆر زیاترە لە باجی 
دەستێوەردان، ئەمەش دەبێتەهۆی ئەوەی دۆخەكە 
زیاتر خراپ بێ������ت و دەبێتەهۆی ئەوەی قۆناغی 
ئینتیقال������ی زیاتر دژوار بێت. من بەدیلێك نابینم و 
دەبێت چارەس������ەرەكە لە كۆمەڵگەی نێودەوڵەتیەوە 
بێت، ئیت������ر بە هاوكاری ڕوس������یا بێت یان بە بێ 
ڕوس������یا، و لە ڕاستیدا پێویستە ڕوس������یا دووبارە 
حس������اباتی بەرژەوەندیەكانی بكات، لەبەر ئەوەی 
بەرژەوەندی ڕوسیا لەوەدایە پێوەندی باشی لەگەڵ 
تێكڕای جیهانی عەرەبیدا هەبێت و پێوەندی باشی 
هەبێت لە ئاییندەدا لەگەڵ س������وریا، ئەگەرنا من 
بەدیلێك بۆ دەستێوەردانی نێودەوڵەتی بەدی ناكەم 

بۆ پاراستنی خەڵكی سوریا((. 
ئاڵۆزبوونی بارودۆخەكە

لەبەرژەوەندی ئۆپۆزسیۆنی سوریا نییە
هی������لاری كلینتۆنی وەزی������ری دەرەوەی ئەمریكا 
هەفتەی ڕابردوو پەیامێكی ئاراستەی ئۆپۆزسیۆنی 
س������وریا كرد بەوەی ڕێگەنەدەن تون������دڕۆكان بێنە 
ناو گۆڕەپانەكە و شۆڕش������ەكەی س������وریا بفڕێنن، 
ئەمەش مانای ئەوەیە بارودۆخی ئێس������تای سوریا 
نەبوونی پش������تیوانی نێودەوڵەت������ی بۆ پەلەكردن لە 
ڕووخانی ڕژێمی ئەس������ەد، بۆتە هۆكاری ئەوەی 
كە بۆشایی دروست بێت و هێزی دیكە بخزێنە ناو 
ئۆپۆزس������یۆن لەو ئاڵۆزیەدا هەوڵبدەن بارودۆخەكە 
بۆخۆیان بقۆزنەوە، سەبارەت بەم لایەنە پرۆفیسۆر 
كریس������تۆفەر فلیپس لە درێژەی لێدوانەكەیان بۆ 

هەڵوێستی كۆمەڵگەی 
نێودەوڵەتی هۆكارێكی 

سەرەكی بەردەوام 
بوونی توندوتیژیە 

لەسوریادا

كریستۆفەر فلیپس بۆ گوڵان:

گوڵان بەمجۆرە لەسەر ئەم پرسە هەڵوەستەی كرد 
و وتی: )ئەمە مای������ەی نیگەرانییەكی گەورەیە، 
زۆرج������ار لە كاتی بوونی ئەم ج������ۆرە ناكۆكیانەدا 
بارودۆخەكە لەلایەن توندڕۆكانەوە قۆس������تراوەتەوە- 
ئەمەمان لە بۆس������نیا و جەزائیر بینی- كە تاوەكو 
زیات������ر درێژەبكێش������ێت، ئەوا زیات������ر ڕادیكاڵەكان 
ڕادەكێش������ێ. ئەمە بەهۆی قەب������ارەی توندوتیژی 
س������وریاوە ڕوویداوە، لەبەر ئ������ەوەی كاتێك خەڵكی 
دەكوژرێن، ئەوا مەیلیان بۆلای توندڕەوەكان دەچێت 
لەم چارەسەرەدا، هەروەها ئەمە پێوەندی بە لایەنی 
نێودەوڵەتیەوە هەیە، بە تایبەتی كە ڕاپۆرتەكان باس 
لەوە دەكەن قەتەر چەكی قورس بۆ سەلەفیەكان و 
گروپە ئیسلامیە ڕادیكاڵەكان دەنێرێت، ئەمەش بە 
مانای ژمارەیەكی زۆری ش������ەڕەكەرە ئیسلامی و 
سەلەفیەكان دێت، واتە ژمارەی ئەوان زیاتر دەبێت 
لە نێو موعارەزەی چەكداردا. بە ڕاشكاوی دەیڵێم 
زەحمەتیەك������ە ئەوەیە كە تاكە هێ������زی نێودەوڵەتی 
بتوانێ������ت ڕێگری لەمە ب������كات، ڕۆژئاوایە و بە 
تایبەتی ئەمریكا، كە ئامادەنین هێزی س������ەربازی 
پێویس������ت بۆ ڕێگرتنی لە ڕوودانی ئەمە تەرخان 
بكەن، بە چەش������نی ئ������ەوەی لە لیبی������ا كردیان، 
بەوپەڕی ڕاش������كاوی دەیڵێم ئەگەر ئەمریكا ئەمە 
ب������كات، ئەوا باجێكی زۆر دەدات لە ڕووی مادی 
و گیانیی������ەوە، و ئەمریكاش پێ������ی وانییە گیانی 
سوریەكان ئەوەندە بەهادار بێت بۆ ئەوەی ئامادەبێت 
ئ������ەم كارە بكات.. هەروەها ناتوانن ئەوەی لە لیبیا 
كردیان لەس������وریا دووبارەی بكەنەوە یان ناوچەی 
دژە فڕین دابمەزرێنن لەبەر ئەوەی كاتێك قەیرانی 
لیبیا ڕوویدا، ئەتوانرا ئەم كارە بكرێت، لەبەر ئەوەی 
وڵاتێكی بچوك بوو و تەنیا شەش ملیۆن خەڵكی 
هەبوو، ل������ە هەمان كاتدا سیس������تمێكی بەرگری 
زۆر لاوازی هەب������وو، لەبەر ئ������ەوەی بە دڵنیاییەوە 
وڵاتێك������ی زۆر دەوڵەمەند بوو ك������ە نەوتی هەبوو، 
واتە پاڵنەری ئابووری هەبوو بۆ ئەنجامدانی ئەو 
كارە، بەڵام سوریا هەل و مەرجێكی زۆر جیاوازی 
هەیە، وڵاتێك������ی زۆر گەورەترە و وڵاتێكی بیابان 

نیی������ە لەم ڕووەوە، بەڵكو تەمومژاویە، بەڵام نەتەوە 
یەكگرتووەكان بەو ش������ێوەیە تەفسیری كرد، ئەوەی 
هەوڵ������ی بۆ دەدەن ئەوەیە گفتوگۆ لە نێوان ڕژێم و 
موعارەزەدا بكرێت، ك������ە گفتوگۆ لە خۆدەگرێت 
پێش ئەوەی گەرەنتی ئەوە بكرێت ئەس������ەد بڕوات، 
م������ن پێموانیی������ە ئەمە ش������تێكی مومكین بێت و 
ئەمەش چارەنووسی شكست دەبێت، چونكە باوەڕم 
وانییە موعارەزە ئەمە قبوڵ بكات و لە ڕاس������تیدا 
متمانەش بە پرۆسەكە ناكرێت. جیاوازی نێوان ئەم 
دوو هەڵوێس������تە و ئەم چەقبەستوییە كارەساتە بۆ 
خەڵكی س������وریا و ئەگەر بارودۆخەكە بەم شێوەیە 
بەردەوام بێت، ئ������ەوا باجێكی گران دەدرێت و من 
باوەڕم وای������ە ئەنجامدانی گفتوگۆ كە ڕازیبوونی 
تێدا بێت بە مانەوەی ئەسەد لە دەسەڵاتدا شتێكی 
مەحاڵ������ە و ئەمە چارەنووس������ی شكس������ت دەبێت 
و ئەم������ە تەنیا بە فێڕۆدان������ی كات دەبێت ئەگەر 

نیی������ە بە چەش������نی لیبیا بۆ ئەوەی بە ئاس������انی 
ناوچەی دژەفڕین بس������ەپێنرێت، هەروەها وڵاتێكی 
هەژارە، واتە دەستكەوتی دارایی نییە لەم وڵاتەدا 
لە ش������ێوەی ئەنجامدانی گرێبەس������تدا، لەلایەكی 
دیكەوە سوریا ترسێكی زۆری هەبوو لە ئیسرائیل 
و قەڵغانێكی مووش������ەكی پێشكەوتووی هەیە كە 
لەبەرامبەر  ب������كات  ئەتوانێت بەرگ������ری لەخۆی 
هێرشەكاندا، لەبەر ئەوە ئەگەر سوپا و فڕۆكە بەكار 
بهێنرێت لەم قەیرانەدا، ئەوا ئەگەری زۆرە بخرێنە 
خوارەوە و ڕای گشتی ئەمریكاش نایانەوێت لەوە 
زیاتر خەڵكی خۆیان لە ڕۆژهەڵاتی ناوەڕاستدا لە 
دەست بدەن و تەنانەت ئەگەر تەنیا هێزی ئاسمانی 
بەكاربهێنن، ئ������ەوا ئەگەری كەوتن������ە خوارەوەیان 
هەیە، ئەم هاوینە دوو فڕۆكەوانی توركیا كوژران 
كاتێك فڕۆكەكانیان لەلایەن سوریا خرانە خوارەوە، 
كەواتە موش������ەكی بەرگری پێشكەوتوویان هەیە و 

ئەگەری ئەوە هەیە فڕۆك������ەی ئەمریكی بخەنە 
خوارەوە و ڕای گش������تی ئەمریكا نایەویت چیتر 
خەڵك������ی وڵاتەكەیان لە ڕۆژهەڵاتی ناوەڕاس������تدا 

لەدەست بدەن((.
پرۆفیسۆر نەدیم شەهادی ئەم مەسەلەیە بەوجۆرە 
دەبینێت ئەگەر دەستێوەردانی نێودەوڵەتی نەكرێت، 
ئەوا باجی دەستێوەرنەدان زۆر گەورەتر دەبێت، لەبەر 
ئەوەی بارودۆخە زیاتر ئاڵۆز دەبێت و دەرهاویشتەی 
زیاتری لێدەكەوێتەوە، سەبارەت بەم لایەنە بەمجۆرە 
ب������ۆ گوڵان هات������ە ئاخاوتن: )پێموای������ە پەنجەتان 
خس������تە سەر كێش������ەكە، كێش������ەكە لەم ڕژێمەدایە 
و ل������ە نەبوونی سیاس������ەتێكی گونج������اوە لەلایەن 
ئەمریكاوە، ئەمە سیاس������ەتێكی زۆر كورتبینانەیە 
و لەس������ەر بنەمای گریمانەی هەڵ������ە بنیاتنراوە و 
ئەنجامەكەش كوش������تاری زیاتر دەبێت لە سوریا. 
ئەم������ە پەیامەكەیە، پەیامەكەی ئەوەیە تۆپەكە لە 
ساحەی كۆمەڵگەی نێودەوڵەتیە، چارەسەرەكە لە 
ناو سوریادا نییە، واتە چارەسەرێكی سوری نییە و 
دەبێت ئەم چارەسەرە لە كۆمەڵگەی نێودەوڵەتیەوە 
بێت. پێویس������تە هێزێكی نێودەوڵەتی بوونی هەبێت 
كە خەڵكی س������وریا بپارێزێ������ت و ڕژێمەكە ناچار 
بكات دەس������ت لە دەسەڵات بەربدات، زۆر باشترە و 
تێچوونێكی زۆر كەمتر لە خۆدەگرێت، بە بەراورد 
بەوەی ڕێگە بدرێت ش������ەڕە ناوخۆییەكە لە سوریا 
ب������ەردەوام بێت و بۆش������اییەك دروس������ت بكرێت كە 
ناوچەكە ڕابكێشێت.  لە سەرتاسەری  توندڕەوەكان 
بە كورتی و بە پوختی باجی دەس������تێوەرنەدان زۆر 
زیاترە لە باجی دەس������تێوەردان. هەربۆیە كێش������ەكە 
لە ئەمریكادایە، كێش������ەكە لە ئیدارەی ئۆبامادایە 
ك������ە بڕیارێكی جێگیر و كۆتایی ن������ەداوە، یاخود 
سیاس������ەتێكی جێگیر و كۆتای������ی نەبووە، چونكە 
ئەمریكا سیاس������ەتێكی جێگیری هەبێت،  ئەگەر 
ئ������ەوا ش������تەكان خێراتر بەرەوپێش������دەچن. ئەو هێزە 
ئیقلمیانەی باسی دەكەن دەستێوەردان ناكەن، لەبەر 
ئەوەی پش������تیوانی ئەمریكایان نیی������ە. ئەوەی لە 

هاوكێشەكەدا بزرە ئەمەیە((.

ئەنجامدانی گفتوگۆ كە 
ڕازیبوونی تێدا بێت 
بە مانەوەی ئەسەد 
لە دەسەڵاتدا شتێكی 

مەحاڵە

نەدیم شەهادی بۆ گوڵان:

وەرچەرخانی تەنگژە
لە كۆمەڵگەی پاش شەڕ

لێكتێنەگەیش������تن  پێموای������ە گرنگترین 
س������ەبارەت بە شەڕ و ئاش������تی ئەوەیە كە 
پێی وایە شەڕ و ئاش������تی دووجەمسەری 
دژبەی������ەك نین، ئەم تێگەیش������تنە هەڵەیە 
دەگەڕێت������ەوە بۆ چۆنیەتی تێگەیش������تنی 
تیۆلۆژیە ل������ە چەمكی ئاش������تی لە نێو 
تیایدا  ك������ە  ئایین������ە ئیبراهیمییەكان������دا، 
ئاشتی بەهەش������تێكی یۆتۆبیایە، هەر لەو 
تێگەیشتنەدا شەڕ، واقیعی جیهانە تاڵەكەیە 
و چەندین وش������ەی وەك شەڕ و شەیتان بە 

لۆژیكی تیۆلۆژی تێدا دەبینرێت.
لێرەوە وای بەب������اش دەزانم لە تیۆلۆژیا 
دووركەوینەوەو بەش������ێوەیەكی راس������تەقینە 
س������ەیری خ������ودی توندوتی������ژی بكەین، 
كە لەهەردوو حاڵەتی ش������ەڕ و ئاش������تی 
روودەدات، بێگومان ئەوە ئاشكرایە ئەگەر 
بەراورد بكەین ئەوا توندوتیژی و كوشتن لە 
حاڵەتی شەڕ بەبەراورد لە حاڵەتی ئاشتی 
زیات������رە، بەڵام تەنگژە بەش������ێكی بەردەوام 
و نەگۆڕی گۆڕانكاری������ی كۆمەڵایەتی 
و كۆمەڵگاكان������ە لەهەموو كاتێكدا، بەڵام 
ئەو كارەی كە ئێمەی بونیادنەرانی ئاشتی 
)Peacebuilers( بیكەین، نە بنبڕكردنی 
تەنگژە و نە بەڕێوەبردنی تەنگژەكەش������ە، 
بەڵكو وەرچەرخانی تەنگژەكەیە بۆ ئەوەی 
توندوتیژی  زیانەكان������ی  دەرهاویش������تەی 
ئەوەی������ە  لەب������ەر  كەمبكەینەوە،ئەم������ەش 
تەنگژەی مەدەنی و بەرهەمهێن باش������ترین 
گۆڕان������كاری بەدوای خۆی������دا دەهێنیت، 
ل������ە نێویش������یاندا پەرەپێدان������ی ئابووری و 
كۆمەڵایەت������ی و ئیتن������ی و یەكس������انی 

جەندەری.
ئەوجا لەبەر ئەوەی لە كاتی ئاشتیش������دا 
تەنگ������ژە بوون������ی هەی������ە، ئ������ەوا ئێمە و 
لەب������واری وەرچەرخانی  هاوپیش������ەكانمان 
تەنگ������ژە، پێمانوای������ە ل������ە س������اتە ه������ەر 
سەختەكانی شەڕیشدا ساتێك بۆ ئاشتی و 
خۆشەویستی و داهێنان، ئەوەی لێرەدا بۆ 
توێژەر و رۆژنامەنووسان جێگەی  ئێمەی 
هەڵوەس������تەیە ئەوەیە، كە دان بەم واقیعەدا 
دەنێی������ن و دیراس������ەتی دەكەین و دەیكەینە 
بەشێك لەیادەوەریی كۆمەڵگە لە ئاییندەدا، 
ئەم������ەش لەبەر ئەوەیە كەس بە ئاس������انی 
ناتوانێ������ت رابردوو خ������راپ بلۆك بكات و 
راس������تەوخۆ هەوڵبدات هەنگاوی باش بۆ 
ئاییندە هەڵبگرێت، لەبری ئەمە پێویس������تە 
لەس������ەر ش������تی باش بونیاد بكات، ئەمە 

 )) ئەم بابەتەی پرۆفیس������ۆر سنتیا كێپلی دەربڕینی كۆمەڵێك 
سەرنجە لەسەر چەند پرس������یارێكی گوڵان، كە داوامان لێكردبوو 
رای خۆیمان لەسەر پرسی وەرچەرخانی تەنگژە و بونیادی ئاشتی 
لەكۆمەڵگەی دوای تەنگژەكان بۆ دەرببڕێت، بەڵام خاتوو سنتیا 
ئەم وتارەی بۆ نووس������ین و هەرخۆیشی ناونیشانەكەی بۆ دیاری 

كردووە، بەسوپاسەوە ئێمەش وەك خۆی بڵاوی دەكەینەوە((

سنتیا كێپڵی *
تایبەت بۆ گوڵانی نوسیوە

دەبێت لەس������اتە سەختەكانیش������دا بەو جۆرە 
بێت و دەبێت ئەم������ە بكرێتە بنەمایەك بۆ 
بەرەوپیش������ەوەچوون، من دڵنیام خوێنەرانی 
گۆڤارەكەت������ان زۆر باش لە مەبەس������تەكەم 
تێدەگ������ەن، لەبەر ئەوەی وێ������رای ئەوەی 
لەس������اتە ناخۆشەكانی ش������ەڕدا كارەسات 
هەب������ووە، بەڵام دڵ������ی لێبوردەیی و گەورە 
بوونی هەبووە و ش������اعیر هەبووە، هەروەها 

یاریی منداڵانیش بوونی هەبووە.
بەرەو پێشەوەچوونی ئاشتی و دیموكراتی 
پرۆسەگەلێكی بەسەبرن، بۆیە ناكرێت بەهۆی 
تەنگژەی بەردەوامەوە بێ ئومێد بین، بۆیە 
پێویستە لەسەر توێژەران و رۆژنامەنووسان 
ئەو بەرپرس������یارێتییە لەئەستۆبگرن لەپێناو 
ش������یكردنەوە و خوێندن������ەوەی ناكۆك������ی 
وەك������و دیاردەیەكی هەڵكش������او، كاربكەن 
ب������ۆ دۆزین������ەوەی رێگەچ������ارەی دیكە و 
باشتر بۆ چارەس������ەركردنی كێشەكان، هەر 
لەبەر ئەمەش������ە بوون������ی كۆمەڵگە دەبێتە 
دیاردەیەكی پێویس������ت، لەبەر ئەوەی لەناو 
كۆمەڵگ������ەی مەدەن������ی دەكرێ������ت جیاواز 
بی������ن و بۆچوونەكانم������ان وەك یەك نەبێت، 
بەڵام مەرج نیی������ە توندوتیژی لەنێوانماندا 
بتوانی������ن  وادەكات  ئەم������ەش  رووب������دات، 
كێش������ەكانی  خۆمان  دیالۆگ  بەڕێگەی 
خۆم������ان چارەس������ەر بكەین، ل������ەم رووەوە 
پەروەردە زۆر گرنگە بۆ كۆمەڵگەی دوای 
شەڕ، بەتایبەتیش پەروەردەكردنی كچان و 
بەرپرس������یارییەتی  ئەوان  چونكە  ئافرەتان 
پ������ەروەردەی نەوەی داهاتووی������ان دەكەوێتە 
سەرش������ان، ئەمەش مانای ئەوەیە پێویستە 
نەوەی داهاتوو زمان������ی دیالۆگ بزانێت 

نەك زمانی چەك.
بەڕای من گرنگ������ە كە تەنگژە لۆكاڵ 
بێت یان هەرێمی لەس������ەر ئاستی فراوانی 

جیه������ان بزانرێ������ت، بۆی������ە م������ن هەوڵی 
گۆڤارەكەتان بەرز دەنرخێنم كە لەو پەڕی 
جیهانەوە هەوڵتان داوە لەس������ەر ئەم پرس������ە 
بیروبۆچوونی پرۆفیس������ۆرێكی ئەمریكی 
باردۆخ������ەدا كۆمەڵگەی  ل������ەم  وەربگرن، 
نێودەوڵەت������ی دەتوانێ������ت ج������ۆرە تۆڕێكی 
دڵنیایی پێكبێنێت – لێرەشدا مەبەستم لە 
تۆڕێكی مەعنەوییە نەك سزای ئابووری 
یان ناردنی س������وپا – لەپێناو یارمەتیدانی 
كۆمەڵگە تازەپێگەیشتووەكان بۆ مانەوەیان 
لەمیانی ڕەش������ەبا جیاوازەكانی پەرەپێدان، 
بیرمەندەكان  ب������ە  پەیوەن������دی  هی������وادارم 
لەسەرتاس������ەری جیهان������دا بك������ەن و ئەم 
پرسیارانەیان ئاڕاس������تەبكەن كە بۆ منتان 
ناردووە. ئێمە لە ئەنس������تتیۆتی كرۆك-دا، 
كە من تێیدا ئەندامم، ب������ەردەوام زاراوەی 
»بونیادنان������ی ئاش������تی« ب������ۆ هەم������وو 
پارچەكانی جیه������ان دەنێرین نەك تەنیا بۆ 
ئاشتی«  »درووس������تكردنی  مەبەس������تی 
بەڵكو بۆ فێركردنی س������ەركردە لۆكاڵەكان 
بە زمانی  ئاخاوتن  لەبارەی چۆنییەت������ی 
ئاش������تی، كە پاش ئەوەی چەندین س������اڵ 
جەنگیان كردووە، لێرەدا پێم باشە بایەخ بەم 
دوو كتێبە ب������دەن، یەكەمیان وەرچەرخانی 
تەنگ������ژە و دووەمیان ب������اوەڕی ئەخلاقی 
 John Paul Lederach>s works،((
 The Little Book of Conflict
 Transformation and The Moral
Imagination.(( ل������ە كتێب������ی یەكەمدا 
پڕۆفیس������ۆر لێدێرێخ جیاوازی دەخاتەڕوو 
لەنێوان نەهێشتنی ناكۆكی و بەڕێوەبردنی 
ناكۆك������ی و وەرچەرخان������ی ناكۆكی، لە 
كتێب������ی دووەم������دا پڕۆفیس������ۆر لێدێرێخ 
هەموومان بانگێشت دەكات بۆئەوەی ببین 
 Moral - بە هەڵگری »باوەڕی ئەخڵاقی
Imagination« ك������ە هەم������وو مرۆڤێك 
لە س������اتەكانی ش������ەڕەوە تاكو ساتەكانی 
ئاشتی هەیەتی. لەڕاستیدا، پێویستە ئەوە 
ببێت بە بناغەیەك������ی پتەو بۆ بونیادنانی 

دیموكراسییەت.
دیموكراس������ییەت تەنی������ا وەڵام نییە بۆ 
كێش������ەكانی كۆمەڵگە، لەبەر ئەوەی لەم 
جیهانەدا چەندین وڵاتانی دیموكراتی گەورە 
هەن بەڵام لەهەمان كاتیش������دا گەورەترین 

پێشێلكارن لە مافەكانی مرۆڤدا!
ئەمریكا لە »ش������ەڕی دژە تیرۆر« دا 
رابەرایەتی������ی جیهانی كردووە، بەڵام لەبەر 

ئ������ەوەی بەش������ێوەیەكی ئاڵۆز پێناس������ەی 
ئ������ەوا مەترس������ییەكی  كردووە  تی������رۆری 
گەورەی خستۆتە سەر دیموكراسییەكەمان، 
لەگەڵ  هاوشێوە  دیموكراسییەت،  هەربۆیە 
ئاش������تی، دەرمانێك نییە بۆ چارەس������ەر. 
بەڵكو چەند زیاتر لە س������ەدەی 21�ەمیندا 
كۆمەڵگەكانمان  ئ������ەوە  هەڵگرین  هەنگاو 
زیات������ر بانگێش������تی ه������ەر یەك ل������ە ئێمە 
دەكات ب������ۆ ئ������ەوەی ببین ب������ە هەڵگری 
»ب������اوەڕی ئەخڵاقی« و كۆشش������بكەین 
بۆ خۆشەویس������تیی بۆ مرۆڤایەتی كە لە 

ئایینەكانماندا هەیە.
هیوادارم ئەمە بۆتان س������وودبەخش بێت، 
ئەگەر وەكو خ������ۆی بڵاویدەكەنەوە دەتوانن 
ئەم ناونیشانەی لای خوارەوەی بۆ دانێن، 
یانی������ش ئێ������وە دەتوانن ناونیش������انێكی بۆ 

دەستنیشان بكەن:
»وەرچەرخانی ناكۆكی لەو كۆمەڵگانەی 

كە لە جەنگ دەرچوونە«.
 Conflict Transformation in«

»Societies Emerging from War
دەتوان������ن بابەتی دیك������ەم بخوێننەوە كە 
من نووسیومە لەس������ەر ئاشتی و جەنگ 
لەدژی تیرۆر ...و تاد. ئەگەر پێشوەختە 
پرس������م پێبكەن مافتان پێ دەبەخش������م بۆ 
بۆنموونە  نووس������ینەكانم،  بڵاوكردن������ەوەی 
پێویستە  ناونیشانی:  لەژێر  بابەتێكم هەیە 
منداڵەكانمان لەبارەی توندوتیژییەوە فێری 

چی بكەین ؟«. 
سوپاستان دەكەم.

* پڕۆفیس������ۆر ل������ە ئەنترۆپۆلۆجیا لە 
زانك������ۆی نۆتردام، هەروەه������ا ئەندامە لە 
ئەنستتیۆتی) Joan B. Kroc ( بۆ 
لە  نێودەوڵەتی، پسپۆر  ئاشتیی  دیراساتی 

ئایین و ناكۆكی و بونیادنانی ئاشتی.

ئەگەر بەراورد بكەین ئەوا 
توندوتیژی و كوشتن لە 
حاڵەتی شەڕ بەبەراورد 
لە حاڵەتی ئاشتی زیاترە، 
بەڵام تەنگژە بەشێكی 
بەردەوام و نەگۆڕی 

گۆڕانكاریی كۆمەڵایەتی 
و كۆمەڵگاكانە لەهەموو 

كاتێكدا

دیموكراسییەت تەنیا 
وەڵام نییە بۆ كێشەكانی 
كۆمەڵگە، لەبەر ئەوەی 
لەم جیهانەدا چەندین 

وڵاتانی دیموكراتی گەورە 
هەن بەڵام لەهەمان 
كاتیشدا گەورەترین 

پێشێلكارن لە مافەكانی 
مرۆڤدا

بەهەش������ت( كە   گرووپ������ی )باڵندەكانی 
زۆربەیان ئەندامی یەك خێزانن و، بەڕەگەز 
ئوردونن،  دانیش������تووی  فەلەس������تینیی و 
ناوبانگێكی  ناوو  ماوەی چەند س������اڵێكە 
باش������یان لەب������واری س������روودی منداڵاندا 

پەیداكردووە.
تا ئێرە مەس������ەلەكە ئاساییە، بەڵام ئەوەی 
نائاساییە ئەوەیە كە كەناڵە ئیسلامییەكانی 
لای خۆمان ناتوانن یان ناوێرن گرووپێكی 
هاوش������ێوەیان هەبێت، چونك������ە لایان وایە 
گۆرانی وتن بۆ كچانی هاوتەمەنی )دیمە 
بەشار( جائیز نییەو، نابێت وەك ئەو بەسەری 
بێ سەرپۆش������ەوە گۆرانی یان سروود بڵێن، 
بەڵام بۆ ئەوان هیچ كەس������ێكی لای ئێمە 

باس لەجائیزبوون یان نەبوون ناكات.
م������ن لەس������اڵی )2007(ەوە نووس������یومەو 
گوتووم������ە كە ل������ە ك������ەم و كورتییەكانی 
دنیای كاری سیاس������ی كوردی بەگشتی 
و، ئیس������لامیی بەتایبەت������ی، دی������اردەی 
خ������ۆ بەكەمزانینە لە بەرامب������ەر دەرەوە و 
ئەزموونەكان������ی خەڵكان������ی هاوش������ێوەی 

خۆماندا.
لە سیاس������ەتدا ئیس������لامییەكانی خۆمان 
هێشتا لە باسی زیرەكی و مەدح و سەنای 
پارت������ی )داد و گەش������ەپێدانی( توركی������ا 
بەردەوامن و بە حیزبێكی س������ەركەوتووی 
بواری سیاسەتی دادەنێن، بەڵام ئامادەنین 
یان جورئەتی ئەو هەنگاونانە ناكەن كە ئەو 

حیزبە ناویەتی.
ئێمەو مانان جاروبار ش������تێكی نوێی وەك 
ئەوەی ئەوانمان گوتووە پێش چەندین ساڵ، 
بەڵام خەڵكی خۆم������ان بە لادەرت دەزانن، 
كەچی پاش چەند ساڵێك كە خەڵكی دی 
هەمان ئەو قس������انە دەكەن، لای خەڵكی 
خۆمان بە چاوی فەیلەس������وف تەماشای 

ئەوان دەكەن.
لە بواری دراما و ش������انۆ و هونەردا لای 
خۆمان باس باسی حەرام و حەڵاڵە لەسەر 
رۆڵ������ی ئافرەت و كچان، كەچی گش������ت 
یەكتر  پێش������بڕكێی  ئیسلامییەكان  كەناڵە 

دەكەن لەسەر پیشاندانی دراماكانی كەناڵی 
)سەحەر(ی ئێران و )ئێس تی ڤی( توركیا، 
بێ ئەوەی لەوێدا باس لە حەرام و حەڵاڵی 
ئافرەت بەگشتی و ئافرەتی بێ سەرپۆش 
بەتایبەتی بكەن، وەك بڵێی ئەوەی بۆ ئێران 
و توركیا حەڵاڵە بۆ كورد حەرام بێت، یان 
وەك بڵێ������ی ئێمەی كورد لە ئێران و توركیا 

زیاتر حەڵاڵ و حەرام دەزانین!
لە بواری مۆس������یقا و گۆرانیدا، هەرچی 
س������روود و گۆرانی ئوردون������ی و مالیزیی 
هەیە كە كچ دەیڵێت دەخرێنە س������ەر شاشە 
و یان لە رادی������ۆ پەخش دەكرێن، بەڵام كە 
كچانی خۆمان دەگەنە ئەو تەمەنە، سەدان 
قسە و قسەڵۆك بۆ باوك و خێزانی دروست 
دەكەن و، كچ ناچ������اری وازهێنان دەكەن! 
وەك بڵێی گۆران������ی بۆ كچی مالیزی و 
ئوردونی حەڵاڵە و، بۆ كیژۆڵەی كوردی 

بەستەزمان حەرامە.
لە بواری رۆژنامە و گۆڤاردا، دنیا وێران 
دەبێ������ت ئەگ������ەر لە رێكلامێك������دا وێنەی 
كچێكی قژ دەركەوتووی تێدابێت، كەچی 
بە ش������ەو و رۆژ هەموومان سەدان وێنەی 
لەو جۆرە دەبینین لە گش������ت هۆكارەكانی 

راگەیاندندا.
لای خۆمان لە رادەبەدەر دەس������ت دەخرێتە 
وردەكاریی ژیانی تاكەكانەوە، كوڕ بن یان 
كچ، بەجۆرێك قس������ە لەس������ەر جلوبەرگی 
و قژبڕین و قژداهێنان و ریش و س������مێڵی 
كوڕان و، گشت ش������تێكی كچان دەكرێت، 
دەوروبەر  ئیسلامییەكانی وڵاتانی  كەچی 
و دنی������ا هەرچیی������ەك بك������ەن و، هەرچی 
لەبەر بكەن و بیپۆش������ن ئەوە لای خۆمان 
ئیس������لامییەكان وەك ئەزموون و مۆدیلی 

سەركەوتوو تەماشای دەكەن.
ئێمەی كورد پێویس������تە لە سۆنگەی باوەڕ 
بەخۆب������وون و، رەهەندی نیش������تمانیی و، 
ئەزموون������ی لۆكاڵی خۆمان������ەوە، خاوەنی 
ئەزموون������ی كراوە و مۆدێ������رن و لۆكاڵی 
خۆمان بین و، پێشەنگ بین نەك پاشكۆ، 

كراوە بین نەك داخراو.

لەنێوان كچۆڵەكانی باڵندەكانی 
بەهەشت و ئەوانی ئێمە!

عەبدولڕەحمان سدیق
asidiq1962@yahoo.com

ئیسلامییەكانی خۆمان هێشتا لە 
باسی زیرەكی و مەدح و سەنای 

پارتی 
)داد و گەشەپێدانی( توركیا 
بەردەوامن و بە حیزبێكی 

سەركەوتووی بواری سیاسەتی 
دادەنێن، بەڵام ئامادەنین یان 

جورئەتی ئەو هەنگاونانە ناكەن 
كە ئەو حیزبە ناویەتی

لای خۆمان لە رادەبەدەر دەست 
دەخرێتە وردەكاریی ژیانی 

تاكەكانەوە، كوڕ بن یان كچ، 
بەجۆرێك قسە لەسەر جلوبەرگی 
و قژبڕین و قژداهێنان و ریش و 
سمێڵی كوڕان و، گشت شتێكی كچان 

دەكرێت، كەچی ئیسلامییەكانی 
وڵاتانی دەوروبەر و دنیا 

هەرچییەك بكەن و، هەرچی لەبەر 
بكەن و بیپۆشن ئەوە لای خۆمان 
ئیسلامییەكان وەك ئەزموون و 

مۆدیلی سەركەوتوو تەماشای دەكەن

دەركەوتن������ی كتوپ������ڕی رەوتی س������ەلەفی وەك 
هێزێكی سیاسی، بەتایبەتی لە میسرو هەروەها لە 
تونس، مایەی سەرس������وڕمانی رۆژئاوایە. تەنانەت 
لەڕۆژهەڵاتی������ش دیدێكی روون بۆ ئ������ەم دیاردەیە 
نییە. لەبەرئەنجامی كۆتاییدا ئەمە بەو ئاكامەمان 
دەگەیەنێ ك������ە ئ������ەم دیاردەی������ە وەك دیاردەیەكی 
تەمومژاوی خ������ۆی دەنوێنێ و بەش������ێوەی جیاواز 
لێكدانەوەی بۆ دەكرێ. ساڵی پار، پرۆفیسۆر جۆن 
س������پۆزیتۆ، كە شارەزایی 40 س������اڵی لە كاروباری 
جیهانی ئیسلام هەیەو ئێستا سەرۆكی ئەكادیمیای 
ئەمریكای������ی ئاینەكان������ە، ل������ە چاوپێكەوتنێكدا كە 
ل������ە رۆژنام������ەی ئەهرامی میس������ری بڵاوكرایەوە، 
بەئەس������تەمی زانی بتوانێ پێناس������ەیەك بۆ رەوتی 
س������ەلەفی بدۆزێتەوە، بەڵام بەش������ێوەیەكی گشتی، 
سەلەفیەتی بەسەر سێ جۆردا دابەش كرد كەبریتین 
لە س������ەلەفیەتی ناسیاسی و سەلەفیەتی سیاسی و 

سەلەفیەتی جیهادی.
لە ئیسلامدا سەلەفیەت بزوتنەوەیەكی نامۆ نییە، 
بەڵام مێژووی پەیدابوونی روون نییە. زۆرتر پێدەچێ 
بەشێوەیەكی س������ەرەتایی لەسەردەمی ئەمەوییەكاندا 
پەی������دا بووبێ و وردتریش پێدەچێ لە س������ەروبەندی 
نەمانی یەكەم نەوەی ئیسلام كە تاكەكانی لەمێژوودا 
بەس������ەحابە ناس������راون، پەیدابووبێ. ئەو پەیوەندییە 
تایبەت������ەی ك������ە بزوتن������ەوەی س������ەلەفی بەنەوەی 
یەكەمی ئیس������لامەوە هەیەتی، كڕۆكی بزووتنەوەكە 
پێكدێنێ. لەس������ەردەمی عەباسییەكاندا بزووتنەوەكە 
چوارچێوەیەكی گشتیی بۆ بیروباوەڕەكانی پێكهێنا، 
ب������ەڵام نەیتوان������ی تێڕوانینێكی رۆش������ن بۆ هەموو 
مەس������ەلەكان گەڵاڵە بكات، هەروەك نەش������یتوانی 
س������ەركردایەتییەكی یەكگرتوو پێك بێنێ. زۆربەی 
كات وەك بزووتنەوەیەك������ی ئاین������ی- كۆمەڵایەتی 
هەڵسوكەوتی كردو هیچ رۆڵێكی سیاسیی گەورەی 

نەنواندو لە جیهانبینییەكی داخراودا ژیا.
پەیوەندیی س������ەلەفیەت بەسیاسەتەوە روون نییە. 
بەڵام ئەوەی كە بەباش������ی تێبینی دەكرێ ئەوەیە كە 
توانیویەتی لە هەلومەرجی تایبەتدا كار بكاتە سەر 
رای گشتی و كاریگەریی لەسەر پرۆسەی سیاسی 
هەب������ێ. پەیوەندیی بزووتنەوەكە لەگ������ەڵ دەوڵەتدا 
بەهەڵبەزو داب������ەزدا تێپەڕیوە، بەڵام بەش������ێوەیەكی 
گشتی، ئەم بزووتنەوەیە توانیویەتی كارێكی وا بكا 
كە گەیش������تن بە دەس������ەڵات یەكێ لە ئامانجەكانی 
نەبێ. بزووتنەوەی سەلەفی ئەوەندەی كە كاریگەیی 
لەس������ەر كۆمەڵگا هەب������ووە، ئەوەن������دە كاریگەریی 
لەسەر دەوڵەت نەبووە. لەس������ەر دەستی بزووتنەوەی 
سۆفیگەری و چوار مەزهەبە سەرەكییەكەی سوننە 
بزووتنەوەیەك������ی نەریتپارێزی س������ەلەفیی وا داهات 
ئیسلامی  ئەرتۆدۆكس������یی  رەوتی  كەنوێنەرایەتیی 
كردو زۆرتر س������ەرقاڵ بوو بەڕێكخستنی كاروباری 

ئاینیی موسڵمانان.
ئەو بنەمای������ەی كە بزووتنەوەی س������ەلەفی لەو 
س������ەردەمەدا دایناوە، تا ئەمڕۆ زیندووە. بزوتنەوەی 
س������ەلەفی بانگەش������ەی بۆ ئەوە ك������ردووە كە تاكە 
سەردەمی خاوێنی مێژوو، س������ەردەمی پێغەمبەرەو 
كۆمەڵگای نموونەییش كە لە بێگەردی و پاكیزەییدا 
هیچ كۆمەڵگایەك ش������ان لەشانی نادا، كۆمەڵگای 
سەردەمی پێغەمبەرو هاوەڵەكانێتی. لەو سۆنگەیەوە، 
بزوتنەوەی سەلەفی لەو كاتەوەو تائێستا، هەر رووی 
لەرابردووەو هەمیش������ە رابردووی لە ئێستا پێ باشتر 
بووەو باوەڕی تەواوی بەوە هەبووە كە ڕابردوو هاوتای 
ب������اوەڕی راس������تەقینەیە. لەم بیروب������اوەڕەوە نۆڕینە 
نەریتپارێزەكانی س������ەرچاوە دەگ������رن تا ئەو رادەیەی 
كە نەریتپارێزییەكە ئەوەندە لە كۆنەپەرس������تی نزیك 
دەبێتەوە ك������ە دەرفەتێكی زۆر بۆ لێك جیاكردنەوەی 

نەریتپارێزی و كۆنەپەرستی نامێنێ.
مێژووی س������ەلەفیەت، تەنانەت لەو بارودۆخەش 
ك������ە تێیدا رۆڵێكی نیش������تمانیی دژ بەداگیركردنی 
بیانی و دەس������ەڵاتی بیانی گێڕاوە، مێژوویەكی بە 
پێی پێویست پۆزەتیڤ نییە، چونكە لەو بارودۆخەدا 
هیچ ناوەڕۆكێكی كۆمەڵایەتیی بەتێكۆشان لە دژی 
داگیركەران نەداوە. لە مۆدێلی میسر، دەردەكەوێ كە 
بزووتنەوەی سەلەفی لە سەردەمی عوسمانییەكانەوە 
لەپەراوێ������زی رووداوەكاندا بووە. بەرامبەر بەوەی كە 
كەیفی بەدەوڵەت و سیاسەتی دەسەڵاتداران نەهاتووەو 
پشتگیریی زوڵم و زۆری نەكردووە، كە ئەمە خاڵێكە 
بەچاك������ە بۆی دەژمێ������ردرێ، دژی پەرەس������ەندنی 
كۆمەڵایەتی وەس������تاوەتەوەو هەموو روخس������ارەكانی 
شارستانیەت و پێشكەوتنی ئابوریی رەت كردۆتەوە. 
بەڵام س������ەرەڕای رەخنەی لەدەوڵەت، بەبەردەوامی 
خ������ۆی لەڕووبەڕووبوونەوە دزیوەتەوەو زۆرتر جەختی 
كردۆتە س������ەر بێئومێدكردنی ش������ەقام لە ئەگەری 
ئایندەیەكی گەش. لەكاتێكدا بزووتنەوەی ئیسلامی 
سیاس������ی، كە لە میس������ر خۆی لە گروپی ئیخوان 
موس������لمیندا دەبینێتەوە، رووبەڕووی دەوڵەت بۆتەوەو 
لەم سۆنگەیەوە تووشی گێچەڵ و دەردەسەری بووە، 
بزووتنەوەی س������ەلەفی خ������ۆی لەڕووبەڕووبونەوەی 
دەوڵ������ەت دوورە پەرێز راگرت بوو و ب������ەردەوام بووە 
لەس������ەر كاركردن بەخشكەیی و بەبێ خۆتێوەگلاندن 

لە هیچ هەڵسورانێكی گشتیی ئاشكرادا.
دەشێ سەلەفییەكان لە میسرو هەروەها لە تونس، 
گێچەڵی گەورە بنێت������ەوە، چونكە دووركەوتنەوەی 
ئەم بزووتنەوەیە لە پڕاگماتیزم و سڕینەوەی هەموو 
س������نوورێك لە نێوان كۆمەڵگاو دەوڵەت، كۆپییەكی 
زۆر خراپ������ی ئیس������لام پێش������كەش دەكا كە بە هیچ 
ش������ێوەیەك ناتوانێ هیچ ش������تێكی مۆدێرن پەسند 
بكا، بەتایبەتی كە ئەم بزووتنەوەیە لە ناوەڕۆكدا لە 
كۆپییەكی پەرەپێنەدراوی ئیسلام شتێكی تر نییە. 

فەرید ئەسەسەرد

سەلەفیەت لەسەردەمێكدا كە 
پێویستی بەنۆژەن كردنەوەی ئاینە

بۆ گوڵان نووسیوێتی

پەیوەندیی سەلەفیەت 
بەسیاسەتەوە روون نییە. 
بەڵام ئەوەی كە بەباشی 
تێبینی دەكرێ ئەوەیە كە 
توانیویەتی لە هەلومەرجی 
تایبەتدا كار بكاتە سەر 
رای گشتی و كاریگەریی 
لەسەر پرۆسەی سیاسی 

هەبێ

میــــســـر
ناكۆكی نێوان هێزەئیسلامی و مەدەنییەكانی 

لە سەر دەستوور لە پەرەسەندندایە  

رۆژی هەین������ی رابردوو بەس������ەدان هەزار 
تەحریری  گۆڕەپانی  ڕژانە  خۆپیش������اندەر 
ناوەڕاستی قاهیرە كە داوایان دەكرد شەریعەتی 
ئیس������لامی پیادەبكرێت، خۆپیشاندەران كە 
س������ەر بەڕەوتی سەلەفییەكان بوون هوتافی 
هەمەجۆری������ان دەكێش������ا لەوان������ە: »گەل 
دەیەوێت ش������ەرعی خ������وا جێبەجێبكرێت«و 
خۆپیشاندەران  چارەسەرە«.  تاكە  »ئیسلام 
بڵاوكراوەی������ان لەو ش������وێنە دابەش دەكرد و 
داوایان دەكرد حوكمی ش������ەریعەت لەهەموو 
كایەیەك������دا پیادە بكرێت، لەوانە ئابووری و 
بانك،ئەمەو هەندێ بزووتنەوە لەئامادەباشیدا 
بوون بۆ خۆپیش������اندانی ملیۆن كەسی لە 
سەروویانەوە قوتابیانی شەریعەتی ئیسلامی 
كە رۆژی هەینی داهاتوو سازی بكەن بە 
ئەویش  داواكەیان  مەبەستی جێبەجێكردنی 
دانانی بەندێكە لە دەستووری تازەی وڵات 
كە بریتییە لەجێبەجێ كردنی حوكمەكانی 
شەریعەتی ئیسلامی.ئەمە لە كاتێكدا دێت 
كە مافناس������ان ونوێنەرانی رێكخراوەكانی 
كۆمەڵگەی مەدەنی هێرش������ێكی تووندیان 
ك������ردە س������ەر رەشنووس������ی دەس������توورەكە 
ك������ە لەلای������ەن كۆمەڵ������ەی دامەزراندنەوە 
بڵاوكرایەوە،هەڕەش������ەی ئەوەش������یان ك������رد 
كە دەرچوونی ئەم دەس������توورە بەم ش������ێوەیە 
خراپترین دەستوور دەبێت لەمێژووی سیاسیی 
میسردا بەشداربووان لەمیانی دیدارێكدا كە 
ئەنجومەن������ی نەتەوەیی مافەكانی مرۆڤ 
س������ازی كردبوو،داوایان كرد كە بەش������ێكی 
تەواو بڕیاری لێبدرێت بۆ ئازادییە گشتی 
وتایبەتیی������ەكان، حاف������ز ئەبو س������ەعدە ی 
س������ەرۆكی رێكخراوی میس������ر بۆ مافی 
مرۆڤ  رایگەیاند كە رەشنووسەكە بریتییە 
لە خراپترین دەس������توور كە تائێس������تا میسر 
گرت  رەخنەی  توندی������ش  بەخۆیەوەدیوە،بە 
ل������ەو ناكۆكییانەی لە دووتوێی ماددەكانی 
بەرچاودەكەوێت، چونكە  دەستوورەكەدا  نێو 
لە بەهاو پرەنسیبەكانی مافی مرۆڤ كەم 
دەكاتەوەو پڕییەتی لە تەڵەی دەس������تووری 
و یاس������ایی، هەروەها جەختی لەوە كردەوە 
كە ژیانی سیاسی رووبەڕووی كلتوورێكی 
دژ بە مافەكانی مرۆڤ دەبێتەوە،داواشی 

لەرێكخراوەكان و ئەنجومەنی نەتەوەیی 

ئەسما حوسەینی/قاهیرە

كە لە گۆڕەپان������ی تەحریر لەلایەن هەندێ 
هێزی س������ەلەفییەوە بانگەشەی بۆ كرا، لە 
ژێر دروش������می » هەینیی شەریعەت« كە 
فێڵكردن������ە لەلایەنەكانی دیكە،زیاتر روونی 
كردەوە ك������ە ئەم خۆپیش������اندانە بریتییە لە 
دابەشكردنی رۆڵ لەنێوان ئیخوان موسلمین 
و توێژەكان������ی دیكەی س������ەر ب������ە ڕەوتی 
راستڕەوی ئایینی،چونكە ئیخوان لەم كارە 
بەدوورنی������ن هەر چەن������دە بەڕواڵەت خۆیان 
لەدیمەنەكە دەرناخەن،دیارە ئەم فێڵلێكردنەش 
گوش������ارێكە لەبەرامبەر گلەیی وسكاڵای 
لایەنەكان������ی دیكە لەهەمب������ەر پێكهێنانی 
كۆمەڵەی دامەزران������دن بەر لەگلەییان لەو 
ڕەشنووسانەی لێوەی دەردەچن،قەندیل زیاتر 
گوزارش������تە  ڕوویدا  ئەمڕۆ  گوتی:ئەوەی 
ل������ە نەزانیی ت������ەواوی س������ەلەفییەكان بە 
ئیسلام،چونكە  راس������تەقینەی  شەریعەتی 
ماددەی دووەم لە دەس������توورەكە بەشێوەكەی 
ئێس������تای هەندێ راس������تیی ش������ەریعەتی 
بەرجەس������تەدەكات كە سەرچاوەكەی قورئان 
وش������ەی  پێغەمبەرە،ب������ەڵام  وس������وننەتی 
ئەحكام كەدەیانەوێت دایبنێن گوزارشت لە 
ئیجته������ادی فیقهی دەكات كە ڕەنگە زۆر 
لە فیقهییەكان خۆیش������یان لەسەری ناكۆك 
بن،هەروەها روونی كردەوە كە ئەوەی ئەمڕۆ 
ئیس������لامییەكان دەیكەن تەنیا هەوڵێكە بۆ 
پەردەپۆش������كردنی شكس������تی گەورەیان لە 
كارەكانی ئەنجومەن������ی دامەزراندندا.بەڵام 
نووسەری رۆژنامەنووس ئەفكار ئەلخەرادلی 
پێ������ی وایە كە هەندێك م������اددە هەن خاوەن 
بەرژەوەندییەتایبەت������ەكان پێی قایل نابن،جا 
بۆچی ئەو سووربوونە لەسەر پێكهێنانێكی 
ل������ە ش������ەرعییەتی كۆمەڵەی  رەفزك������راو 
دامەزراندن؟ئەمە نابێتە مایەی گەشبینی 
ودڵنیابوون لە ئاییندەی ئەم وڵاتە،جەختیش 
لەوەدەكاتەوە كە س������ەرباری ئەوەی ئافرەت 
نیوەی كۆمەڵە لە میس������ر بە كردار نەك بە 
گوفت������ار هەروەها ڕۆڵی هەیە لە ئابووری 
وگەش������ەپێدان و30%ی خێزانەكانی میسر، 
ژنان بەڕێوەیان دەبەن،بەڵام دیارە بەبەرنامە 
خەریكە پشتگوێ دەخرێن.                     

ئ������ەو ئاماژە ب������ەوەدەكات كە ڕاس������تە ئەم 
پشتگوێ خستنە چاوەڕوانكراو بوو، كاتێ 
بینیمان لە ئەنجومەنی هەڵوەشاوەی گەلدا 
دوای هاتنی ڕەوتی ئیس������لامی سیاس������ی 
ب������ۆ حوكم،بەڵام ناب������ێ وا دابنێین كە هەر 

بەمەبەس������تی  یەكخەن  ك������رد هەوڵەكانیان 
پاراس������تنی دەس������تووری تازە لە دەسەڵات 
ك������ە  رەوتەسیاس������ییەكان  هەژموون������ی  و 
دەیانەوێ������ت ڕاوبۆچوون������ی خۆیان������ی تێدا 
بسەپێنن، بۆیە پێویستە دەستوور بۆ هەموو 
میس������رییەكان بێ������ت نەك ب������ۆ تاقمێك یان 
ڕەوتێكی دیاریكراو، هەروەها گوتی :ڕەوتە 
ئیس������لامییەكان لەناوەو دەرەوەی كۆمەڵەی 
دامەزران������دن بیرۆك������ەی مافی مرۆڤ و 
دەشێوێنن،كاتێ  بەڵگەنامەنێودەوڵەتییەكان 
لەگەڵ پرانس������یب و حوكمەكانی شەریعەت 
ناگونجێت،لەم ڕووەوە راگەیاندكار حەمدی 
قەندی������ل لەگەڵیدا كۆك������ەو پێیوایە گەلی 
میس������ر تەنیا دەس������تورێك قبوڵ دەكات كە 
گوزارش������ت لە ویستی ئەو بكات بەهەموو 
پێكهاتەكانیەوە، هەروەها ئاماژە بەوەدەكات 
ك������ە چەندی������ن رەوت������ی سیاس������ی دان بە 
كۆمەڵەی دامەزراندنی دەس������توور دانانێن 
و بە ناش������ەرعی لەقەڵەمی دەدەن.نووسەرو 
رۆژنامەن������ووس دكتۆر حەم������دی قەندیل 
باس لەو خۆپیش������اندانانەی ئەمڕۆ دەكات 

رژێمێك دەتوانێت دەستوورێك بسەپێنێت كە 
رەفزكراوە لەلایەن زۆربەی توێژەكانی گەل 
هەتا ئەگەر ملیۆنان ك������ەس تەیار بكات.
ئەو دەڵێت: ئافرەتی میسر داوادەكات هەموو 
مافەكان������ی دەس������تەبەربكرێت و جیاوازی 
نەكرێت لە نێوانیان ونێ������وان پیاواندا، لەكار 
وپۆس������ت و كرێدا،چونك������ە هەم������ان تواناو 
لێهاتووییان هەیە،داواش دەكەن ش������ەریعەتی 
خوا جێبەجێ بكرێت لە میرات و پاراستنی 
كەرام������ەت و پارێزگاری لێكردنی لەوانەی 
دەیانەوێت بازرگانییان پێوەبكات، لە هەمان 
كات������دا داوا دەك������ەن تەگەرەو ئاس������تەنگ 
نەخەنە بەردەم بەش������داری كردنیان لە بواری 
سیاس������یدا،مادام ئەوان نیوەی كۆمەڵن بۆیە 
وا پێویس������ت دەكات ئەم هەموو پشكانەیان 
بۆ فەراهەمبكرێت بە پێی پرەنس������یبەكانی 
ئێستا  ئەوەی  ئیس������لام،بەڵام  ش������ەریعەتی 
دەخرێت������ەڕوو ل������ە م������اددەو لێكدانەوەكانی 
ب������ە پێچەوانەوە، س������ووكایەتی  ئەمەی������ان 
بەئایینی ئیس������لام دەكات كەلێی بێبەرییە و 
داوای یەكسانیش دەكات لە مافەكان وەكو 

حافز ئەبو سەعدە بۆ گوڵان:دكتۆر حەمدی قەندیل بۆ گوڵان:

ئەو خۆپیشاندانانەی ئەمڕۆ كە 
لە گۆڕەپانی تەحریر لەلایەن 
هەندێ هێزی سەلەفییەوە 

بانگەشەی بۆ كرا، فێڵكردنە 
لەلایەنەكانی دیكە وبریتییە 
لە دابەشكردنی رۆڵ لەنێوان 
ئیخوان موسلمین و توێژەكانی 

دیكەی سەر بە ڕەوتی 
راستڕەوی ئایینی

رەشنووسەكە بریتییە لە خراپترین 
دەستوور كە تائێستا میسر 

بەخۆیەوەدیوە،بە توندیش رەخنەی 
گرت لەو ناكۆكییانەی لە دووتوێی 

ماددەكانی نێو دەستوورەكەدا 
بەرچاودەكەوێت، چونكە لە بەهاو 
پرەنسیپەكانی مافی مرۆڤ كەم 
دەكاتەوەو پڕییەتی لە تەڵەی 

دەستووری و یاسایی

كە دەس������توور و یاس������اكان لە بەرژەوەندیی 
كەمایەت������ی و لاوازەكاندا دادەنرێت چونكە 
بەهێ������زەكان پێویس������تیان بەپاراس������تن نییە، 
لۆژیك������ی هێزیش دەگۆڕێت و چەس������پاو 
نییە،چونكە هێز لە ش������وێنێكدا ناوەستێت و 
بەهێزی ئەمڕۆش لاوازی سبەینێیە،ئەگەر 
ئەمڕۆ خۆی بە زەبری هێز دەپارێزێت،ئەوا 
سبەینێ پێویستی بەكەسێكە بیپارێزێت،بەڵام 
هیچ هێزێك لە هێزی دەس������توور و یاس������ا 
بەتینتر نابێت،جا ئەوەی دەس������توورو یاس������ا 
لەبەرچ������اوی خ������ۆی دابنێت ه������ەردەم وا 
دەزانێت ك������ە بۆ پاراس������تنی لاوازەكانە لە 
چنگ ستەمكاران، من لەگەڵ ئەوانە نیم 
كە لە كۆمەڵەی دامەزراندن كش������اونەتەوە 
ب������ەڵام لەگ������ەڵ ئەوان������ەم كە ه������ەر تێیدا 
ئامانجەكانی  بەدیهێنان������ی  بۆ  ماونەتەوەو 
گەل تێدەكۆش������ن،تاكو دەس������توورێك بێننە 
ئ������اراوە هەم������وو م������اف وداواكانی گەلی 
تێدا بەرجەس������تەبێت لە ئازادی و ژیانێكی 
س������ەربەرز و دیموكراسییەتی راستەقینە كە 

شۆڕشەكە لە پێناویاندا هەڵگیرسا.

وڵاتان������ی دیكەی عەرەبی كەمیس������ر پێش 
ئەوان كەوتووە لە ئازادی وپەرەس������ەندن وەكو 
تونس و مەغریب. عەبدولغەففار  جەزائیرو 
ش������وكر جێگ������ری س������ەرۆكی ئەنجومەنی 
میس������ر بۆ مافی مرۆڤ وای دەبینێت كە 
وێرای ئەو رەخنانەی ئاراستەكران سەبارەت 
بە ڕەشنووس������ی دەس������توورە تازەكە جا چ 
ئەوەی پەیوەستە بە دەسەڵاتەكانی سەرۆك 
كۆمار یان پێوەندی������ی نێوان دامەزراوەكانی 
دەوڵ������ەت ی������ان سیس������تمی بەڕێوەبردن������ی 
خۆجێیەت������ی كە م������اف بەهاونیش������تمانیان 
نادات ماف������ی  خۆبەڕێوەبردنیان پێ نادات 
و دەسەڵاتیش نادات بە ئەنجوومەنە میللیە 
خۆجێیەتیی������ەكان لە هەمب������ەر دەزگاكانی 
دەڵیت:ڕەشنووسەكە  جێبەجێكردندا،هەروەها 
خاڵ������ی بوو لە هەر هێمایەك������ی بەڵگەنامە 
نێودەوڵەتییەكان كە حكومەتە یەك لەدوای 
یەكەكانی میس������ر لە س������ەرەتای س������ەدەی 
پەرلەمانیش  ئیمزایان كردووەوە  بیس������تەمدا 
پەس������ندی كردووە كە دواتر بوو بە بەشێكی 
جیانەكراوە لە كۆسووڕی یاساكانی میسری، 

هەروەها ئەندامان������ی لیژنەی ئامادەكردنی 
دەس������توور لەڕوویان نایەت قس������ە لەس������ەر 
بەڵگەنامەنێودەوڵەتیی������ەكان بكەن،چونك������ە 
ب������ە پێچەوانەی ش������ەریعەتی ئیس������لامی 
میس������ر  حكومەت������ی  دەزانێت،هەرچەن������دە 
هەمیش������ە لەمۆركردنی ئاسوودەنەبوو بەڵام 
هەرگیز پابەند نەبوو بەو دەقانەی كە لەگەڵ 
شەریعەتی ئیسلام ناكۆك بوون،لە ڕاستیدا 
هیچ نەگونجان وناكۆكییەك نەبوو لە نێوان 
پرەنسیب وبنەماكانی ئەو بەڵگەنامانە و نێوان 
ئەحكامەكانی شەریعەت بەڵكو جیاوازییەكە 
لە لێكدانەوەی ئ������ەو ئەحكامانەیە لەلایەن 
هەندێ ڕەوتی ئیسلامی سیاسی كەناكۆكن 
لەگەڵ مافەكانی مرۆڤ،ئەو جیاوازییەش 
بەپلەی یەكەم بۆ تێگەیشتنی ئەو كەسانە 
دەگەڕێتەوە كە لەسەری راهاتوون و بۆ ئەو 
دابونەریتانەیە كە پێی پەروەردەبوون،ئەوەندەش 
بەس������ە كە بەراوردێك بكەین لەنێوان هزری 
دكت������ۆر محەمەد س������ەلیم ئەلعەوا و دكتۆر 
ئەحمەد كەم������ال ئەبولمەجدو راوێژكار تارق 
ئەلبشری وشێخ شلتوتی شێخی پێشووتری 
ئەزهەرو لە نێوان بیری ئەوانەی لەپێشەوەی 
گۆڕەپانەكە دەوەستن بەناوی سەلەفییەكان، 
ئایا لیژنەی دەس������توور پش������ت ب������ەكام بیر 
بەڵگە  بەس������ە  لەوانەدەبەس������تێت؟ئەوەندەش 
جیاوازییەگەورەیەی  ئ������ەو  ب������ۆ  بهێنینەوە 
تەنگژەی مافەكانی مرۆڤ لە دەس������توورە 
تازەك������ەدا ك������ە دكتۆر مەحم������ود عەزمی 
نوێنەری هەمیش������ەیی میس������ر ل������ە نەتەوە 
یەكگرتووەكان یەكێكە لەو س������ێ كەس������ەی 
جاڕنام������ەی جیهانی������ی ماف������ی مرۆڤیان 
داڕش������تووە كە لە دیس������ەمبەری 1948 لە 
نەت������ەوە یەكگرتووەكان������ەوە دەرچووە،كە بە 
بەڵگەنام������ەی دایك دادەنرێ������ت بۆ هەموو 
ئەو بەڵگەنامان������ەی دوای ئەو دەرچوون،با 
بەراوردێ������ك بكەین لەنێ������وان ئەوەی كە لەو 
جاڕنامەیەدا هاتووە لەپرانس������یبی پیرۆز و 
گرانبەه������ا كە تایبەتن بە ماف و ئازادی و 
دادوەری و یەكسانی كە هەمان مەبەست و 
ئامانجی باڵای ش������ەریعەتی ئیسلامەو لە 
نێوان ئەوزەی ئیسلامییەكانی ئێستا باسی 

لێوە دەكەن.              
یاس������اناس و راوێژكار مەحمود ئەلخزەیری 
پرس������یار دەكات،ئایا میس������ر لەباریدا نییە 
دەستوورێك بنووس������ێت كە بە دڵی هەموو 
توێژەكانی گەل بێت،دووپاتیش������ی دەكاتەوە 

مەحمود ئەلخزەیری بۆ گوڵان:ئەفكار ئەلخەرادلی بۆ گوڵان:

هەندێك ماددە هەن خاوەن 
بەرژەوەندییەتایبەتەكان پێی 
قایل نابن، ئافرەت نیوەی 
كۆمەڵە لە میسر و ڕۆڵی 

هەیە لە ئابووری وگەشەپێدان 
و30%ی خێزانەكانی میسر، 
ژنان بەڕێوەیان دەبەن،بەڵام 
دیارە بەبەرنامە خەریكە 

پشتگوێ دەخرێن

ئایا میسر 
لەباریدا نییە دەستوورێك 
بنووسێت كە بە دڵی هەموو 

توێژەكانی گەل بێت، 
دەستوور و یاساكان لە 

بەرژەوەندیی كەمایەتی و 
لاوازەكاندا دادەنرێت چونكە 

بەهێزەكان پێویستیان 
بەپاراستن نییە

* دەبینی������ن بەم دواییان������ە چەندین كۆمپانیای 
وڵاتانی كەنداو ڕوویان لە هەرێمی كوردس������تان 
كردووە، پێوەندییەكانی نێوان هەرێمی كوردستان 
و ئیمارات������ی یەكگرت������ووی عەرەب������ی چ������ۆن 
پێوەندییەكانی  دەكەن  پێش������بینی  دەخوێنیتەوە؟ 
نێوان هەرێمی كوردستان و ئێمارەی شاریقە زیاتر 

پەرە بسێنێ؟
- بە حوكمی ئ������ەوەی بۆ داهاتوو كوردس������تان 
ژینگەیەك������ی لەب������ارە ب������ۆ وەبەرهێن������ان، ل������ە 
پێوەندییەكان������ی نێ������وان هەرێمی كوردس������تان و 
ئیماراتی یەكگرتووی عەرەبیدا گەشەسەندنێكی 
بەرچ������او هەس������تی پێدەكرێت،،هەروەها چەندین 
فاكتەری راكێشانی وەبەرهێنانی تێدایە، ئێمەش 
لە ئیمارەی ش������اریقە بەچاوێك������ی پڕ بایەخەوە 
دەڕوانین������ە گرنگێتی پتەو كردنی هەماهەنگی 
نێوانمان ل������ە چوارچێوەی میت������ۆدی دەوڵەتی 
ئیمارات������ی عەرەب������ی یەكگرتوو بۆ بەش������داری 
كردنمان، ئەوەش بە پاڵپشتی كردن و خێراكردنی 
رەوڕەوەی گەشەی ئابووری عێراق بەشێوەیەكی 
گش������تی و هەرێمی كوردس������تان بەش������ێوەیەكی 
تایبەت، یان بە ڕەخساندنی بوار بۆ گۆڕینەوەی 

بازرگانی و وەبەرهێنان لەنێوان هەردوو لادا.
* ب������ە حوكمی ئ������ەوەی ئیماراتی یەكگرتووی 
عەرەبی وڵاتێكی فیدرالییە، دەمانەوێت لە زاری 
بەڕێزتانەوە بیزانین، پێوەندی و سیستمی ئابووری 

نێوان فیدرالییەتەكان چۆن رێك دەخرێت؟
- دەوڵەتی ئیمارات������ی عەرەبی یەكگرتوو لە 7 
ئیمارەت پێكهاتووە، هەموویان بە یاس������ایەكەوە 
پابەندن، رێكخس������تنی ئیتیح������ادی دەوڵەت و 
سیاس������ەتە ئابوورییەكانیان لەگەڵ سیاس������ەتی 
گش������تی دەوڵەت������دا گونجێنراوە، ك������ە كار بۆ 
رێكخس������تنی پێوەندی و سیس������تمی ئابووری 
دەكات، بەجۆرێك لەگ������ەڵ پێوەرەكانی دەوڵەت 
گونجاو بن تا بە هەمان ئاڕاس������تەی گەشەی 
ئابووری بڕۆن بە ڕێوە كە كەش������وهەوایەكی پڕ 
لە ئاسایش و سەقامگیریی بۆ وەبەرهێن دابین 

دەكات.
* بە نیازی ئەوەن باڵیۆزخانە یان نووسینگەی 
پێوەندییەكان������ی دەرەوە یا قونس������ڵخانە لەس������ەر 
ئاس������تی دەرەوە بۆ پەرەپێدان������ی پێوەندییەكانی 
نێوان هەرێمی كوردس������تان و ئیمارەی ش������اریقە 

بكەنەوە؟
- ئیمارەی ش������اریقە یەكێكە ل������ە ئیماراتەكانی 
دەوڵەت و سیاس������ەتەكەی پابەندە بە سیاسەتی 
یەكگرت������وو،  عەرەب������ی  ئیمارات������ی  دەرەوەی 
بەشێوەیەكی گشتی وەزارەتی دەرەوەی دەوڵەت 
رێ������گای داوە بە نووس������ینگەی پێوەندییەكانی 
دەرەوە و قونسڵیەكان و لەم رووەوەش بە ئامانجی 
پتەوكردن������ی پێوەندی دوو لایەن������ە، هەنگاوی 

دروست و راستی هەڵهێناوە..

شێخ سوڵتان ئەحمەد ئەلقاسمی بۆ گوڵان:

زۆر بواری هاوبەشی وەبەرهێنان 
لەنێوان هەرێمی كوردستان و 

ئیمارەی شاریقەدا هەیە

شێخ سوڵتان ئەحمەد قاسمی پۆستی جێگری بەڕێوەبەری سەرۆكی 
ئەنجومەنی نەوتی هەیە، هەروەها سەرۆكایەتی كارگێڕیی كۆمپانیای 

ئەنابیبی شاریقەیەو سەرۆكی دەزگای ڕاگەیاندنی شاریقەو سەرۆكی 
تیمی بەسمەیە كە پێكهاتووە لە كۆمەڵێك كۆمپانیا لە بوارەكانی ئەندازەو 

بەڵێندەرایەت������ی و گەش������تیاری و بازرگانی و وەبەرهێنان������ی خانووبەرەدا 
كارگوزارە..

هەروەها سەرۆكی نەوتی نیشتمانیی شاریقەیە هاوكات سەرۆكایەتی كەوكەب 
ئەخزەرە بۆ پاراستنی ژینگەو كۆمپانیای شالكۆ بۆ شلكردنەوەی غازو ئەندامی 

ئەنجومەنی جێبەجێكارە لە ئیمارەتی ش������اریقە، تێزی ماستەرنامەكەی دەربارەی 
سیس������تمی ئای تییە كە لە ئەمەریكا وەدەس������تی هێناوەو لەسەردانێكیدا بۆ شاری 

دیمانەیەمان لەگەڵ ساز كرد: هەولێرو ل������ە میوانداری گۆڤارەكەماندا ئەم 

* كوردس������تان ب������ە هەرێمێكی كش������توكاڵی و 
گەش������تیاری ناسراوە، بەڕای ئێوە لەم دوو بوارە 
گرنگەدا كۆمپانیاكانی شاریقە دەتوانن گرنگی 

زیاتر بە وەبەرهێنان بدەن ؟
- زۆر بواری هاوبەش������ی وەبەرهێن������ان لەنێوان 
هەرێمی كوردس������تان و ئیمارەی شاریقە هەیە، 
ئێمە لە میانەی س������ەردان و پێوەندیمان لەگەڵ 
برایان لە هەرێمی كوردس������تان بۆ خوێندنەوەی 
و ش������یكردنەوەی ئەو لایەنانە كار دەكەین، بەو 
شێوەیەی كە لەگەڵ بیروباوەڕەكانمان لە بواری 
وەبەرهێنان بۆ وەبەرهێنەرانی ئیمارەی ش������اریقە 
گونجاو بێ������ت و ئەو لایەنانە دیاری دەكەین كە 

بۆیان لەبار بێت.
* ئیم������ارەی ش������اریقە لە ب������واری پەرەپێدانی 
ئابووری چەندین پێشكەوتنی بەخۆیەوە بینیوەو 
ئەزموونەك������ەی ل������ە ناوچەكەدا بە پێش������ەنگ 
و پێگەیش������توو دادەنرێ������ت، گرنگترین لایەنی 
ئابووری������ی ئیمارەی ش������اریقە چین و چۆنیش 

شاریقە بە دڵی زیندووی پیشەسازی ئیماراتی 
عەرەبی یەكگرت������وو دادەنرێت و چەندین هەلی 
وەبەرهێن������ان دەخات������ە روو، چونك������ە تێچووی 
وەبەرهێنانی پیشەس������ازی لە شاریقە بە ڕێژەی 
35% كەمترە لە گش������ت ئیمارەتەكانی دیكەی 
دەوڵەت و 19 ناوچەی پیشەسازی لە خۆدەگرێت 
كە ب������ە گەورەترین ڕووب������ەری تەرخان كراو بۆ 
پیشەسازی دادەنرێت و بڕی 48%ی بەرهەمی 

پیشەسازی دەوڵەتی تێدا بەرهەم دەهێنرێت.
هەروەه������ا لە ش������اریقە چەندی������ن دامودەزگای 
خزمەتگوزاری هەیە كە پاڵپش������تی لە كەرتی 
ئاب������ووری و پیشەس������ازی و بازرگانی دەكەن 
س������ەرەڕای چەندی������ن ناوچەی ئ������ازاد كە لە 
راكێشانی سەرمایەداران رۆڵی هەبووە، ئەمەش 
لەس������ەر چالاكی ئابووری لە ئیمارەكە رەنگی 
داوەتەوە، كۆی رووب������ەری ناوچە ئازادەكان لە 
شاریقە دەگاتە 28 ملیۆن مەتری چوارگۆشەو 

لە دوو ناوچەی سەرەكی پێكدێت.

بەهۆی ئەو هەڵكەوتانەی بۆ س������وود وەرگرتن 
لە دەرفەتەكان������ی وەبەرهێنانێكی بێ هاوتا بۆ 
هەردوولا دەڕەخس������ێنرێن یان بۆ چالاك كردنی 

هاوكاری و هەماهەنگی هاوبەشی نێوانمان.
*ئابووری كوردس������تان چۆن پەرەی پێدەدرێت 
لەكاتێك������دا ئارامی و ئاس������ایش ل������ە عێراقدا 

مۆلەقەو لە هەرێمدا سەقامگیر؟
- ئێمە دەبینین ئابووریی كوردستان دەرفەتێكی 
باشی لەبەردەمدایە بۆ پەرەپێدان و گەشەكردن، 
بۆیە بە گەش������بینیەوە لێ������ی دەڕوانین، پێموایە 
بارودۆخەكە س������ەقامگیرە و ئاسایش  ئێس������تا 
بەرقەرارە، بوونی ئێمەش لە كوردستان بەڵگەیە 
لەسەر بوونی ئاسایش و سەقامگیری، بەڕای 
من لە ماوەی داهاتوودا ئابووریی كوردس������تان 
ئەنجامی ئابووری گرنگ بەخۆیەوە دەبینێت.

* باش������ە دەتوانین سوود لە نەوت وەربگرین بۆ 
پەرەپێدانی ئابووری؟

- بێگومان نەوت بە پاڵپشتێكی بەهێزی بەرەو 

دەڕواننە ژینگەی وەبەرهێنان لە كوردستاندا؟
-لایەنە ئابوورییە پەرەپێ������دراوەكان كە ئیمارەی 
ش������اریقە بەخۆیەوە دەیبینێت لای كەس شاراوە 
نی������ن كە ئەمان������ەش بە رێنوێنی خاوەن ش������كۆ 
شێخ دكتۆر سوڵتان كوڕی محەمەد ئەلقاسمی 
ئەندامی ئەنجوومەنی باڵا و حاكمی ش������اریقە 
هاتوونەتە دی، ئەم رێنوێنیانە بوونەتە هۆكاری 
بونیادنان������ی ژێرخانێك������ی ئاب������ووری بەهێز بۆ 
راكێش������انی وەبەرهێن������ەران و فەراه������ەم كردنی 
دەرف������ەت بۆ چەندی������ن هەل������ی وەبەرهێنان لە 
ناوچەی كەنداوی عەرەبی بۆ ئەوەی ش������اریقە 
پێگەی ئابووری راس������تەقینەی خۆی لەس������ەر 

نەخشەی جیهان هەبێت.
كۆی بەرهەمهێنانی ناوخۆی ش������اریقە ساڵانە 
ئیماراتی،  گەیش������تۆتە 72 ملیار درهەم������ی 
ئەمەش ئاماژەیەكی ئیجابیە بۆ س������ەقامگیری 

كەرتی ئابووری لەو ئیمارەیەدا.

بەپێی زانیارییەكان لە ساڵی 1995ەوە تا ئێستا 
نزیك������ەی 2800 كۆمپانی������ا كاری بازرگانیان 
ل������ەم دوو ناوچەیەدا ئەنجامداوە ك������ە بەردەوام 
لە بەرەوپێش������چوون و ف������راوان بووندان، ئەم دوو 
ناوچەیە رۆڵێكی سەرەكییان هەبووە لە راكێشانی 
سەرمایەداران، چونكە ئەم دوو ناوچەیە بەتایبەت 
بۆ ئەوە دروس������تكراون كە هاتنی س������ەرمایەی 
بیانی ه������ان بدەن، بۆیە بە ڕێژەی 100% ڕێگا 
بە خاوەنداریەتییە بیانییەكان دەدات، هەروەها لە 
باج و خەراجی گومرگیش دەبەخش������رێن، ئەمە 
جگە لەوەی لەس������ەر دروستكردنی دامەزراوەی 
بازرگانی ل������ەم ناوچانەدا هیچ كۆت و بەندێك 

بوونی نییە..
لەو كاتەی ئێمە دەبینین كە ئیمارەی ش������اریقە 
دەرفەتی جۆراوج������ۆر دەخاتە ڕوو، هەروەها بە 
تێڕوانینێكی گەشبینیەوە لە هەرێمی كوردستان 
س������ەیری ژینگەی وەبەرهێنان دەكەین، ئەمەش 

پێش������چوونی رەوڕەوەی پەرەپێدان������ی ئابووری 
دادەنرێت، بەمەرجێك كە وەك س������ەرچاوەیەكی 
س������ەرەكی داهات پشتی پێ نەبەسترێت، بەڵكو 
پێویس������تە جۆراوجۆری س������ەرچاوەكان بە هەند 
وەربگیرێن و جۆرێك لە تەكامول لە نێوان كەرتە 

ئابوورییە جیاجیاكان بهێنرێتە دی..
ل������ەو كات������ەی كە ن������ەوت وزەیەكی پێویس������ت 
و س������ەرمایەكی گرن������گ دابی������ن دەكات بۆ 
ئەنجامدانی پرۆژەكان و وەبەرهێنان، پێویس������تە 
پلان������ی س������تراتیژی و بەرنام������ەی ئابووری 
ئامانج������دار دابنرێ������ت ب������ۆ ئ������ەوەی دەرگای 
گەش������ەپێدان بە ڕوویدا بكرێت������ەوە، هێنانەدی 
گەش������ەی باش و زی������اد كردن������ی بەرهەمی 
ناوخ������ۆ، بە هێنانەدی هاوس������ەنگیی دەبێت لە 
نێوان هەناردە و هاوردەكان، كە ئەمەش لەس������ەر 
كەمكردنەوەی كورتهێنان لە بودجەی بازرگانیدا 

كاریگەرییەكی ئیجابی دەبێت..


